
2020–2021 
ᐊᕐᕌᒍᑕᒪᑦ ᐅᓂᒃᑳᓕᐊᖅ 

http://www.pauktuutit.ca


ᐊᕐᕌᒍᑕᒪᑦ ᐅᓂᒃᑳᓕᐊᖅ 2020-21

ᐸᐅᒃᑑᑎᑦ ᐃᓄᐃᑦ ᐊᕐᓇᖏᑦ ᑲᓇᑕᒥ 
1 ᓂᑯᓚᔅ ᐊᑐᕆᐊᖅ, ᐃᓪᓗᕈᓯᖅ 520 

ᐋᑐᕚ, ᐋᓐᑎᐅᕆᔪ  K1N 7B7 

ᐅᖄᓚᐅᑖ: 613.238.3977 

ᐊᑭᓕᕆᐊᑐᖏᑦᑐᖅ−ᐅᖄᓚᕕᒃᓴᖅ:   
1.800.667.0749 

ᓱᖃᑦᑐᒃᑯᑦ: 613.238.1787   

www.pauktuutit.ca 

http://www.pauktuutit.ca
https://www.facebook.com/pauktuutit/
https://twitter.com/Pauktuutit
https://www.instagram.com/pauktuutit/
https://www.youtube.com/user/Pauktuutit
https://www.linkedin.com/company/pauktuutit-inuit-women-of-canada/?originalSubdomain=ca


ᓴᓇᑦᑎᐋᖅᓯᒪᔪᖅ ᐊᐅᐸᖅᑐᖅ ᐊᒪᐅᑎ ᓴᓇᔭᐅᔪᒥᓂᐅᓪᓗᓂ ᓴᐃᕌ ᓴᒥᓴᒃᒧᑦ

ᐊᖓᔪᖄᑉ ᑐᓴᖅᑕᐅᖁᔭᖏᑦ 

ᐱᓕᕆᖁᔨᔾᔪᑎᕗᑦ ᐊᒻᒪᓗ ᐱᓕᕆᐊᕆᒍᒪᔭᕗᑦ

ᐱᓕᕆᔪᑏᑦ

	 ᐃᓅᖃᑎᒋᓄᑦ	ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	

	 ᐋᓂᖅᓯᕆᓂᖅ	ᐊᒻᒪᓗ	ᐱᑦᑎᐊᖏᓐᓂᒻᒥᒃ	ᐊᑐᖅᑕᐅᑦᑕᐃᓕᒪᑎᑦᑎᓂᖅ

	 ᐋᓐᓂᐊᖃᒃᑕᐃᓕᒪᓂᒧᑦ	ᐊᑐᐊᒐᖅ	ᐊᒻᒪᓗ	ᐱᓕᕆᔪᑎᑦ

	 ᐊᑐᐊᒐᓕᕆᔨᒃᑯᑦ	ᐱᓕᕆᕝᕕᖓ		

ᐱᓪᓗᐊᑕᕆᔭᐅᔪᑦ ᐊᑐᐊᒐᕐᓄᑦ ᐱᓕᕆᔭᐅᔪᑦ

	 	ᑲᓇᑕᒥ	ᐃᓄᐃᑦ	ᖃᓄᐃᓕᓯᒋᐊᕈᑎᓄᑦ	ᐸᕐᓇᐅᑦ	ᐅᑯᓄᖓ	ᑭᓐᖑᖅᑕᐅᓯᒪᔪᑦ	ᐊᒻᒪ

	 			ᐃᓄᐊᖅᑕᐅᓯᒪᔪᑦ	ᓄᓇᖃᖅᑳᖅᓯᒪᔪᑦ	ᐊᕐᓇᐃᑦ,	ᓂᕕᐊᖅᓯᐊᑦ 

	 	 ᐊᒻᒪᓗ	ᓇᓪᓕᐊᖑᓂᖏᑦ−ᐊᓯᕈᒃᓯᒪᔪᑦ	ᐃᓄᐃᑦ

	 ᐱᓕᕆᐊᖑᓗᓂ	ᐊᑭᕋᒃᑐᓂᖅ−ᓄᓇᖃᖅᑳᒃᓯᒪᔪᓂᒃ	ᐅᕕᓂᖃᑎᒋᖏᓐᓂᒧ 

	 	 ᑲᓇᑕᐅᑉ	ᐋᓐᓂᐊᖃᓇᖏᑦᑐᓕᕆᓂᕐᒧᑦ	ᐱᓕᕆᔾᔪᑎᖏᓐᓂ

ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᓂᖅ 2020-2021

	 ᐱᒪᕆᐅᓛᖅᑦ	ᓄᓇᓕᒻᒥ	ᐸᓖᓯᖃᓂᒧᑦ	ᐊᖏᖃᑎᒋᒍᑎ	ᐊᑐᓕᐅᖅᑕᐅᓪᓗᓂ

	 			ᐅᑯᓇᖓᑦ	ᐸᐅᒃᑑᑎᒃᑯᓂᒃ	ᐊᒻᒪᓗ	ᐸᓖᓯᒃᑯᓐᓂᒃ	(RCMP)

	 ᑲᑎᒪᔨᖏᑦ	ᑐᑭᒧᐊᒃᑎᑦᑎᔨᑦ	ᓂᕈᐊᖅᑕᐅᓯᒪᔪᑦ

	 ᐃᓄᒃ	ᐊᕐᓇᖅ	ᐊᕐᕌᒍᒥ

	 ᐃᓅᓱᒃᑐᖅ	ᐃᓄᒃ	ᐊᕐᓇᖅ	ᐊᕐᕌᒍᒥ

	 ᐱᖁᔨᕗᖔᕈᑎᑦ	ᐊᑐᖅᑕᐅᓕᖅᑐᑦ

2020-2021 ᑮᓇᐅᔭᖃᒃᑎᑦᑎᔩᑦ 

ᑮᓇᐅᔭᓕᕆᓯᒪᔪᑦ ᐅᓂᒃᑳᓕᐊᑦ

ᐅᓂᒃᑳᓕᐊᖑᓯᒪᔪᑦ	ᐃᓗᓕᖏᑦ



ᐊᖓᔪᖄᑉ	ᑐᓴᖅᑕᐅᖁᔭᖏᑦ

ᑐᖓᓱᒋᑦᓯ.
ᖁᕕᐊᑦᑐᖓ	ᑐᓴᖅᑕᐅᑎᒋᐊᖓ	ᐸᐅᒃᑑᑎᒃᑯᑦ	ᐊᕐᕌᒍᑕᒪᖅᓯᐅᑦ	ᐅᓂᒃᑳᓕᐊ	ᑮᓇᐅᔭᓕᕆᓐᓇᐅᑉ	ᐊᕐᕌᒍᖓᓄᑦ	2020	
2021.	ᑕᒪᓐᓇ	ᐊᕐᕌᒍ	ᐊᒥᓱᓂᒃ	ᐊᑲᐅᓈᑐᖃᖃᑦᑕᓚᐅᖏᒃᑲᓗᐊᖅᑎᓪᓗᒍ,	ᐊᑐᓚᐅᕐᒥᒻᒪᑕ	ᐊᕐᕌᒍᒥ	ᐱᕈᓂᐅᔪᑦ,	
ᐊᒻᒪᓗ	ᓇᑯᖅᓴᖅᑐᒍᑦ	ᐊᒥᓱᓂᒃ	ᐱᓕᕆᒋᐊᕐᕕᒃᓴᐅᔪᓂᒃ	ᓴᕿᑎᑦᑎᕕᐅᓚᐅᕋᑦᑕ.	
ᐊᕐᕌᒍᓂᐊᖅᑐᖅ	38−ᒋᓂᐊᓕᕋᑦᑎᒍ	ᐊᕐᕌᒍᑦ	ᑎᒥᖑᖅᑎᑕᐅᓯᒪᓕᓗᑕ	ᐊᒻᒪᓗ	ᐅᒃᐱᕐᓇᖏᒻᒪᕆᑦᑐᖅ	
ᑕᑯᒋᐊᖓ	ᐸᐅᒃᑑᑎᒃᑯᑦ	ᑲᔪᓰᓐᓇᒻᒪᑕ	ᐱᕙᓪᓕᐊᓂᖓ	ᑕᐃᔅᓱᒪᓂ	ᐱᓕᕆᓗᐋᓇᑕ	ᐱᒋᐊᓚᐅᖅᓯᒪᒐᑦᑕ	

ᐱᓕᕆᓚᕆᒃᑐᐊᓘᓕᖅᑐᒍᑦ,	ᐃᒃᐱᒋᔭᐅᑦᑎᐊᓕᕐᓗᑕᓗ,	ᐊᒻᒪᓗ	ᐱᑕᖃᕆᐊᖃᓚᕆᓕᓪᓗᑕ	ᐃᖃᓇᐃᔭᕕᖁᑎ	ᐅᓪᓗᒥ.	
ᐅᐱᒍᓱᑦᑎᐊᖅᑐᖓ	ᐊᖓᔪᖄᕆᔭᐅᒋᐊᔅᓴᖅ	ᐸᐅᒃᑑᑎᒃᑯᓐᓂᒃ	ᐊᒻᒪᓗ	ᐋᖅᑭᒃᓱᐃᕙᓪᓕᐊᓗᑕ	ᐱᓕᕆᓂᕆᓯᒪᔭᑦᑎᓂ	

ᓯᕗᓕᖅᑎᐅᓂᕐᒧᑦ	ᐃᑲᔪᖅᑎᐅᓗᑕ	ᐃᓄᐃᑦ	ᐊᕐᓇᖏᓐᓄᑦ.	
ᐃᑲᔪᖅᑕᐅᓪᓗᑕ	ᐱᓕᕆᑦᑎᐊᕈᑎᓄᑦ,	ᐃᖃᓴᐃᔭᕐᕕᖁᑎᕗᑦ	ᑲᔪᓯᓚᐅᕐᒪᑦ	ᐃᖃᓇᐃᔭᓪᓗᓂ	ᓇᔫᑎᖏᒃᑲᓗᐊᕐᓗᓂ	
ᑕᒪᒃᑯᐊᖑᒐᓗᐊᖅᑎᓪᓗᒋᑦ	ᐊᒥᓱᑦ	ᐊᔪᖅᑎᑦᑎᓂᖏᑦ	ᑕᒪᑐᒪ	ᓄᕙᒡᔪᐊᕐᓇᖅ-19	ᖃᓂᒪᓐᓇᐅᑉ.	ᐃᖃᓇᐃᔭᖅᑎᕗᑦ	ᓄᖃᒃᑎᑕᐅᒍᒪᖏᒻᒪᑕ,	
ᐊᑐᓕᖅᑎᓪᓗᒋᑦ	ᐱᓯᒪᔭᐅᒋᐊᖃᓚᕆᓕᖅᑐᒥᒃ	ᐃᖃᓇᐃᔭᓚᕆᒋᐊᖃᓕᓐᓂᑦᑎᓐᓂᒃ	ᐊᑐᖃᑦᑕᓕᓪᓗᑎᒃ	ᖃᕋᑕᐅᔭᒃᑯᑦ	ᑲᑎᒪᖃᑦᑕᓂᐅᔪᓂᒃ,	
ᐅᖄᓚᐅᑎᒃᑯᑦ	ᑲᑎᒪᖃᑦᑕᓪᓗᑎᒃ	ᐊᒻᒪᓗ	ᐃᖃᓇᐃᔭᖅᐸᓕᕐᓗᑎᒃ	ᐊᖏᕐᕋᒥᓐᓂᒃ.	
ᓴᓇᔭᒃᓴᐃᑦ	ᑕᐃᒃᑯᐊ	ᐊᐅᓚᕆᐊᖃᒃᑎᑦᑎᓲᑦ	ᐊᒻᒪᓗ	ᓇᔪᖃᑦᑕᐅᑎᓗᑎᒃ	ᑲᑎᒪᒋᐊᑎᑦᑎᕙᓪᓗᑎᒃ	ᐱᓕᕆᐊᖑᖔᖃᑦᑕᓕᒻᒪᑕ	
ᐅᖄᓚᐅᒃᑯᑦ	ᑲᑎᒪᕙᓪᓗᑎᒃ	ᐊᒻᒪᓗ	ᑕᕆᔮᒃᓴᓕᐅᕈᑎᒃᑯᑦ	ᑲᑎᒪᕙᓕᕐᓗᑎᒃ.	ᑕᐃᒫᒃᑕᐅᖅ	ᐃᓘᓐᓇᓕᒫᖓᑎᑐᑦ	ᓄᓇᕐᔪᐊᑉ,	
ᐱᒋᐊᓕᖅᑎᓪᓗᒍ	ᐅᒃᐱᕈᓴᓚᐅᕋᓗᐊᕋᑦᑕ	ᑕᒪᒃᑯᐊ	ᐱᓕᕆᓂᐅᔪᑦ	ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᖅᑐᕆᓪᓗᑎᒍ.	ᑕᐃᒪᐃᒃᑲᓗᐊᖅᑎᓪᓗᒍ,	
ᓱᓕ	ᐋᖅᑭᒃᓯᒪᒻᒪᑕ,	ᐅᖓᑖᓄᓗᐊᖅᓯᒪᒻᒪᕆᓕᕐᓗᑎᒃ	ᐊᕐᕌᒍᑉ.	
ᐅᐱᑦᑐᖓ	ᑐᓴᖅᑎᒋᐊᔅᓴᔅᓯ	ᐊᐅᒍᓯ	2020−ᒥ	ᐸᐅᒃᑑᑎᒃᑯᑦ	ᐱᓚᐅᕐᒪᑕ	ᐳᐃᒍᓐᓇᖏᑦᑐᒥᒃ	ᐱᒋᐊᑦᑎᓗᒋᑦ	ᐊᑐᓕᖅᑕᖓᓂ	35−
ᐊᕐᕌᒍᓂ	ᐊᑐᓚᐅᖅᑕᖏᓐᓂᒃ	ᑕᖃᓱᐃᑦᑑᓪᓗᑎᒃ	ᐱᓕᕆᖃᑦᑕᓚᐅᒻᒪᑕ	ᐊᔪᐃᓐᓇᕈᑎᖃᓗᑎᒃ	ᐱᔪᓐᓇᐅᑎᒋᔭᐅᔪᓂᒃ	ᐃᓄᐃᑦ	ᐊᕐᓇᖏᓄᑦ:	
ᑕᑯᔭᐅᑎᑦᑎᓚᐅᖅᓯᒪᒐᑦᑕ	ᓯᕗᓪᓕᖅᐹᓂᒃ	ᑮᓇᐅᔭᕆᓂᐊᓕᖅᑕᑦᑎᓂᒃ	ᑐᓂᔭᐅᔪᓂᒃ	ᑲᑎᒪᔨᕋᓛᖁᑎᒋᔭᑦᑎᓄᑦ	ᑮᓇᐅᔭᓕᕆᔨᑦᑎᓄᑦ,	
ᐱᔭᐅᑎᑕᐅᕙᒌᒃᑐᓂᒃ	ᒐᕙᒪᑐᖃᒃᑯᓂᒃ	ᑮᓇᐅᔭᕆᔭᐅᓂᐊᖅᑐᑦ	ᑮᓇᐅᔭᕆᔭᐅᓕᖅᑎᓪᓗᒋᑦ	2021−ᒥ.	
ᑖᓐᓇ	ᐱᓕᕆᔾᔪᓯᒃᑯᑦ	ᑐᓴᐅᒪᖃᑎᒋᒍᑎ	ᓯᕗᓪᓕᐅᑎᒍᒪᔭᕙᑦ	ᐃᑲᔪᕐᓂᐊᒻᒪᑦ	ᐱᔭᐅᓂᐅᓴᑐᐃᓐᓇᓕᖅᑎᑦᑎᓗᓂ	ᐃᓄᐃᑦ	ᐊᕐᓇᖏᓐᓄᑦ	
ᐃᓱᒫᓗᑎᒋᔭᐅᔪᑦ	ᐅᒃᐱᕆᔭᐅᑦᑎᐊᓕᓪᓗᑎᒃ	ᐊᒻᒪᓗ	ᐱᓕᕆᔾᔪᓯᒃᑯᑦ	ᐱᔭᐅᖃᓯᐅᑎᓕᓪᓗᑎᒃ	ᐃᓚᒋᔭᐅᑎᑕᐅᓗᑎᒃ	ᑲᓇᑕᐅᑉ	
ᐃᓕᓴᕆᔭᐅᓯᒪᓗᑎᒃ	ᑮᓇᐅᔭᖃᒃᑎᑦᑎᒍᑎᖏᓐᓂᒃ.
ᑕᒪᓇᐅᒐᓗᐊᖅᑎᓪᓗᒍ,	ᑕᐃᒫᒃᑕᐅᖅ	ᑕᐃᒃᑯᑎᑐᓇᓕᒫᖅ	ᒐᕙᒪᑐᖃᒃᑯᓐᓂ	ᑲᑎᒪᔨᕋᓛᒍᔪᑎᑐᑦ,	ᑲᑎᒪᔨᕋᓛᖁᑎᒋᔭᐅᔪᑦ	ᑮᓇᐅᔭᓕᕆᓂᕐᒥ	
ᓄᖃᒃᑎᑕᐅᓚᐅᒻᒪᑕ	ᑕᒪᑐᒪᓂ	ᐊᕐᕌᒍᒥ	ᐱᔾᔪᑎᒋᓪᓗᒍ	ᐊᐅᒍᓯ	18-ᖓᓂ	ᒪᓕᒐᓕᐅᕈᓐᓂᑳᓚᓚᐅᒻᒪᑕ	ᒪᓕᒐᓕᐅᕐᕕᒻᒥ,	ᐸᐅᒃᑑᑎᒃᑯᑦ	
ᐱᓕᕆᖁᔨᓚᐅᕐᒪᑦ	ᐳᕋᒻ	ᒥᓂᔅᑕ	ᑐᕈᑑ	ᐊᒻᒪᓗ	ᒪᓕᒐᓕᐅᖅᑎ	ᑲᕈᓖᓐ	ᐱᕐᓇᑎ,	ᒥᓂᔅᑕᖓ	ᒐᕙᒪᒃᑯᑦ−ᓄᓇᖃᖅᖄᒃᓯᒪᔪᓕᕆᔨ,	
ᑐᓂᓯᖁᓪᓗᒋᑦ	ᑕᖏᓕᒻᒥᒃ	ᐃᑲᔪᓱᐃᓂᕐᒥᒃ	ᐃᓄᐃᑦ	ᐊᕐᓇᖏᓐᓂᒃ	ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ	ᒐᕙᒪᒃᑯᑦ	ᓄᑖᑦ	ᑲᑎᒪᐅᑎᒃᓴᖏᑦ.	
ᑭᒡᒐᖅᑐᕐᓗᒋᑦ	ᐸᐅᒃᑑᑎᒃᑯᑦ,	ᑐᒃᓯᕋᓚᐅᕋᒪ	ᐊᖃᓪᓚᓐᓂᖅ	ᐃᒃᓯᕙᐅᑖᓗᒻᒥ	ᐃᓱᒪᒋᔭᐅᖁᓪᓗᒋᑦ	ᐃᓄᐃᑦ	ᐊᕐᓇᖏᑦ	ᖁᔭᓈᖅᑕᐅᖏᓪᓗᑎᒃ.	
ᐱᓗᐊᙳᐊᖅᑐᒥᒃ,	ᐱᒪᕆᐅᓕᖅᑎᑦᑎᓚᐅᕋᑦᑕ	ᐱᖓᓱᓂᒃ	ᐊᑑᑎᖃᓂᖅᐹᓂᒃ	ᐱᓕᕆᐊᖑᖁᔭᑦᑎᓂᒃ	ᑐᐊᕕᕐᓇᖅᑐᓂᒃ	ᐃᓱᒫᓗᑕᐅᔪᓂᒃ	
ᐊᒻᒪᓗ	ᐱᓕᕆᖁᓪᓗᒋᑦ	ᒐᕙᒪᑐᖃᒃᑯᑦ	ᒫᓐᓇᑦᑕᐅᑎᒋ:	

•	 ᐊᑐᕈᒫᕐᓂᐊᖅᑐᓕᐅᖁᓪᓗᒋᑦ	$20	ᒥᓕᐊᓂᒃ	ᓴᓇᖁᓪᓗᒋᑦ	ᑕᓪᓕᒪᓂᒃ	ᓇᔪᒐᒃᓴᐅᓂᐊᖅᑐᓂᒃ	ᐊᒻᒪᓗ	 
ᐋᖅᑭᒍᑎᕙᓪᓕᐊᔪᓄᑦ	ᐃᒡᓗᖃᒃᑎᑦᑎᒍᑎᓂᒃ	ᐃᓄᐃᑦ	ᐊᕐᓇᖏᓐᓄᑦ	ᐊᒻᒪᓗ	ᕿᑐᙵᖏᓐᓄᑦ;	

•	 ᑮᓇᐅᔭᑎᒍᑦ	ᐃᑲᔪᖅᑕᐅᓗᓂ	ᐊᑐᓕᖅᑎᑕᐅᓂᖅ	ᐸᐅᒃᑑᑎᒃᑯᑦ	15	ᐸᓖᓯᖃᓐᓂᒻᒧᑦ	 
ᐊᑐᓕᖁᑎᔭᖏᓐᓂᒃ	ᐱᐅᓂᖅᓴᐅᓕᖁᓪᓗᒍ	ᐊᑦᑕᓐᓇᖅᑐᒦᖏᓐᓂᖅ	ᐊᒻᒪᓗ	
ᐃᓱᒫᓗᓇᖅᑐᒦᖏᓐᓂᖅ	ᐃᓄᐃᑦ	ᐊᕐᓇᖏᓄᑦ;	ᐊᒻᒪᓗ

•	 ᐃᑲᔪᖅᓱᖅᑕᐅᓗᓂ	ᓴᓇᔭᐅᓂᖓ	ᐊᒻᒪᓗ	ᐱᔭᐅᑎᑕᐅᓂᖓ	ᐱᓕᕆᔾᔪᑎ	
ᐱᓕᕆᒍᑕᐅᒐᓱᐋᖅᑐᖅ	ᐱᐅᓂᖅᓴᐅᓕᖅᑎᑕᐅᖁᓪᓗᒍ	ᖃᓄᐃᖏᑦᑎᐊᓐᓂᖅ	ᐊᒻᒪᓗ	
ᐊᑦᑕᓇᖅᑐᒦᖏᓐᓂᖏᑦ	ᐃᓄᐃᑦ	ᐊᕐᓇᖏᑦ	ᐊᒻᒪᓗ	ᕿᑐᙵᖏᑦ	ᓄᓇᓕᕐᔪᐊᓂᑦᑐᓄᑦ	
ᐅᐸᒃᑕᐅᓯᒪᔪᓂ	ᑲᓇᑕᓕᒫᒥ	ᐊᒻᒪᓗ	ᐱᖃᓯᐅᑎᔭᐅᖁᓪᓗᒋᑦ	ᐊᑭᑐᓗᐊᖏᑦᑐᑦ	
ᐃᒡᓗᖃᒃᑎᑦᑎᒍᑎᑦ	ᐊᒻᒪᓗ	ᐱᓕᕆᑦᑎᐊᕈᓐᓇᕐᓂᒻᒧᑦ	ᐱᓕᒪᒃᓴᓂᒻᒥᒃ	ᐱᒋᐊᕐᕕᒃᓴᐅᔪᓂᒃ.

ᖁᕕᐊᓚᐅᖅᑐᖓ	ᖃᐅᔨᒋᐊᔅᓴᖅ	ᐅᖃᓪᓚᓐᓂᖅ	ᐃᒃᓯᕙᐅᑖᓗᒻᒥᒃ	ᐱᖃᓯᐅᔨᓚᐅᕐᒪᑦ	
ᐱᓕᕆᐊᒍᒪᓂᐅᔪᓂᒃ	ᐱᓕᕆᐊᕆᓗᒋᑦ:

•	 ᐃᓚᒋᔭᐅᓗᑎᒃ	ᖃᓂᒪᓐᓇᒥ	ᐃᑲᔪᖅᑕᐅᒍᑎᑦ	ᐊᕐᓇᓄᑦ	ᒪᑭᒪᓇᓱᐊᕈᑎᓂᒥ	
ᖃᓄᐃᒍᓂᓐᓂᖏᓐᓄᑦ	ᐸᕐᓇᒍᑎᓂᒃ;

•	 ᐃᑲᔪᖅᑕᐅᓗᑎᒃ	ᐃᓐᓇᒪᕇᑦ	ᐊᑦᑕᓐᓇᖅᑐᒦᖁᓇᒋᑦ,	ᐃᒃᐱᒋᔭᑦᑎᐊᕐᓗᑎᒃ,	ᐊᒻᒪᓗ	
ᐃᓅᖁᓪᓗᒋᑦ	ᐅᐱᒋᑦᑎᐊᓪᓗᑎᒃ	ᐊᒥᓲᓂᖅᓴᐅᓕᖅᑎᑕᐅᓗᑎᒃ	ᐃᓐᓇᑐᖃᒃᓯᐅᑎᑦ	
ᐅᑭᐅᓕᓄᑦ	75−ᓂᒃ	ᐊᒻᒪᓗ	ᑲᓇᑕᒥ	ᐃᒃᑐᖅᓯᐅᑎᑦ	ᐊᓂᒍᐃᓯᒪᓄᑦ	ᐃᑲᔪᖅᑕᐅᒍᑎᑦ;

•	 ᐊᖏᓂᖅᓴᐅᓕᖅᑎᑕᐅᒋᐊᓪᓗᓂ	ᓱᑲᓐᓂᖓ	ᐊᑐᕈᒪᕐᓂᐊᖅᑐᓕᐅᕐᓃᑦ	ᕿᒫᕕᓐᓂ	ᐊᒻᒪᓗ	
ᐋᖅᑭᒍᑎᕙᓪᓕᐊᔪᓄᑦ	ᐃᒡᓗᖃᒃᑎᑦᑎᒍᑎᑦ;

•	 ᓯᕗᒧᐊᒃᐸᓪᓕᐊᓗᓂ	ᐱᓕᕆᐊᕆᓗᒍ	ᑲᓇᑕᓕᒫᒥ	ᐱᓕᕆᒋᐊᓐᓂᒻᒧᑦ	ᐸᕐᓇᒍᑎ	ᓇᓪᓕᐊᖑᓂᕐᒨᖓᔪᓂ	ᐋᓐᓂᖅᓯᖅᑕᐅᓂᕐᒥ;
•	 ᐱᓕᕆᐊᖑᓗᓂ	ᐊᒻᒪᓗ	ᐊᒃᓱᐅᓘᕈᓃᖅᑎᑕᐅᓗᓂ	ᐊᖏᕋᖃᖏᓐᓂᖅ;	ᐊᒻᒪᓗ
•	 ᐱᓕᕆᐊᖑᓗᓂ	ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ	ᐊᑐᖅᑕᐅᖃᑦᑕᖅᑐᖅ	ᐃᓄᓐᓂᒃ.

ᐱᒻᒪᕆᐅᓛᖅ ᐊᖏᖃᑎᒋᒍᑎᖓ ᐅᑯᐊ ᐸᐅᒃᑑᑎᒃᑯᑦ ᐊᒻᒪᓗ ᐸᓖᓯᒃᑯᑦ (RCMP) 
ᑕᒪᓐᓇ	ᐊᑐᖅᑎᓪᓗᒍ,	ᐅᖃᖃᑎᒋᒍᑎᖃᕆᐊᓕᐅᕋᑦᑕ	ᑎᑎᕋᑐᐃᓐᓇᖅᓯᒪᔪᓂᑦ	ᐊᖏᖃᑎᒋᒍᑎᓂᑦ	(MOA)	ᐱᓕᕆᖃᑎᒋᓗᒋᑦ	ᐸᓖᓯᒃᑯᑦ	
(RCMP)	ᐅᖃᒃᓯᒪᓂᖏᑦ	ᐊᓯᕈᓂᐅᓴᒐᑎᒃ	ᐱᓕᕆᒋᐊᕈᑎᑦ	ᐊᑐᓕᖅᑎᑕᐅᖁᓪᓗᒍ	ᐸᐅᒃᑑᑎᒃᑯᑦ	15	ᐸᓖᓯᖃᓂᒧᑦ	ᐊᑐᓕᖁᔨᒍᑎᖓ	
ᐱᓕᕆᒍᑕᐅᒐᓱᐊᓗᓂ	ᐱᐅᓂᖅᓴᐅᓕᖅᑎᑕᐅᒐᓱᐊᓂᖓᓂᒃ	ᐊᑦᑕᓇᖅᑐᒦᖏᓐᓂᖅ	ᐊᒪᓗ	ᐃᓱᒫᓗᓇᖅᑐᒦᖏᓪᓗᑎᒃ	ᐃᓄᐃᑦ	ᐊᕐᓇᖏᑦ	
ᐃᓘᓐᓇᓕᒫᖓᓂ	ᐃᓄᐃᑦ	ᓄᓇᖓᑦᓂ.	
ᑕᒪᒃᑯᐊ	ᐊᑐᓕᖁᔨᒍᑎᑦ	ᓇᓗᓇᐃᖅᑕᐅᒋᐊᕐᖓᓚᐅᖅᓯᒪᒻᒪᑕ	ᔭᓄᐊᕆ	2020	ᐅᓂᒃᑳᓕᐊᖑᓯᒪᔪᓂ,	ᐱᓕᕆᒋᐊᕈᑕᐅᓪᓗᓂ ᓇᓕᐊᖑᓂᖏᓐᓂ  
ᐋᓐᓂᖅᓯᕆᓂᖅ ᐃᓄᐃᑦ ᐊᕐᓇᖏᓐᓂᒃ: ᕿᒥᕐᕈᔭᐅᓂᖏᑦ ᐸᓖᓯᖃᓂᒧᑦ ᐊᑐᐊᒐᐃᑦ ᐊᒻᒪᓗ ᐱᓕᕆᒍᓰᑦ ᐃᓄᐃᑦ ᓄᓇᖓᑦᓂ.  
ᓴᓇᔭᐅᔪᖅ	ᐊᖏᖃᑎᒌᑦᑎᐊᓕᒃᑲᓐᓂᕈᑕᐅᓗᓂ,	ᑖᓐᓇ	ᐱᒪᕆᐅᓛᖅ	ᐊᖏᖃᑎᒋᒍᑎ	ᐊᑐᖅᑕᐅᑎᑦᑎᓂᐊᓕᒪᑦ	ᐊᑐᖅᑕᐅᑯᑖᒍᓐᓇᓪᓗᓂ	
ᐊᓯᕈᒃᑕᐅᓂᖓ	ᐃᓕᖅᑯᓯᖃᓂᒃᑯᑦ	ᖃᐅᔨᒪᓗᓂ	ᐊᒻᒪᓗ	ᖁᐊᖅᓵᖅᓯᒪᓗᐊᕐᓂᕐᒥᒃ−ᑐᓴᐅᒪᑎᑕᐅᓗᑎᒃ	ᐸᓖᓯᖃᓂᒻᒧᑦ	ᐱᔨᔅᓯᕈᑎ	ᐃᓄᐃᑦ	
ᓄᓇᓕᖏᓐᓂ	ᑲᓇᑕᓕᒫᒥ.  

ᐸᐅᒃᑑᑎᒃᑯᑦ ᐊᑐᖅᑎᓪᓗᖑ ᓄᕙᒡᔪᐊᕐᓇᖅ-19
ᐸᐅᒃᑑᑎᒃᑯᑦ	ᑲᔪᓯᒻᒪᑕ	ᐃᖃᓇᐃᔭᓂᒻᒥᓐᓂᒃ	ᐃᑲᔪᕈᒪᓪᓗᑎᒃ	ᐊᕐᓇᓂᒃ	ᐊᒻᒪᓗ	ᐃᓚᒌᓐᓂᒃ	ᐊᑐᖅᑎᓪᓗᒍ	ᑕᒪᓐᓇ	ᖃᓂᒪᓇᖅ.	
ᑐᑭᓕᐅᑎᓗᒍ,	ᐋᖅᑭᒃᓱᐃᕙᓪᓕᐊᒐᑦᑕ	ᓄᑖᒥᒃ	ᖃᕋᑕᐅᔭᒃᑯᑦ	ᐱᓕᕆᔾᔪᑎᒥᒃ	ᐃᓄᐃᑦ	ᐊᕐᓇᖏᓐᓄᑦ	ᓇᒥᓂᖁᑎᓕᓐᓄᑦ	ᑕᐃᒃᑯᓄᖓ	
ᑮᓇᐅᔭᒃᓵᖏᑦ	ᐱᐅᓈᖏᑦᑐᒃᑯᑦ	ᐊᒃᑐᖅᑕᐅᔪᓂᒃ	ᑕᒪᑐᒧᖓ	ᓄᕙᒡᔪᐊᕐᓇᖅ-19−ᒧᑦ.	
ᓱᓕᔾᔪᑎᖃᓚᐅᕋᑦᑕ	ᐃᑲᔪᕈᒪᓪᓗᑎᒍ	ᐃᓄᐃᑦ	ᐊᕐᓇᖏᑦ	ᐊᒻᒪᓗ	ᐃᓚᖏᑦ	ᐱᔭᐅᑎᑦᑎᓗᑕ	ᓇᓚᐅᑦᑎᔪᓂᒃ,	ᐊᖑᒪᑎᔪᓂᒃ−
ᐅᓪᓗᒥᒧᑦ	ᑐᓴᐅᒪᔾᔪᑎᓂᒃ	ᑐᕌᖓᔪᓂᒃ	ᖃᓂᒪᓇᒻᒧᑦ	ᐅᕙᒍᑦ	ᐃᑭᐊᕿᕕᖓᒍᑦ	ᐅᕘᓇ	pauktuutit.ca. 	ᑕᒪᓐᓇ	
ᐱᔭᐅᓂᐅᓴᑐᐃᓇᓕᖅᑎᑦᑎᓚᐅᒻᒪᑦ	ᑭᖑᕙᖏᓪᓗᑎᒃ	ᐱᔭᐅᖁᓗᒋᑦ	ᐱᕚᓕᕈᑕᐅᖁᓪᓗᒋᑦ	ᐱᓕᕆᔪᑏᑦ,	ᓱᓕᔪᑦ	ᐋᓐᓂᐊᖃᖏᓐᓂᒻᒧᑦ	
ᑐᓴᐅᒪᔾᔪᑎᒃᓴᑦ	ᐊᒻᒪᓗ	ᐃᓄᓐᓅᖓᔪᑦ	ᐃᑲᔪᖅᑕᐅᒍᑎᑦ	ᐊᑐᖅᑎᓪᓗᒍ	ᖃᓂᒪᓐᓇᖅ	ᑕᑎᒋᔭᒃᓴᐅᑦᑎᐊᖅᑐᓂᒃ	ᐱᕕᒃᓴᐅᔪᓂᒃ.
ᐃᓚᒋᔭᐅᒃᑲᓂᓪᓗᓂ,	ᐱᔭᐅᑎᑦᑎᓚᐅᕋᑦᑕ	ᓂᕿᓂᒃ	ᐃᑲᔪᖅᑕᐅᒍᑎᖃᓗᑎᒃ	ᐃᓄᐃᑦ	ᐃᓚᒌᓄᑦ	ᓄᓇᓕᕐᔪᐊᓂᑦᑐᓄᑦ	
ᐅᐸᒃᑕᐅᓯᒪᔪᓂ	ᒪᑯᑎᒎᓇ	ᓂᕿᑖᕈᑎᑦ	ᐱᓕᕆᔪᑎᖓᒍᑦ.	ᑕᐃᒫᓪᓗᐊᖃᑎᒋᓗᓂᐅᒃ	ᐱᒻᒪᕆᐅᖃᑎᒋᔭᖓ,	
ᖃᓂᒪᔾᔭᐃᑯᑎᑖᖅᑎᑕᐅᓂᑦᑎᓂᒃ	ᖃᐅᔨᒪᓂᒻᒧᑦ	ᐊᔪᐃᓐᓇᓐᓂᖅ	ᑲᔪᓯᒪᑦ	ᑲᔪᖏᓕᖅᑎᑦᑎᓪᓗᓂ	ᑭᒃᑯᓕᒫᓂᒃ	
“ᑲᐱᔭᐅᒋᐊᑐᖁᓪᓗᒋᑦ”	ᐱᕚᓪᓕᕈᑕᐅᖁᓪᓗᒍ	ᐃᓄᓕᒫᓄᑦ	ᐊᒻᒪᓗ	ᓄᓇᓕᖏᓐᓄᑦ.

ᓯᖃᒻᒪᖅᑎᑕᐅᓗᓂ ᑐᓴᖅᑎᑦᑎᔾᔪᑎᕗᑦ
ᐅᐱᒍᓱᑦᑎᐊᖅᑐᖓ	ᐃᓘᓇᓕᒫᖏᓂᒃ	ᐱᔭᕇᓚᐅᖅᑕᑦᑎᓐᓂᒃ	ᐱᓕᕆᐊᕆᓚᐅᖅᑕᑦᑎᓐᓂᒃ	ᑕᒪᑐᒪᓂ	
ᐱᓕᕆᐊᕆᒐᓱᐊᒐᕆᐊᖃᓚᐅᑐᒃᑯᑦ	ᐊᓂᒍᓚᐅᖅᑐᒥ	ᐊᕐᕌᒍᒥ,	ᐃᓚᒋᔭᐅᓪᓗᓂ	ᖃᐅᔨᒪᔭᐅᓕᖅᑎᑦᑎᓂᖅ	
ᐸᐅᒃᑑᑎᒃᑯᑦ	ᐃᖃᓇᐃᔭᖓᓂᒃ	ᐊᒻᒪᓗ	ᐱᓕᕆᓂᕆᔭᖏᓐᓂᒃ.	
ᑐᓴᐅᒪᖃᑎᒌᓐᓂᒻᒧᑦ	ᐱᓕᕆᕕᒃᐳᑦ	ᑲᔪᓯᒻᒪᑦ	ᖃᐅᔨᒪᔭᐅᓂᖅᓴᐅᓕᖅᑎᑦᑎᒐᓱᐊᓪᓗᓂ	
ᓇᔫᑎᓂᑦᑎᓐᓂᒃ	ᐃᓅᖃᑎᒋᓂᒃ	ᑐᓴᐅᒪᖃᑎᒌᒃᑎᑦᑎᒍᑎᓂ	ᐊᒻᒪᓗ	ᐱᔭᕇᒃᓯᒍᑕᐅᓗᓂ	ᐱᐅᒋᔭᑦᑎᓐᓂᒃ,	
ᐱᖃᖃᑎᒋᒍᑎᒋᔭᑦᑎᓐᓂᒃ,	ᑐᐅᐄᑦᓯᑲᓐᓂᕈᑎᑦᑎᓐᓂᒃ,	ᐱᓕᕆᖃᑎᖃᓐᓂᑦᑎᓐᓂᒃ,	ᐊᒻᒪᓗ	ᒪᓕᒃᑎᐅᔪᑦ	
ᐊᒥᓱᕈᒃᐸᓪᓕᐊᑐᐃᓐᓇᒻᒪᑕ.	ᐱᖃᓯᐅᑎᓪᓗᒋᑦ	ᒪᕐᕉᒃ	ᐅᖃᓕᒫᒐᓕᐊᖑᓯᒪᓂᖏᒃ	ᐋᖅᑭᒃᓱᕆᐊᖅᑕᐅᓂᖏᒃ	
ᓱᓕᖅᐱᑕ	ᐱᕙᓪᓕᐊᔪᓕᕆᓯᒪᔪᑦ	ᐅᖃᓕᒪᒐᑦ,	ᐅᖃᐅᓯᖓ	ᐅᕙᒍᑦ	ᐃᖃᓇᐃᔭᓐᓂᕆᔭᑦᑕ	ᑎᑭᑦᑎᕙᓪᓕᐊᑐᐃᓐᓇᒻᒪᑦ	ᐊᒥᓲᓂᖅᓴᓂᒃ	
ᖃᐅᔨᒪᔨᒋᔭᑦᑎᓐᓂᒃ	ᑕᐃᒪᖓᐅᓚᐅᒪᓂᓪᓕ	ᑕᐃᔅᓱᒪᓂᐅᓚᐅᖅᑐᒥᓂᒃ.	
ᐱᓕᕆᓇᓱᐊᑦᑎᐊᕈᒪᔪᒍᑦ	ᑐᓴᐅᒪᖃᑎᒌᓐᓂᖅᓴᐅᒐᓱᐊᓪᓗᑕ	ᐊᑑᑎᖃᑦᑎᐊᓐᓂᖅᓴᐅᔪᒥᒃ	ᐃᓚᒋᓗᒋᑦ	ᐃᓄᐃᑦ	ᐃᓘᓐᓇᖓᓂ	ᐃᓄᐃᑦ	
ᓄᓇᖓᑦ	ᐊᒻᒪᓗ	ᓄᓇᓕᕐᔪᐊᓂ	ᓇᔪᖅᑕᐅᔪᓂ.	ᑐᕌᑎᑦᑎᒍᒪᒻᒥᔪᒍᑦ	ᐱᐅᓂᖅᓴᐅᓕᖁᓪᓗᒍ	ᐃᓕᓯᒪᓂᖃᓕᖁᓪᓗᒋᑦ	ᐃᓅᖃᑎᒌᓕᒪᑦ	ᐊᒻᒪᓗ	
ᐊᓯᖏᑦ	ᐱᖃᒃᑎᐅᖃᑕᐅᔪᑦ	ᓇᔫᑎᔪᑦ	ᐊᑐᓪᓚᕆᒃᑐᒥ	ᐃᓄᐃᑦ	ᐊᕐᓇᖏᓐᓂ	ᐊᒻᒪᓗ	ᕿᑐᙵᖏᓐᓂ,	ᐃᓚᒋᔭᐅᓪᓗᓂ	ᓴᙱᓂᕆᔭᑦᑎᓐᓃᑦᑐᑦ	
ᐊᒻᒪᓗ	ᐊᓯᕈᒃᑕᐅᒍᒪᖏᓐᓂᑦᑎᓐᓂ.	
ᑕᐃᒫᖑᓲᖑᒻᒪᑦ,	ᓇᑯᒻᒦᒃ	ᑲᑎᒪᔨᐅᖃᑎᒃᑳ	ᐊᒻᒪᓗ	ᐃᖃᓇᐃᔭᖅᑎᑦ	ᐸᐅᒃᑑᑎᒃᑯᓐᓂ	ᑲᔪᓯᓪᓗᑎᒃ	ᐊᒃᓱᕈᓗᑎᒃ	ᐃᖃᓇᐃᔭᖃᑦᑕᒻᒪᑕ	ᐊᒻᒪᓗ	
ᐱᓕᕆᒍᒪᑦᑎᐊᓪᓗᑎᒃ	–	ᑖᔅᓱᒧᖓᑑᖏᑦᑐᖅ	ᐃᖃᓇᐃᔭᕐᕕᖁᑎᒧᑦ	ᑭᓯᐊᓂᑦᑕᐅᖅ	ᐊᔪᕈᓐᓃᖅᑎᑕᐅᓂᖏᓐᓄᑦ	ᐱᔪᓐᓇᐅᑏᑦ	ᐊᒻᒪᓗ	
ᖃᓄᐃᖏᑦᑎᐊᕐᓂᖏᓐᓄᑦ	ᐃᓘᓐᓇᑎᒃ	ᐃᓄᐃᑦ	ᐊᕐᓇᖏᑦ.	
ᑭᖑᓪᓕᖅᐹᖅ,	ᑭᓯᐊᓂ	ᓇᓗᓇᖏᑦᑐᖅ	ᒥᑭᓛᖑᖏᑦᑐᖅ,	ᑐᕌᒃᑎᑦᑎᒍᒪᒐᒪ	ᐆᒻᒪᑎᒃᑯᑦ	ᐃᑉᐱᓐᓇᖅᑐᒥᒃ	ᓇᑯᒻᒦᕈᒪᓪᓗᓯ	ᐃᓘᓐᓇᓯ	
ᐸᐅᒃᑑᑎᒃᑯᓐᓂᒃ	ᑮᓇᐅᔭᖃᒃᑎᑦᑎᖃᑦᑕᖅᑐᑦ.	ᐱᓕᕆᐊᕆᒍᓐᓇᕋᔭᓚᐅᙱᑕᕗᑦ	ᐃᖃᓇᐃᔭᕆᔭᕗᑦ	ᐃᑲᔪᖅᑕᐅᖏᓐᓇᓚᐅᖏᒃᑯᑦᑕ	
ᐃᓕᔅᓯᓐᓄᑦ.	ᐃᒫᖑᓚᕆᒻᒪᑦ,	ᐱᓕᕆᖃᑕᐅᓂᕆᔭᐃᑦ	ᐸᐅᒃᑑᑎᒃᑯᓐᓂ	ᐃᑲᔪᓂᖃᑐᐃᓐᓇᖏᒻᒪᑦ	ᐱᐅᓂᖅᓴᐅᓕᖅᑎᑦᑎᓂᖓ	ᐃᓅᓯᖏᓐᓂᒃ	
ᐃᓄᐃᑦ	ᐊᕐᓇᖏᓐᓂᒃ	ᐊᒻᒪᓗ	ᓂᕕᐊᖅᓯᐅᓂᒃ	ᑭᓯᐊᓂᑦᑕᐅᖅ	ᓴᙱᓂᓴᐅᓕᖅᑎᑦᑎᒻᒪᑦ	ᐃᓚᒌᓐᓂᑦᑎᓐᓂᒃ	ᐊᒻᒪᓗ	ᓄᓇᓕᑦᑎᓐᓂᒃ.	

ᕆᐱᒃᑲ	ᑯᑦᓘ 
ᐊᖓᔪᖄᒃ	ᐊᒻᒪᓗ	ᑲᑎᒪᔨᐅᖃᑕᐅᓪᓗᓂ	ᑭᕙᓪᓕᕐᒧᑦ

http://www.pauktuutit.ca/wp-content/uploads/Pauktuutit_Addressing-Gendered-Violence_English_Full-Report-1.pdf
https://www.rcmp-grc.gc.ca/en/news/2021/rcmp-signs-historic-agreement-pauktuutit-inuit-women-canada-reduce-violence-inuit-women
https://www.pauktuutit.ca/health/covid-19-resources/


ᑲᑎᒪᔨᑦ 
ᑐᑭᒧᐊᒃᑎᑦᑎᔨᖏᑦ	 
2020
ᐊᖓᔪᖃᐅᑎᑦ

ᕆᐱᒃᑲ	ᑯᑦᓘ	–	 
ᐊᖑᔪᖄᒃ,	ᑭᕙᓪᓕᖅ

ᐊᓂ	ᑯᓖ	–	ᑐᖓᓕᖅ-ᐊᖓᔪᖄᒧᑦ,	 
ᐅᐊᓐᓇᖓᓂ	ᕿᑭᖅᑕᓂ

ᓯᑲᐅᓕᑦ	ᐅᓪᐳᕇ	–	
ᑎᑎᕋᒃᑎ	–	ᑮᓇᐅᔭᓕᕆᔨ,	ᓄᓇᑦᓯᐊᕗᑦ	

ᑐᑭᒧᐊᒃᑎᑦᑎᔩᑦ

ᒍᕐᕆ	ᓴᐅᕐᐱ	–	ᔨᐊᓗᓇᐃᑉ

ᐋᓐᓃ	ᕗᑦᓇᓐ	–	ᕿᑎᕐᒥᐅᑦ,	ᓄᓇᕗᑦ

ᕗᕆᓐᑕ	ᐃᐴ	–	 
ᓄᓇᕕᒃ	ᑲᖏᖅᑐᕐᔪᐊᖓᓂ

ᓇᓐᓯ	ᒪᐃᒃ	–	ᐃᖃᓗᐃᑦ,	ᓄᓇᕗᑦ

ᐊᓂᑕ	ᐳᑭᐊᒃ	–	ᐃᓄᕕᐊᓗᐃᑦ

ᒪᓚᐃᔭ	ᔨᕼᕐ	–	 
ᓂᒋᖅ-ᑲᓇᓐᓇᖅᐸᓯᒃ,	ᓄᓇᓕᔾᔪᐊᖃᕝᕕᒻᒥ

ᒫᑕ	ᐱᓕᐅᕆᑎ	–	 
ᓂᒋᖅ-ᑲᓇᓐᓇᖅᐸᓯᒃ,	ᓄᓇᓕᔾᔪᐊᖃᕝᕕᒻᒥ

ᐊᓖᓴ	ᑲᐅᐱᓐᑐᕐ	–	ᐃᓅᓴᒃᑐᖅ,	 
ᐃᓄᐃᑦ	ᓄᓇᖓᑦ

ᓗᐊᕋ	ᓱᑦᓯᐅᓪ	–	ᐃᓄᓱᒃᑐᖅ

ᐱᓕᕆᖁᔨᔾᔪᑎᕗᑦ	 
ᐊᒻᒪᓗ	 
ᐱᓕᕆᐊᕆᒍᒪᔭᕗᑦ
ᐸᐅᒃᑑᑎᑦ	ᑲᓇᑕᒥ	ᑮᓇᐅᔭᓕᐅᕋᓱᐊᖏᑦᑐᑦ	ᑲᑐᔾᔨᖃᑎᒌᖑᔪᑦ	
ᑭᒡᒐᖅᑐᐃᔪᑦ	ᐃᓄᓂᑦ	ᐊᕐᓇᓕᒫᓂᑦ	ᑲᓇᑕᒥ.	

ᐱᓕᕆᖁᔨᔾᔪᑎᕗᑦ	ᐊᑐᓂᖅᓴᐅᒍᒪᒐᑦᑕ	ᐊᔅᓲᓂᖅᓴᖅ	
ᖃᐅᔨᒪᔭᐅᖁᔨᓪᓗᑕ	ᐱᔭᐅᒋᐊᓕᓐᓂᒃ	ᐃᓄᐃᑦ	ᐊᕐᓇᖏᓐᓄᑦ	
ᐊᒻᒪᓗ	ᑲᔪᖏᖅᓴᓪᓗᒋᑦ	ᐱᓕᕆᖃᑕᐅᓂᖅᓴᐅᖁᓪᓗᒋᑦ	
ᓄᓇᓕᒻᒥ,	ᐊᕕᒃᑐᖅᓯᒪᔪᓂ	ᐊᒻᒪᓗ	ᑲᓇᑕᓕᒫᒥ	ᐃᓱᒫᓗᑕᐅᔪᓂᒃ	
ᒪᑯᓄᙵᖓᔪᓂᒃ	ᐃᓅᖃᑎᒋᓂᒻᒧᑦ,	ᐃᓕᖅᑯᓯᒻᒧᑦ	ᐊᒻᒪᓗ	
ᒪᑭᒪᓇᓱᐊᕈᑎᑦ	ᐱᕙᓪᓕᐊᑎᑕᐅᓂᖏᓐᓄᑦ.	

ᐱᓕᕆᓂᕆᔭᕗᑦ	ᒪᓕᒃᑎᑕᐅᒻᒪᑕ	ᒪᑯᓄᖓ	
ᐱᓕᕆᐊᖑᒍᒪᔪᓄᑦ	ᑕᐅᓇᓃᑦᑐᓄᑦ.	

•	 ᐊᑐᖅᑕᐅᓂᖅᓴᐅᑎᑦᑎᓂᖅ	ᐱᔪᓐᓇᐅᑎᖏᓐᓂᒃ	
ᐃᓄᐃᑦ	ᐊᕐᓇᖏᓐᓄᑦ	ᕿᑐᙵᖏᓐᓄᓪᓗ	

•	 ᐱᔭᐅᑎᑦᑎᓗᓂ	ᑲᑐᔾᔨᖃᑎᒌᒃᑐᓂᒃ	ᓂᐱᖃᓪᓗᑎᒃ	
ᑭᒡᒐᖅᑐᐃᔪᒥᒃ	ᐃᓄᐃᑦ	ᐊᕐᓇᖏᓐᓂᒃ	ᑲᓇᑕᒥ	

•	 ᐱᓕᕆᐊᖃᓪᓗᓂ	ᑐᕌᕐᓗᒋᑦ	ᐱᐅᓂᖅᓴᐅᓕᖅᑎᓪᓗᒋᑦ	
ᐃᓅᖃᑎᒌᓂᑦ,	ᒪᑭᒪᓇᓱᐊᕈᑎᑦ,	ᐊᒻᒪᓗ	ᒐᕙᒪᓕᕆᓂᒻᒧᑦ	
ᐋᖅᑭᒃᓯᒪᓂᑦ	ᐃᓄᐃᑦ	ᐊᕐᓇᖏᓐᓄᑦ

•	 ᐱᓕᕆᐊᖃᓪᓗᓂ	ᐱᐅᓂᖅᓴᐅᓕᖅᑎᑕᐅᖁᓪᓗᒋᑦ	
ᐃᒻᒥᓂᖅᓱᖅᓂᖅ,	ᐃᓚᒌᑦ,	ᐊᒻᒪᓗ	ᓄᓇᓕᒃ	
ᖃᓄᐃᓪᓗᒍᑎᖃᖏᓪᓗᓂ	ᐊᔪᐃᓇᕈᔾᔨᔨᑎᒍ	
ᐊᒻᒪᓗ	ᐱᓕᕆᔪᑎ	ᐱᓕᕆᐊᖑᒋᐊᓂᖏᑎᒍ

•	 ᑲᔪᖏᖅᓴᕐᓗᒋᑦ	ᐃᓄᐃᑦ	ᐊᕐᓇᖏᑦ	ᑎᒍᓯᖁᓪᓗᒋᑦ	
ᐃᓂᒋᔭᕆᐊᖃᒃᑕᖏᓐᓂᒃ	ᐃᓅᖃᑎᒌᓐᓂᒻᒥ

•	 ᐊᑐᖅᑕᐅᓂᖅᓴᐅᑎᒐᓱᐊᓪᓗᒋᑦ	ᑕᐃᒫᓪᓗᐊᖃᑎᒋᔭᐅᓂᖏᑦ	
ᑕᑯᒃᓴᐅᓂᒃᑯᑦ	ᐃᓄᐃᑦ	ᐊᕐᓇᖏ	ᐃᓘᓐᓇᖏᓐᓂ	
ᐊᔪᖏᓕᕇᓐᓂᖏᓐᓂ	ᑲᓇᑕᒥ	ᒐᕙᒪᐅᔪᓂ	ᐊᒻᒪᓗ	
ᒐᕙᒪᐅᖏᑦᑑᒐᓗᐊᓂ	ᐋᖅᑭᒃᓱᖅᓯᒪᓂᐅᔪᓂ

•	 ᐱᓕᕆᒍᒪᓕᖅᑎᑕᐅᓗᑎᒃ	ᐃᓄᐃᑦ	ᐊᕐᓇᖏᑦ	
ᐱᔪᓐᓇᖅᓯᖁᓪᓗᒋᑦ	ᐱᓕᕆᒍᓐᓇᑎᐊᓐᓂᒻᒥᓐᓂᒃ	
ᐃᒻᒥᓂᖅᓴᓪᓗᑎᒃ	ᐊᒻᒪᓗ	ᑲᑎᑕᐅᓯᒪᓗᑎᒃ

•	 ᐊᑐᖅᑕᐅᓂᖅᓴᐅᑎᒐᓱᐊᓪᓗᒋᑦ	ᓇᒻᒥᓂᖅ−ᓱᓕᔪᕆᑦᑎᐊᓂᑦ	
ᐊᒻᒪᓗ	ᓇᒻᒥᓂᖅ−ᑕᑎᒋᒍᓇᓐᓃᑦ	ᐃᓄᐃᑦ	ᐊᕐᓇᖏᓐᓂ

•	 ᐱᔭᐅᑎᑦᑎᓗᓂ	ᐱᓕᕆᒋᐊᕈᑎᒃᓴᓂᒃ	ᐱᓚᕆᖁᓪᓗᒋᑦ	
ᕿᑐᙵᕗᑦ	ᐊᒻᒪᓗ	ᐱᕈᒃᓴᔭᐅᓗᑎᒃ	ᐃᓄᐃᑦ	
ᐱᒍᒥᓇᖅᑐᖁᑎᖏᓐᓂ,	ᑭᖑᕐᖑᑎᒐᒃᓴᖏᓐᓂ,	
ᐃᓕᖅᑯᓯᖏᓐᓂ	ᐊᒻᒪᓗ	ᐅᖃᓪᓚᒍᑎᓯᖏᓐᓂ

•	 ᑲᔪᖏᖅᓴᖅᑕᐅᓗᑎᒃ	ᐱᓕᕆᖃᑕᐅᓂᖏᓐᓂᒃ	ᐃᓄᐃᑦ	ᐊᕐᓇᖏᑦ	
ᐃᓘᓐᓇᓕᒫᖏᓐᓂ	ᐊᔪᖏᓕᕇᓂ	ᑲᓇᒥ	ᐃᓅᖃᑎᒌᓂ

•	 ᐱᓕᕆᐊᕆᒐᓂᖅᓯᑎᑕᐅᓗᑎᒃ	ᐱᓕᕆᖃᑎᒌᓐᓂᖏᑦ	ᐃᓄᐃᑦ	
ᐊᕐᓇᖏᑕ	ᐊᒻᒪᓗ	ᐊᓯᖏᑦ	ᓄᓇᖃᖅᑳᒃᓯᒪᔪᑦ	ᐃᓅᖃᑎᒌᖏᑦ

ᐱᓕᕆᔪᑏᑦ
ᑕᐃᔅᓱᒪᓂ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᕆᔭᖏᓐᓂᒃ	ᑲᑎᒪᔨᑦ	ᑐᑭᒧᐊᒃᑎᑦᑎᔨ	ᑲᑎᒪᒋᐊᖅᑎᑕᐅᓯᒪᔪᓪᓗ	ᐱᔭᐅᑎᑦᑎᓚᐅᒻᒪᑕ	
ᐊᔪᕆᒃᓯᐅᔾᔨᒍᑎᖏᓐᓂᒃ	ᓯᕗᓪᓕᐅᑎᔭᐅᒋᐊᖃᓐᓂᐊᑦᑐᓂᒃ	ᐊᒻᒪᓗ	ᐱᓕᕆᐊᖑᒋᐊᖃᓐᓂᖃᖅᑐᓂᒃ	ᐊᑐᓂᐊᑐᐃᓐᓇᖅᑐᒥ	
ᑮᓇᐅᔭᓕᕆᓇᒻᒧᑦ	ᐊᕐᕌᒎᒥ.	
ᓯᕗᓪᓕᐅᑎᒋᐊᖃᒃᑕᕗᑦ	ᒪᑯᓇᓃᑦᑐᑦ	ᐃᓗᐊᓂ	ᐱᓕᕆᔪᑎᓖᑦ	ᐱᓕᕆᕕᖏᑦ	ᐋᖅᑭᒃᓱᖅᑕᐅᒻᒪᑕ	ᐱᖓᓱᓃ	ᐊᕕᒃᑐᖅᓯᒪᐅᖅᑐᓂ:	
ᐃᓅᖃᑎᒋᓄᑦ	ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ,	ᐋᓂᖅᓯᕆᓂᖅ	ᐊᒻᒪᓗ	ᐱᑦᑎᐊᖏᓐᓂᒻᒥᒃ	
ᐊᑐᖅᑕᐅᑦᑕᐃᓕᒪᑎᑦᑎᓂᖅ,	ᐊᒻᒪᓗ	ᐋᓐᓂᐊᖃᒃᑕᐃᓕᒪᓂᒧᑦ	ᐊᑐᐊᒐᖅ	ᐊᒻᒪᓗ	ᐱᓕᕆᔪᑎᑦ.	
ᐊᑐᓂ	ᐱᓕᕆᕕᑦ	ᐱᓕᕆᓱᖑᒪᑕ	ᐃᖃᓇᐃᔭᕆᔭᒥᓐᓂᒃ	ᐊᔾᔨᒌᖏᑦᑐᑎᒍ	ᐱᓕᕆᓂᐅᔪᑎᒍ	(ᐅᖃᐅᑎᒋᔭᐅᓗᐊᖑᐊᖅᑯᑦ	ᑕᐅᓇᓂ)	
ᑕᐃᒃᑯᐊ	ᐱᓕᕆᐊᓕᑦ	ᓯᕗᓪᓕᐅᑎᒋᐊᓕᓐᓂᒃ	ᐊᒻᒪᓗ	ᐱᔭᐅᒋᐊᓕᓂᒃ	ᐃᓄᐃᑦ	ᐊᕐᓇᖏᓐᓄᑦ	ᐊᒻᒪᓗ	ᐃᓚᖏᓐᓄᑦ.	
ᑕᑯᒋᐊᓚᐅᕈᒃ	ᐃᑭᐊᕿᕕᒃᐳᑦ	ᐅᕘᓇ	pauktuutit.ca 	ᑐᑭᓯᒃᑲᓐᓂᖁᓪᓗᑎᑦ	ᐊᒻᒪᓗ	ᐊᖑᒻᒪᑎᒋᐊᕈᑎᓂᒃ.	

ᐃᓅᖃᑎᒋᓄᑦ ᐊᒻᒪᓗ ᒪᑭᒪᓇᓱᐊᕈᑎᒥᒃ ᐱᕙᓪᓕᐊᑎᑦᑎᓂᖅ

ᐃᓅᖃᑎᒋᓄᑦ	ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	(SED) 	ᑲᔪᓯᒻᒪᑦ	ᐃᑲᔪᖃᑦᑕᓪᓗᓂ	ᒪᑭᒪᓇᓱᐊᓐᓂᒻᒧᑦ	ᓇᒻᒥᓂᖅ−
ᒪᑭᑕᒍᓐᓇᑦᑎᐊᓪᓗᓂ	ᐊᒻᒪᓗ	ᐃᓅᖃᑎᒋᓄᑦ	ᐱᕙᓪᓕᐊᑎᑦᑎᓂᒻᒥᒃ	ᐃᓄᐃᑦ	ᐊᕐᓇᖏᓐᓂᒃ.	2020-2021	ᑮᓇᐅᔭᓕᕆᓇᐅᑉ	
ᐊᕐᕌᒍᖓ	ᖃᐅᔨᓚᐅᕐᒪᑦ	ᐊᖏᓂᖅᓴᐅᓕᓐᓂᖏᓐᓂᒃ	ᐱᓕᕆᐊᖃᓪᓗᐊᑕᓪᓗᓂ	ᐊᒃᑐᐃᓂᖓ	ᓄᕙᒡᔪᐊᕐᓇᖅ-19	ᐊᔪᓕᖅᑎᑦᑎᕙᓪᓗᓂ	
ᓇᒻᒥᓂᖁᑎᒋᔭᐅᔪᓂᒃ	ᓇᒻᒥᓂᕆᔭᐅᔪᓂᒃ	ᐃᓄᐃᑦ	ᐊᕐᓇᖏᓐᓄᑦ.	

ᐃᖃᓇᐃᔭᖃᑎᒋᓗᒋᑦ	ᐊᑐᐊᒐᓕᕆᔨᑦ	ᐊᒻᒪᓗ	ᖃᐅᔨᓇᓱᐊᖅᑎᑦ	ᐃᖃᓇᐃᔭᖅᑎᐅᖃᑎᕗᑦ	ᐸᐅᒃᑑᑭᒃᑯᓐᓂ,	ᐃᓅᖃᑎᒋᓄᑦ	 
ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	(SED)	ᐱᓕᕆᕕᖓ	ᐱᓕᕆᖃᑕᐅᓚᐅᒻᒪᑦ	ᑲᓇᑕᓕᒫᒥ	ᑲᑎᒪᓂᐅᔪᑦ	 
ᐱᓕᕆᒋᐊᕈᑕᐅᓪᓗᑎᒃ	ᐊᒃᑐᐃᓂᖓᓂᒃ	ᓄᕙᒡᔪᐊᕐᓇᖅ-19	ᓄᓇᖃᖅᑳᒃᓯᒪᔪᑦ	ᒪᑭᒪᓇᓱᐊᕈᑎᖓᓂᒃ	ᐊᒻᒪᓗ	
ᐃᓅᖃᑎᒌᑦ	ᖃᓄᐃᖏᑦᑎᐊᓂᖏᓐᓂᒃ.	

ᑖᓐᓇ	ᐱᖃᓯᐅᔾᔨᒻᒪᑦ	ᓄᓇᖃᖅᑳᒃᓯᒪᔪᑦ	ᓇᒻᒥᓂᖁᑎᖏᓐᓂᒃ	ᓄᕙᒡᔪᐊᕐᓇᖅ-19	ᐱᓕᕆᒋᐊᖅᑎᑦ	ᐱᓕᕆᖃᒃᑎᒋᑦᑎᑕᐅᔪᑦ	
(ᐱᒋᐊᖅᑎᑕᐅᓪᓗᓂ	ᒐᕙᒪᑐᖃᒃᑯᓐᓂᒃ)	ᐊᒻᒪᓗ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)−ᓯᕗᓕᖅᓯᓪᓗᑎᒃ	ᓄᓇᓕᒥ	ᒪᑭᑕᓇᓱᐊᕈᑎᒥ	
ᐱᕙᓪᓕᐊᑎᑦᑎᓂᒻᒧᑦ	ᐱᓕᕆᖃᑎᒌᒃᑎᑕᐅᔪᓂᑦ.		

ᐱᐅᓂᖅᓴᐅᓕᖅᑎᑦᑎᓗᑎ ᐃᓄᐃᑦ ᐊᕐᓇᖏᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᓴᓇᔭᒃᓴᒥᒃ

ᐃᓅᖃᑎᒋᓄᑦ	ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	(SED)	
ᐱᓕᕆᖃᑎᒋᑦ	ᐱᔭᕇᒃᓯᓚᐅᕐᒪᑕ	ᓯᕗᓪᓕᖅ	ᐊᕐᕌᒍᒥᒃ	ᐱᐅᓂᖅᓴᐅᓕᖅᑎᑦᑎᓗᑎ 
ᐃᓄᐃᑦ ᐊᕐᓇᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ ᓴᓇᔭᒃᓴᒥᒃ. 

ᐱᓕᕆᐊᕆᒍᒪᔭᖏᑦ	ᓴᓇᔭᒃᓴᖁᑎᐅᑉ	ᐊᔪᖏᓂᖅᓴᐅᓕᖅᑎᑕᐅᒐᓱᐊᓗᓂ	
ᐊᒻᒪᓗ	ᒪᓕᒐᖅᑎᒎᖓᓕᖅᑎᓪᓗᒍ	ᐊᑐᖅᑕᐅᔪᖅ	ᐃᓅᖃᑎᒋᓄᑦ−ᒪᑭᒪᓇᓱᐊᕈᑎ	
ᐱᕙᓪᓕᐊᑎᑕᐅᔪᖅ	ᐱᓕᕆᐊᖑᓪᓗᓂ	ᐅᑯᓇᙵᑦ:	

•	 ᐋᖅᑭᒃᓯᓂᖅ	ᐃᓄᐃᑦ	ᐊᕐᓇᖏᓐᓄᑦ	ᓇᒻᒥᓂᖁᑎᓕᕆᓂᒻᒧᑦ	ᑲᑎᒪᔨᓂᒃ;	
•	 ᐋᖅᑭᒃᓯᒪᐃᓇᓕᖅᑎᑕᐅᓗᑎᒃ	ᐊᒻᒪᓗ	ᐊᔪᖏᓂᖅᓴᐅᓕᖅᑎᑕᐅᓗᑎᒃ	ᐃᓄᐃᑦ	ᐊᕐᓇᖏᓐᓄᑦ	ᓇᒻᒥᓂᖁᑎᑦ	ᐱᓕᕆᖃᑎᒌᓐᓂᖏᑦ	

(IWBN)	ᐱᕈᒃᐸᓪᓕᐊᓂᖓ	ᐊᒻᒪᓗ	ᐱᓕᕆᓂᕆᔭᖏᑦ;	
•	 ᐱᔭᐅᑎᑦᑎᓗᓂ	ᐱᓕᕆᒋᐊᕈᑎᒃᓴᒥᒃ	ᐊᔪᕆᒃᓯᐅᑎᓗᒋᑦ	ᐸᐅᒃᑑᑎᒃᑯᑦ	ᐱᕙᓪᓕᐊᔪᓕᕆᓂᒻᒧᑦ	ᐱᓕᕆᓂᐅᔪᓂᒃ	

ᐊᒻᒪᓗ	ᐱᒋᐊᖅᑎᑦᑎᒍᑎᓂᒃ;	ᐊᒻᒪᓗ	
•	 ᑲᑎᖃᑎᒌᒃᑎᒃᑭᓪᓗᓂ	ᐊᑑᑎᖃᑦᑎᐊᖅᑐᓂᒃ	ᐃᖃᓇᐃᔭᖅᑎᒻᒪᕆᓐᓂᒃ	ᐊᒻᒪᓗ	ᐱᖃᒃᑎᐅᖃᑕᐅᔪᑦ	ᐱᑖᖃᑎᖃᓂᐊᕐᓗᑎᒃ	

ᐱᑖᕈᑕᐅᓂᐊᓴᑐᐃᓐᓇᖅᑐᓂᒃ	ᐱᓕᕆᔾᔪᓯᓐᓂᒃ.

ᐃᖃᓇᐃᔭᕆᓯᒪᔭᖏᑦ	ᐃᓄᐃᑦ	ᐊᕐᓇᖏᓐᓄᑦ	ᓇᒻᒥᓂᖁᑎᓄᑦ	ᑲᑎᒪᔨᑦ	(IWBC)	ᑲᔪᓰᐃᓐᓇᒻᒪᑦ,	ᒫᓐᓇᕋᑖᖑᓛᖅ	ᑲᑎᒪᓂᐅᓚᐅᖅᑐᒻ	
ᑲᑎᒪᑎᑕᐅᓚᐅᒻᒪᑕ	ᐊᔾᔨᓪᓗᐊᐸᓗᐊᓂᒃ	ᓄᕕᐱᕆ	2020−ᒥ.	ᑲᑎᒪᔨᑦ	ᐊᖑᒪᑎᓕᖅᑎᑕᐅᒋᐊᓚᐅᒻᒪᑕ	ᐱᓕᕆᔾᔪᑕᐅᓗᐊᙳᐊᖅᑐᓄᑦ	
ᓴᓇᔭᒃᓴᒥ	ᐃᓚᒋᔭᐅᓪᓗᑎᒃ	ᐊᐱᖅᓱᕐᓂᑦ	ᐅᖃᓚᐅᑎᖃᓪᓗᑎᒃ	ᓲᕐᓗ	ᒪᑯᓂᖓ	ᓯᕗᓂᒃᓴᒥ	ᐊᐅᓚᕐᓂᒻᒧᑦ	ᐸᕐᓇᒍᑎᓂᒃ	ᓄᓇᓕᓐᓄᑦ	
ᐱᔭᐅᑎᑕᐅᖁᓪᓗᒋᑦ	ᖃᓄᐃᓘᕈᑎᖃᓐᓂᐅᔪᑦ.	

ᓇᓂᓯᔾᔪᑎ 	ᓴᓇᔭᐅᓚᐅᒻᒪᑦ	ᓇᒻᒥᓂᖁᑎᓕᓐᓄᑦ	ᓇᒻᒥᓂᕆᔭᐅᔪᓂᒃ	ᐃᓄᐃᑦ	ᐊᕐᓇᖏᓐᓄᑦ	ᑲᓇᑕᓕᒫᒥ.	ᑕᒪᓐᓇ	ᐃᑲᔪᓂᐊᒻᒪᑦ	
ᑲᓱᖅᓯᒪᓕᖅᑎᑕᐅᓗᑎᒃ	ᐃᓄᐃᑦ	ᓇᒻᒥᓂᖁᑎᓕᓐᓂᒃ	ᐊᕐᓇᓂᒃ	ᑲᓇᑕᓕᒫᒻᒥ.	ᓇᒻᒥᓂᖁᑎ	ᐱᕙᓪᓕᐊᑎᑕᐅᓂᖏᓐᓄᑦ	
ᑲᑎᒪᓯᓐᓈᕈᑎᖃᓐᓂᖅ	ᐱᔭᕇᒃᑕᐅᓚᐅᒻᒪᑕ	ᐊᒻᒪᓗ	
ᐱᓕᕆᐊᖑᕙᓪᓕᐊᓕᖅᑐᑎᒃ	ᐱᔭᒃᓴᐅᓕᖅᑎᑕᐅᓕᖅᑐᑎᓪᓗ	
ᐸᐅᒃᑑᑎᒃᑯᓐᓂ	ᐊᒻᒪᓗ	ᐃᓄᐃᑦ	ᐊᕐᓇᖏᓐᓄᑦ	ᓇᒻᒥᓂᖁᑎᑦ	
ᐱᓕᕆᖃᑎᒋᓂᖏᑦ	(IWBN)	ᐃᑭᐊᕿᕕᒃ.	

ᕿᓚᒥᐋᓗᒃ	ᓇᓕᐊᓄᐊᓴᕋᐃᒍᑎᖃᓪᓗᓂ	ᐸᕐᓇᒍᑎ	
ᑕᐃᒪᐃᒍᑎᒋᓗᒍ	ᖃᓂᒪᓐᓇᖅ,	ᐊᐅᓪᓚᖏᖔᓪᓗᓂ	ᓄᓇᓕᓐᓄᑦ	
ᑲᑎᒪᐅᑎᖃᒃᓯᓐᓈᖅᑎᑦᑎᒋᐊᖅᑐᓪᓗᓂ,	ᑲᑎᒪᐅᑎᖃᒃᓯᓐᓈᓂᑦ	
ᐱᔭᒃᓴᐅᓕᖅᑎᑕᐅᓚᐅᖅᑯᑦ	ᖃᕋᑕᐅᔭᒃᑯᑦ	ᐊᒃᓲᓂᖅᓴᖅ	
ᐱᔭᐅᒍᓐᓇᓂᖅᓴᐅᖁᓪᓗᒋᑦ.	ᐸᐅᒃᑑᑎᒃᑯᑦ	ᑲᑎᖃᑎᒌᒃᑎᑦᑎᓂᐊᒻᒪᑕ	
ᐊᔾᔨᓪᓗᐊᐸᓗᐊᓂᒃ	ᑲᑎᒪᓯᓐᓈᓂᐅᑉ	ᓄᑖᒥ	ᐊᕐᕌᒍᒥ	ᐱᒍᒪᔪᓄᑦ/
ᐊᑎᓕᐅᖅᓯᒪᔪᓄᑦ	ᐱᓕᕆᖃᑕᐅᔪᓄᑦ.

ᓄᕙᒡᔪᐊᕐᓇᖅ-19 ᐊᒃᑐᐃᓂᖏᑦ
ᐃᖃᓇᐃᔭᖃᑎᒋᓗᒋᑦ	ᐊᑐᐊᒐᓕᕆᔨᑦ	ᐊᒻᒪᓗ	ᖃᐅᔨᓇᓱᐊᖅᑎᑦ	ᐃᖃᓇᐃᔭᖅᑎᐅᖃᑎᕗᑦ	ᐸᐅᒃᑑᑭᒃᑯᓐᓂ,	ᐃᓅᖃᑎᒋᓄᑦ	ᐊᒻᒪᓗ	
ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	(SED)	ᐱᓕᕆᕕᖓ	ᐱᓕᕆᖃᑕᐅᓚᐅᒻᒪᑦ	ᑲᓇᑕᓕᒫᒥ	ᑲᑎᒪᓂᐅᔪᑦ	ᐱᓕᕆᒋᐊᕈᑕᐅᓪᓗᑎᒃ	
ᐊᒃᑐᐃᓂᖓᓂᒃ	ᓄᕙᒡᔪᐊᕐᓇᖅ-19	ᓄᓇᖃᖅᑳᒃᓯᒪᔪᑦ	ᒪᑭᒪᓇᓱᐊᕈᑎᖓᓂᒃ	ᐊᒻᒪᓗ	ᐃᓅᖃᑎᒌᑦ	ᖃᓄᐃᖏᑦᑎᐊᓂᖏᓐᓂᒃ.	

ᑕᒪᓐᓇ	ᐱᖃᓯᐅᔾᔨᓚᐅᒻᒪᑦ	ᓄᓇᖃᖅᑳᒃᓯᒪᔪᑦ	ᓇᒻᒥᓂᖁᑎᖏᓐᓂᒃ	ᓄᕙᒡᔪᐊᕐᓇᖅ-19	ᐱᓕᕆᒋᐊᖅᑎᑦ	ᐱᓕᕆᖃᒃᑎᒋᑦᑎᑕᐅᔪᑦ	
(ᐱᒋᐊᖅᑎᑕᐅᓪᓗᓂ	ᒐᕙᒪᑐᖃᒃᑯᓐᓂᒃ)	ᐊᒻᒪᓗ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)−ᓯᕗᓕᖅᓯᓪᓗᑎᒃ	ᓄᓇᓕᒥ	ᒪᑭᑕᓇᓱᐊᕈᑎᒥ	
ᐱᕙᓪᓕᐊᑎᑦᑎᓂᒻᒧᑦ	ᐱᓕᕆᖃᑎᒌᒃᑎᑕᐅᔪᓂᑦ.	

ᑲᑎᒪᖃᑦᑕᓕᒻᒪᑕ	ᐱᓇᓱᐊᕈᓯᑕᒫᑦ	ᐱᒋᐊᓪᓗᑎᒃ	ᒫᔨ	2020−ᒥ.	ᐱᕙᓪᓕᐊᑎᑦᑎᓃᑦ	ᐃᓚᖃᒻᒪᑕ	ᑲᓇᑕᓕᒫᒥ	ᖃᐅᔨᓇᓱᐊᓂᐅᔪᓂᒃ	
ᐅᖃᐅᓯᖃᓪᓗᓂ	ᐊᒃᑐᐃᓂᖏᓐᓂᒃ	ᓄᕙᒡᔪᐊᕐᓇᖅ-19	ᐃᓄᐃᑦ	ᐊᕐᓇᖏᓐᓄᑦ−ᓇᒻᒥᓂᕆᔭᐅᔪᓂᒃ	ᓇᒥᓂᖁᑎᓂᒃ	ᐃᓚᒋᔭᐅᓗᓂ	
ᒪᑭᒪᓇᓱᐊᕐᓂᕐᒧᑦ	ᐅᑎᑦᑎᐊᓂᒧᑦ	ᐸᕐᓇᒍᑎ	(ᐱᓕᕆᐊᖑᕙᓪᓕᐊᔪᖅ).

ᐱᕐᔪᐅᕈᑕᐅᔪᐋᓗᒃ ᖃᐅᔨᓇᓱᐊᓂᖅ ᐱᓕᕆᐊᖃᒻᒪᑦ ᐃᓄᐃᑦ ᐊᕐᓇᖏᑕ ᐊᑐᓚᕆᒃᑕᖓᓂᒃ ᒪᑯᓇᓂ 
ᓴᕕᕋᔭᒃᓴᓂᒃ ᐱᐅᓂᖅᓯᐅᕆᕕᒻᒥ ᓴᓇᕕᒻᒥ 
ᒫᔨ	2021−ᒥ,	ᐸᐅᒃᑑᑎᒃᑯᑦ	ᐱᔭᐅᒍᓐᓇᖅᓯᑎᑦᑎᓚᐅᒪᑕ	ᐱᔭᕆᒃᑕᐅᒍᑎᖏᓐᓂᒃ	ᐱᕐᔪᐊᕈᑕᐅᔪᐋᓗᓂᒃ	ᖃᐅᔨᓇᓱᐊᓂᒥ	
ᖃᐅᔨᔭᐅᓇᓱᐊᖅᑐᒥᒃ	ᕿᒥᕐᕈᓪᓗᑎᒃ	ᐃᓄᐃᑦ	ᐊᕐᓇᖏᑕ	ᒪᑭᒪᓇᓱᐊᓂᒧᑦ	ᐃᓱᒪᓗᓇᖏᑐᒦᒍᑎᖏᓐᓂᒃ	ᐊᒻᒪᓗ	ᑲᔪᓯᑦᑎᐊᓂᖏᓐᓂᒃ,	
ᐃᓚᒋᔭᐅᓗᑎᒃ	ᖃᐅᔨᖃᑦᑕᖅᓯᒪᓂᖏᓐᓂᒃ	ᓄᓕᐊᕐᓂᒃᑯᑦ	ᐋᓂᖅᓯᖅᑕᐅᓂᕐᒥᒃ	ᐊᒻᒪᓗ	ᐸᒡᕕᓴᒃᑕᐅᓂᒻᒥᒃ	ᐃᖃᓇᐃᔭᖅᑎᓪᓗᒋᑦ	
ᓴᕕᕋᔭᒃᓴᓂᒃ	ᐱᐅᓂᖅᓯᐅᕆᕕᒻᒥ	ᓴᓇᕕᒻᒥ.

ᐅᓂᒃᑳᓕᐊᖑᓯᒪᔪᖅ,	ᐱᓕᕆᐊᓕᒃ ᐃᓄᐃᑦ ᐊᕐᓇᖏᓐᓄᑦ ᒪᑭᒪᓇᓱᐊᕈᑎ ᐃᓱᒫᓗᓇᖏᑐᒦᓐᓂᖅ ᐊᒻᒪᓗ ᐱᕙᓪᓕᐊᑦᑎᐋᓂᖓ 
ᐅᔭᕋᓂᐊᕐᕕᒻᒥ ᐱᐅᓂᖅᓯᐅᕆᓂᒻᒥ ᓴᓇᕕᖁᑎᒥ,	  ᓇᓗᓇᐃᖅᓯᓚᐅᕐᒪᑕ	ᑲᒪᒋᔭᐅᓯᒪᖏᓐᓂᖏᓐᓂᒃ	ᐊᒻᒪᓗ	ᐱᓕᕆᒋᐊᕐᕕᒃᓴᐃᑦ	
ᐃᓄᐃᑦ	ᐊᕐᓇᖏᓐᓄᑦ	ᓇᒻᒥᓂᖁᑎᒥ,	ᐊᒻᒪᓗ	ᐲᖅᑕᐅᓪᓗᓂ	ᐱᑕᖃᓚᕆᓂᖓ	ᐃᖃᓇᐃᔭᕐᕕᒻᒥ	ᓄᓕᕐᓂᒃᑯᑦ	ᐋᓐᓂᖅᓯᕆᓂᖅ	ᐊᒻᒪᓗ	
ᐸᒡᕕᓴᒃᓯᓂᖅ	ᑐᕌᖓᑎᑕᐅᖃᑦᑕᖅᑐᓂᒃ	ᐊᕐᓇᓄᑦ	ᐃᓄᐃᑦ	ᐃᖃᓇᐃᔭᖅᑎᓄᑦ.	

ᖃᐅᔨᓇᓱᐊᓂᖅ	ᓴᕿᑦᑎᓚᐅᒻᒪᑦ	ᐅᖓᑖᓃᓗᐊᓐᓂᖏᓐᓂᒃ	ᐊᕝᕙᖏᑕ	ᐃᓄᐃᑦ	ᐊᕐᓇᐃᑦ	
ᖃᐅᔨᓇᓱᐊᖅᑕᐅᔪᑦ	ᐊᑐᖃᑦᑕᓚᒻᒪᑕ	ᑕᐃᒪᐃᓘᖅᑕᐅᓕᕿᒃᑖᓗᑎᒃ	ᓄᓕᐊᕐᓂᒃᑯᑦ	 
ᐸᒡᕕᓴᒃᑕᐅᓪᓗᑎᒃ	ᐊᒻᒪᓗ	ᐋᓂᖅᓯᖅᑕᐅᓪᓗᑎᒃ	ᐃᖃᓇᐃᔭᖅᑎᓪᓗᒋᑦ	ᐃᓕᖅᑯᓯᖃᒃᑐᒥᒃ	 
ᐊᖑᑎᓄᑦ−ᐊᐅᓚᑕᐅᓗᓂ	ᐅᔭᕋᓂᐊᕕᒃ	ᓴᓇᕕᖁᑎ.	

ᐱᔭᕇᒃᓯᒍᑎᑦ	ᖃᐅᔨᓇᓱᐊᓂᒻᒧᑦ	ᖃᐅᔨᒍᑕᐅᓚᐅᒻᒥᒻᒪᑕ	ᑕᐃᒃᑯᐊ	ᐃᓄᐃᑦ	ᐊᕐᓇᖏᑦ	
ᐱᓯᒪᒃᓯᒃᓯᒐᔪᓲᖑᒪᑕ	ᐊᒥᓱᓂᒃ	ᐃᒡᓗᒥᐅᖃᑎᒌᓂᒃ	ᐃᓄᐃᑦ	ᓄᓇᖓᑦᓂ	ᐃᓘᓇᑲᓴᖏᑦ	
ᐱᐅᓗᐊᖏᑦᑐᓂ	ᑮᓐᓇᐅᔭᒃᓴᓂᖃᓪᓗᑎᒃ	ᐅᔭᕋᓂᐊᕕᒻᒥ	ᐱᐅᓂᖅᓯᐅᕆᕕᒻᒥ	ᓴᓇᕕᖁᑎᒥ.	

ᐅᖃᓕᒫᒐᓕᐊᖑᓂᖓ	ᐅᓂᒃᑳᓕᐊᖑᓯᒪᔪᑉ	ᓯᕗᓪᓕᖅᐹᒍᑐᐃᓐᓇᒻᒪᑦ	ᐱᒋᐊᕈᑎ.	ᐸᐅᒃᑑᑎᒃᑯᑦ	
ᐸᕐᓇᒻᒪᑕ	ᐱᔭᒃᓴᐅᑎᑦᑎᒍᒪᓪᓗᑎᒃ	ᖃᐅᔨᔭᐅᔪᓂᒃ	ᖃᕋᑕᐅᔭᒃᑯᑦ	ᑲᑎᒪᓂᒃᑯᑦ	ᐊᒻᒪᓗ	
ᑐᓴᐅᒪᖃᑎᒌᒃᑎᑦᑎᒍᑎᒃᑯᑦ	ᐊᐱᖅᓱᕐᓂᐅᔪᓂᒃ.	

ᐱᓕᕆᖃᑎᖃᓂᖅ	ᓴᓇᕕᒥᒃ	ᐊᒻᒪᓗ	ᒐᕙᒪᒃᑯᑦ	ᓯᕗᓕᖅᑎᖏᓂᒃ	ᓱᕐᕋᒃᓯᒪᖏᒻᒪᑕ	
ᓯᕗᓕᐅᑎᔭᐅᒋᐊᖃᓂᖏᑦ	ᐸᐅᒃᑑᑎᒃᑯᑦ	ᑲᔪᓯᒻᒪᑕ	ᐊᓯᕈᒃᑕᐅᒐᓱᐊᓂᖓᓂᒃ

ᐱᐅᓂᖅᓴᐅᓕᖅᑎᑕᐅᒐᓱᐊᓪᓗᑎᒃ	ᐃᓅᓯᖏᑦ	ᐃᓄᐃᑦ	ᐊᕐᓇᖏᑕ	ᑕᕝᕙᓂ	ᑮᓇᐅᔭᓗᐊᕈᑎᒃᓴᓕᐅᕐᓂᖅ	
ᓇᒻᒥᓂᖁᑎᖓᓂ	ᑲᓇᑕᐅᑉ	ᒪᑭᒪᓇᓱᐊᕈᑎᖓᓂ.	

ᓴᓇᔭᒃᓴᖅ	ᑎᑎᕿᕆᓂᒧᑦ	ᕿᒥᕈᔭᐅᓂᖅ	ᐱᐅᓈᑎᐊᓚᐅᒻᒪᑦ	ᐱᔭᐅᑎᓪᓗᒍ	ᒐᕙᒪᒃᑯᓂᒃ	ᐱᓕᕆᔨᐅᔪᓂᒃ,	ᓄᓇᓕᒥ	ᐱᓕᕆᖃᑕᐅᔪᓂ	
ᐊᒻᒪᓗ	ᓴᓇᔭᒃᓴᒥ	ᐅᖃᐅᔨᒋᐊᖅᑎᑦ	ᑲᑎᒪᔨᖏᕋᓛᖏᓐᓂᒃ.	

ᐃᓅᖃᑎᒋᓄᑦ	ᐊᒻᒪᓗ	ᒪᑭᒪᓇᓱᐊᕈᑎᒥᒃ	ᐱᕙᓪᓕᐊᑎᑦᑎᓂᖅ	(SED)	ᐱᓕᕆᕕᒃ	ᐋᖅᑭᒃᓱᐃᓚᐅᒻᒥᔪᖅ	ᑐᓴᐅᒪᔪᑎᒃᓴᓕᕆᓂᒧᑦ	
ᑲᑎᒪᓂᒻᒥᒃ	ᐊᒻᒪᓗ	ᐅᖃᓚᐅᑎᖃᒃᓯᓐᓈᓂᒻᒥᒃ	ᒪᕐᕉᓄᒃ	ᒐᕙᒪᑐᖃᒃᑯᓂ	ᐱᓕᕆᕖᓐᓄᒃ	–	ᓄᓇᕐᔪᐊᓕᒪᒥ	ᐱᓕᕆᓂᐅᔪᓂᒃ	ᑲᓇᑕ	
ᐊᒻᒪᓗ	ᓄᓇᒥᐅᑕᓕᕆᓂᕐᒧᑦ	ᐱᓕᕆᒋᐊᕈᑎᒃᓴᓂᒃ	ᑲᓇᑕ	–	ᑕᐃᒃᑯᐊ	ᐱᓕᕆᖁᔨᓂᖏᓐᓄᑦ.	ᑲᑎᒪᓃᑦ	ᐱᓕᕆᒍᑕᐅᒐᓱᐊᖅᑐᑦ	
ᐱᐅᓂᖅᓴᐅᓕᖅᑎᑕᐅᒐᓱᐊᓗᓂ	ᑐᓴᐅᒪᑎᑕᐅᓂᖏᑦ	ᒐᕙᒪᑐᖃᒃᑯᑦ	ᐱᓕᕆᖃᑎᒋᔭᕗᑦ	ᐸᐅᒃᑑᑎᒃᑯᑦ	ᓴᓇᔭᒃᓴᖁᑎᖏᓂᒃ	ᐊᒻᒪᓗ	
ᐃᖃᓇᐃᔭᖑᔪᑦ	ᑐᕌᖓᔪᑦ	ᐃᓄᐃᑦ	ᐊᕐᓇᖏᓐᓄᑦ	ᐱᓕᕆᖃᑕᐅᓂᖏᓐᓄᑦ	ᓴᕕᕋᔭᒃᓴᓂᒃ	ᐱᐅᓂᖅᓯᐅᕆᕕᒻᒥ	ᓴᓇᕕᖁᑎᒥ.	

ᐋᓂᖅᓯᕆᓂᖅ ᐊᒻᒪᓗ ᐱᑦᑎᐊᖏᓐᓂᒻᒥᒃ ᐊᑐᖅᑕᐅᑦᑕᐃᓕᒪᑎᑦᑎᓂᖅ 

ᐱᓕᕆᖃᑎᖃᓐᓂᖅ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ ᒥᑭᓂᖅᓴᐅᓕᖅᑎᑦᑎᓂᒻᒥᒃ 
ᐋᓐᓂᖅᓯᕆᓂᕐᒥᒃ ᐊᕐᓇᓂᒃ ᐊᒻᒪᓗ ᓂᕕᐊᖅᓯᐅᓂᒃ

ᑖᓐᓇ	ᐱᔭᕇᒃᓯᒍᑕᐅᓚᐅᕐᒪᑦ	ᐊᕐᕌᖑ	ᐆᒥᖓ	ᐱᖓᓱᑦ−ᐊᕐᕌᒍᓄᑦ	ᓴᓇᔭᒃᓴᒥᒃ.	ᐅᖃᐅᔾᔨᒋᐊᖅᑎᑦ	
ᑲᑎᒪᔨᕋᓛᖏᑦ	ᑲᑎᓚᐅᒻᒪᑕ	ᐅᖄᓚᐅᑎᒃᑯᑦ	ᑲᑎᒪᓪᓗᑎᒃ	ᔫᓂ	2020−ᒥ	ᓴᓇᔭᒃᓴᒧᑦ	
ᐊᖑᒪᑎᒋᐊᕈᑎᖃᓗᑎᒃ	ᐊᒻᒪᓗ	ᓇᓗᓇᐃᖅᑕᐅᓂᖓᓂᒃ	ᐱᓕᕆᖃᑕᐅᓂᐊᖅᑐᑦ	ᑲᓇᑕᓕᒫᒥ	
ᐱᓕᕆᖃᑎᒋᓪᓗᑎᒃ	ᑲᑎᒪᓂᐅᓂᐊᖅᑐᓂᒃ.	ᐊᔪᕆᒃᓯᐅᑎᔭᐅᓗᑎᒃ	ᐅᖃᐅᔨᒋᐊᖅᑎᑦ	ᑲᑎᒪᔨᕋᓛᓄᑦ,	
ᐊᑑᑎᖃᓂᖅᐹᑦ	ᑐᓴᐅᒪᔪᑎᒃᓴᐃᑦ	ᓇᓗᓇᐃᖅᑕᐅᓚᐅᕐᒪᑕ	ᑕᐃᒃᑯᓇᖓᑦ	ᐊᑐᓂ	ᐊᕕᒃᑐᖅᓯᒪᔪᓂᒃ.	

ᑲᓇᑕᓕᒫᒥ	ᐱᓕᕆᖃᑎᒋᓂᒻᒧᑦ	ᑲᑎᒪᓃᑦ	ᑲᑎᒪᐅᑕᐅᓂᐊᓪᓗᑎᒃ	ᐅᖄᓚᐅᑎᒃᑯᑦ	
ᓯᑎᐱᕆ	22−ᒥ	ᐊᒻᒪᓗ	23−ᒥ,	2020−ᒥ,	ᐃᓚᐅᓗᑎᒃ	ᑕᒪᒻᒥᒃ	ᐊᖑᑏᑦ	ᐊᒻᒪᓗ	ᐊᕐᓇᐃᑦ.	
ᑲᑎᒪᓃᑦ	ᐱᓕᕆᐊᖃᓚᐅᒻᒪᑕ	ᐊᖑᑏᑦ	ᒪᒥᓴᓂᒻᒧᑦ	ᑲᑎᑕᐅᓯᒪᔪᓂᒃ	ᐊᒻᒪᓗ	ᐱᓕᕆᔾᔪᑎᓂ	
ᓯᕗᓕᖅᑎᐅᔪᓂᒃ,	ᑭᒡᒐᖅᑐᐃᔪᓂᒃ	ᐃᓄᐃᑦ	ᐊᕐᓇᖏᑕ	ᐃᖃᓇᐃᔭᕐᕕᖁᑎᖏᓐᓂᒃ,	ᐊᒻᒪᓗ	
ᑲᓇᑕᓕᒫᒥ	ᐃᓄᐃᑦ	ᑕᑯᓇᒐᑦᑎᐊᕙᐅᔪᓂᒃ.	

ᕿᒥᕐᕈᓂᖅ	ᐊᒻᒪᓗ	ᐅᖃᖃᑎᒌᒍᑎᖃᓐᓂᖅ	ᓯᕗᓕᖅᐹᖅᓯᐅᑎ	ᓴᓇᕐᕈᑎᖓᓂᒃ	ᐅᖃᐅᔾᔨᒋᐊᕈᑎᖃᓚᐅᒻᒪᑦ	ᐊᒻᒪᓗ	ᐊᔪᕆᒃᓯᐅᔾᔨᓪᓗᓂ	
ᐃᓄᐃᑦ	ᐊᖑᑎᖏᓐᓂᒃ	ᐊᒻᒪᓗ	ᓄᑲᑉᐱᐊᓂᒃ	ᐋᓐᓂᖅᓯᖅᑕᐅᑦᑕᐃᓕᒪᑎᑕᐅᖁᓪᓗᒋᑦ	ᐊᕐᓇᐃᑦ	ᐊᒻᒪᓗ	ᓂᕕᐊᖅᓯᐊᑦ.	ᑕᑯᒋᐊᓚᐅᕆᔅᓯ	
ᐅᕙᒍᑦ	ᐃᑭᐊᕿᕕᖓᒍᑦ  ᑐᑭᓯᒃᑲᓐᓂᖁᓪᓗᓯ	ᐱᔭᒃᓴᐅᓕᖅᑎᑕᐅᓂᖓᓂᒃ	ᑖᔅᓱᒪ	ᐱᓕᕆᒋᐊᕐᖓᐅᑎᒧᑦ	ᓴᓇᕈᑎᐅᑉ.

ᐃᑲᔪᖃᑎᒌᓂᖅ – ᐃᓄᐃᑦ ᒪᒃᑯᑦᑐᓄᑦ ᐊᖅᑯᑏᑦ ᐋᓐᓂᖅᑎᕆᑎᑦᑕᐃᓕᓂᕐᒥᑦ

ᐃᑲᔪᖃᑎᒌᓂᖅ	ᐃᓄᓐᓂᒃ	ᐃᓅᓱᒃᑐᓂᒃ	ᐃᓅᓯᒧᑦ−ᐊᑐᖅᑕᐅᓂᖅᓴᐅᑎᑦᑎᒐᓱᐊᒻᒪᑦ	ᓯᕗᓕᖅᑎᐅᓂᒻᒥ	ᐊᐅᓚᖅᓯᒪᕕᒃ	ᐱᔭᐅᑎᑦᑎᓗᓂ	
ᐊᐅᓪᓚᖅᓯᒪᓗᑎᒃ	ᐸᓐᓂᖅᑑᒥ.	ᑕᓕᒪᑦ−ᐅᓪᓗᓄᑦ	ᑲᑎᒪᓂᖅ	ᐃᓚᓕᐅᔨᒪᑦ	“ᐊᔪᕈᓃᖅᓴᑎᑕᐅᓗᓂ−ᐊᔪᕈᓃᖅᓴᑎᑦᑎᔨ”	ᑭᓱᑯᑦᑎᖓᓂᒃ	
ᐊᑐᓗᓂ	ᐱᓕᐅᑎᓂᒻᒥᒃ	ᐊᒻᒪᓗ	ᓴᓇᓯᒪᔪᓕᐅᓂᒻᒥᒃ	ᐱᕙᓪᓕᐊᑎᑦᑎᓂᒻᒧᑦ,	ᐃᓚᒋᔭᐅᓗᓂ	ᐱᕕᐊᕐᓇᖅᑐᖁᑎᓅᖓᔪᓂᒃ	
ᐃᓕᓐᓂᐊᖅᑎᑦᑎᓂᖅ	ᐱᓕᕆᐊᕆᓗᒋᑦ	ᐊᑕᔪᑦ	ᐃᓄᐃᑦ	ᖃᐅᔨᒪᔭᑐᖃᖏᓐᓄᑦ.	ᑖᓐᓇ	ᐃᓅᓱᒃᑐᓄᑦ	ᐊᐅᓚᖅᓯᒪᕕᒃ	ᓴᓇᓯᒪᓂᖃᒪᑦ	
ᑲᔪᓯᒍᓐᓇᒪᖔᑦ	ᓴᓇᔭᒃᓴᖁᑎ	ᐊᑐᖅᑕᐅᒍᓐᓇᓪᓗᓂ	ᓇᓕᐊᓄᑐᐃᓐᓇᖅ	ᓄᓇᓕᒧᑦ.	

ᐱᔾᔪᑎᒋᓪᓗᒍ	ᑲᔪᓯᓂᖓ	ᓄᕙᒡᔪᐊᕐᓇᖅ-19	ᐊᐅᓚᕐᓂᕐᒨᖓᔪᑦ	ᐊᔪᓕᖅᑎᑦᑎᔪᑦ	ᓄᓇᕗᓕᒫᒥᒃ,	ᓴᓇᔭᒃᓴᖅ	ᑭᖑᕙᕆᐊᖅᑕᐅᓚᐅᒻᒪᑦ,	
ᐊᒻᒪᓗ	ᐱᔭᕇᒃᓯᒪᕕᒋᒋᐊᖃᒃᑕᖓ	ᐅᖓᕙᕆᐊᖅᑕᐅᓪᓗᓂ	ᑎᑭᒐᓱᐊᓂᖓᓄᑦ	ᒫᔨ	31,	2021.	

ᐊᓯᐊᒍᖔᖅ	ᐸᐅᒃᑑᑎᒃᑯᑦ,	ᐃᑲᔪᖅᑕᐅᓗᑎᒃ	ᑕᐃᒃᑯᓇᖓᑦ	ᐅᖃᐅᔨᒋᐊᖅᑎᑦ	ᑲᑎᒪᔨᕋᓛᖏᓐᓄᑦ,	ᓇᓗᓇᐃᖅᓯᓚᐅᕐᒪᑕ	ᐸᓐᓂᖅᑐᒥᐅᑕᐃᑦ	
ᐱᓕᕆᐊᕆᔭᕐᓂᖅᓯᑎᑦᑎᖁᓗᒋᑦ	ᐱᔭᐅᑎᑕᐅᓂᖓᓂᒃ	ᐊᐅᓚᖅᓯᒪᕕᐅᑉ.	ᕕᐊᒃᑮ	ᕿᓚᕙᖅ,	ᕿᑭᖅᑕᓂ	ᐃᓄᐃᑦ	ᑲᑐᔨᖃᑎᒋᖏᓐᓂ	(QIA),	
ᐃᖃᓇᐃᔭᖃᑎᖃᓚᐅᒻᒪᑦ	ᐱᓕᕆᖃᑎᒋᓗᒋᑦ	ᐋᓐᓂᖅᓯᕆᓂᒻᒥᒃ	ᐊᒻᒪᓗ	ᐱᑦᑎᐊᖅᑕᐅᖏᓐᓂᒻᒥᒃ	ᐊᑐᖅᑕᐅᑎᑦᑎᑕᐃᓕᒪᓂᒻᒥᑦ	VAP	ᑲᒪᔨᑦ	
ᐋᖅᑭᒃᓱᐃᖁᓪᓗᒋᑦ	ᐊᒻᒪᓗ	ᐱᓕᕆᐊᕆᔭᕐᓂᖅᓯᑎᑦᑎᓪᓗᒋᑦ	ᑕᓪᓕᒪᑦ−ᐅᓪᓗᓂ	ᐊᐅᓚᖅᓯᒪᕕᒃ.	ᐊᐅᓚᑕᐅᓗᓂ	ᐅᑯᓇᖓᑦ	ᐅᖃᐅᔨᒋᐊᖅᑎᑦ	
ᑲᑎᒪᔨᕋᓛᖏᓂᑦ,	ᐅᕉᔅᒥᐊᓕ	ᐊᕕᓚᒃᑐᖅ	ᓇᓗᓇᐃᖅᑕᐅᓚᐅᕐᒪᑦ	ᐃᓅᓱᒃᑑᓗᓂ	ᐅᖃᓚᐅᑕᐅᓗᓂ	ᐱᓕᕆᒃᑲᐅᓂᖓᓄᑦ	ᐱᔭᐅᑎᑦᑎᖁᓗᒍ	
ᐊᐅᓚᖅᓯᒪᕕᒥᒃ	ᐊᐃᑉᐸᕆᓗᓂᐅᒃ	ᕕᐊᒃᑮ.	

ᑲᓇᑕᓕᒫᒥ ᐅᖃᖃᑎᒌᒍᑎᖃᓂᑦ ᒪᑯᓂᖓ ᓇᓕᐊᖑᓂᒥ ᑕᐃᒪᓗᐊᖃᑎᒋᓂᒥᒃ ᐃᓅᓱᒃᑐᒥᒃ ᑲᓇᑕᒥᐅᑕᓂᒃ
ᐱᓕᕆᐊᖃᓪᓗᐊᑕᓪᓗᓂ	ᐱᓕᕆᖃᑎᖃᓂᒻᒥᒃ	ᐃᓄᓂᒃ,	ᐊᓚᓂᒃ,	ᐊᓚᒪᔪᓂᒃ	ᐃᓅᓱᒃᑐᓂᒃ	ᐋᖅᑭᒃᓱᐃᓂᒻᒥᒃ	ᑲᓇᑕᓕᒫᒥ	
ᐅᖃᖃᑎᒋᓂᒻᒥᒃ	ᐊᒻᒪᓗ	ᐱᓕᕆᒋᐊᓂᒻᒥᒃ	ᓇᓕᐊᖑᓂᒥ	ᑕᐃᒪᓗᐊᖃᑎᒋᓂᒥ	ᐃᑲᔪᖅᑕᐅᖁᓪᓗᒋᑦ	ᐱᖃᓯᐅᔨᓂᑦ	ᐃᓅᖃᑎᒋᓂ	ᐊᒻᒪᓗ	
ᐊᓯᕈᓕᓂᖓᓂ	ᓇᓕᐊᖑᓂᖏᓄᑦ	ᐊᑐᖅᑕᐅᖃᑦᑕᓕᖅᑐᓂᒃ,	ᓴᓇᔭᒃᓴᖁᑎ	ᐃᓚᖃᒪᑦ	ᒪᑯᓂᖓ	ᒪᕐᕉᓂᒃ	ᐱᕙᓪᓕᐊᓂᐅᔫᓂᒃ.	ᓯᕗᓪᓕᖅ	
ᐱᕙᓪᓕᐊᓂᖓᓂᖅ	ᑲᓇᑕᓕᒫᒧᖓᒻᒪ,	ᓴᕿᑕᐅᓯᒪᓪᓗᓂ	ᐊᔾᔨᒌᖏᑦᑐᓂᒃ	ᑲᑎᑕᐅᓯᒪᔪᓂᒃ	ᐃᓅᓱᒃᑐᓂᒃ	ᐱᖃᑖ	ᐱᕙᓪᓕᐊᓂᖓᓂᖅ	
ᓄᓇᖃᖅᑳᒃᓯᒪᔪᓅᖓᓪᓗᓂ,	ᓴᕿᑕᐅᓯᒪᓪᓗᓂ	ᐅᑯᓇᓂ	ᓄᓇᖃᖅᑳᒃᓯᒪᔪᑦ	ᐃᓅᓱᒃᑐᓂ	ᐊᒻᒪᓗ	ᐃᖃᓇᐃᔭᕐᕕᖁᑎᓂ.	

ᑲᓇᑕᐅᑉ	ᐱᕙᓪᓕᐊᓂᖓᓂ,	ᐅᕈᑦ	ᑲᕕᐅᒃ	ᓂᕈᐊᖅᑕᐅᓚᐅᕐᒪᑦ	ᐃᓅᓱᒃᑑᓪᓗᓂ	ᑭᒡᒐᖅᑐᐃᖁᓪᓗᒍ	ᐊᕐᓇᐃᑦ	ᐊᒻᒪᓗ	ᓇᓪᓕᐊᖑᓂᒻᒥ	
ᑕᐃᒫᓪᓗᐊᖃᑎᒋᑦ	ᑲᓇᑕᒥ	(WAGE)	ᑲᓇᑕᓕᒪᒥ	ᑲᑎᒪᔨᕋᓚᑦ	ᓇᓪᓕᐊᖑᓂᒻᒥ	ᑕᐃᒫᓪᓗᐊᖃᑎᒌᓂ.	ᐃᑲᔪᖅᓱᐃᓚᐅᕆᓪᓗᓂᓗ	
ᐸᐅᒃᑑᑎᒃᑯᑦ	ᐅᖃᐅᔨᒋᐊᖅᑎᑦ	ᑲᑎᒪᔨᕋᓛᖏᓐᓂᒃ	ᑕᐃᒫᖑᒍᓐᓇᓂᖓᓂ.	

ᔭᓄᐊᕆ	30,	2020−ᒥ,	ᐊᕐᓇᐃᑦ	ᐊᒻᒪᓗ	ᓇᓪᓕᐊᖑᓂᒻᒥ	ᑕᐃᒫᓪᓗᐊᖃᑎᒋᑦ	ᑲᓇᑕᒥ	(WAGE)	ᑲᑎᒪᑎᑦᑎᓚᐅᒻᒪᑕ	ᑕᒃᑯᐊ	ᑕᓪᓕᒪᑦ	
ᐃᖃᓇᐃᔭᕐᕕᖁᑎᑦ	ᓄᓇᖃᖅᑳᒃᓯᒪᔪᓂ	ᐱᕙᓪᓕᐊᓂᖓᓂ	ᑲᑎᒍᓐᓇᖁᓪᓗᒋᑦ	ᐊᒻᒪᓗ	ᑐᓴᕝᕕᒋᖃᑦᑕᐅᑎᓗᑎᒃ,	ᐃᓚᒋᔭᐅᓗᓂ	
ᐃᓚᓕᐅᑎᖁᓪᓗᒋᑦ	ᑲᓇᑕᓕᒪᒥ	ᐃᖃᓇᐃᔭᕐᓗᑎᒃ	ᑲᑎᑕᐅᓯᒪᔪᓄᑦ.	

ᐅᑯᓇᓂ	ᓄᓇᖃᖅᑳᒃᓯᒪᔪᑦ	ᐱᕙᓪᓕᐊᓂᖓᓂ,	ᐊᒻᒪᓗ	ᐱᓕᕆᖃᑎᒌᓗᒋᑦ	ᑲᓇᑕᓕᒫᒥ	ᐃᓄᐃᑦ	ᐃᓅᓱᒃᑐᑦ	ᑲᑎᒪᔨᖏᑦ	
(NIYC),	ᐸᐅᒃᑑᑎᒃᑯᑦ	ᐋᖅᑭᒃᓱᐃᕙᓕᐊᒻᒪᑕ	ᐱᓕᕆᖃᑎᖃᕈᒪᓗᑎᒃ	ᓄᓇᖃᖅᑳᒃᓯᒪᔪᑦ	ᐃᓅᓱᒃᑐᖏᓂᒃ	ᑲᓇᑕᓕᒫᒥ	
ᐱᓕᕆᔪᓯᑐᐃᓐᓇᒃᑰᓐᓂᖅᓴᐅᓗᑎᒃ	ᓇᓕᐊᖑᓂᖏᓐᓂ	ᑕᐃᒫᓗᐊᖃᑎᒌᓂᒥᒃ	ᐅᖃᖃᑎᒌᒍᑎᖃᓪᓗᑎᒃ.	

ᐅᖃᐅᔨᒋᐊᕈᓐᓇᖅᑎᑕᐅᓂᖃᓗᑎᒃ	ᑲᑎᒪᔨᕋᓛᑦ	ᐱᓕᕆᑎᑕᐅᔪᑦ,	ᐃᓇᒪᕆᑦ	ᐊᒻᒪᓗ	ᐃᓅᓱᒃᑐᑦ	ᑭᒡᒐᖅᑐᐃᔪᑦ	ᐃᓄᕕᐊᓗᓗᐃᑦ	ᐊᒻᒪᓗ	
ᓄᓇᕕᒃ	ᐊᕕᒃᑐᖅᓯᒪᓂᖏᓐᓂᒃ	ᐃᓚᒋᔭᐅᑎᑕᐅᒍᓐᓇᓚᐅᒥᒻᒪᑕ	ᐅᖃᖃᑎᒌᓂᒻᒥ.

ᑕᒪᓇᐅᒐᓗᐊᖅᑎᓪᓗᒍ	ᐸᐅᒃᑑᑎᒃᑯᑦ	ᐊᒻᒪᓗ	ᑲᓇᑕᓕᒫᒥ	ᐃᓄᐃᑦ	ᐃᓅᓱᒃᑐᑦ	ᑲᑎᒪᔨᖏᑦ	(NIYC)	ᐸᕐᓇᓚᐅᕐᒪᑕ	
ᖃᓄᐃᓘᖅᑎᑦᑎᒍᒪᓗᑎᒃ	ᑕᐃᔅᓱᒪᓂ	ᑲᓇᑕᓕᒫᒥ	ᐃᓄᐃᑦ	ᐃᓅᓱᒃᑐᑦ	ᑲᑎᒪᔨᖏᑦ	(NIYC)	ᑲᓇᑕᓕᒫᒥ	ᐃᓄᐃᑦ	ᐃᓅᓱᒃᑐᑦ	ᑲᑎᒪᓗᑎᒃ	
ᐃᖃᓗᒃᑑᑦᑎᐊᒻᒥ,	ᓇᔫᑎᓗᑎᒃ	ᖃᓄᐃᓘᕈᑕᐅᓂᐊᓚᐅᖅᑑᒐᓗᐊᑦ	ᓄᖃᒃᑎᑕᐅᓚᐅᕐᒪᑕ	ᐱᔾᔪᑎᒋᓪᓗᒍ	ᓄᕙᒡᔪᐊᕐᓇᖅ-19	ᐊᒻᒪᓗ	
ᐊᐅᓪᓚᕐᓂᕐᒧᑦ	ᐊᔪᓕᖅᑎᑦᑎᔪᖃᖃᑦᑕᕐᓂᖓᓄᑦ.	

ᓇᒻᒪᓈᖅᓯᓂᖅ ᐊᓂᒍᐃᓯᒪᔪᑉ ᐱᒋᐊᖃᒃᑕᖏᓐᓂᒃ: ᓇᓕᐊᖑᓂᖓᓅᖓᔪᑦ ᐋᓂᖅᓯᕆᓂᖅ ᐊᒻᒪᓗ 
ᐱᕋᔭᒃᑐᓄᑦ ᐃᖃᒃᑐᐃᓂᕐᒧᑦ ᐱᓕᕆᔪᑎ ᐃᓄᐃᑦ ᓄᓇᖓᓐᓂ

ᐸᐅᒃᑑᑎᒃᑯᑦ	ᐱᓕᕆᐊᖃᕐᒪᑕ	ᖃᐅᔨᓇᓱᐊᕐᓂᕐᒧᑦ	ᓴᓇᔭᒃᓴᒥᒃ	ᖃᐅᔨᓇᓱᐊᕈᒪᓪᓗᑎᒃ	ᓇᓪᓕᐊᖑᓂᖏᓐᓅᖓᔪᓂᒃ	ᐋᓐᓂᖅᓯᕆᓂᒻᒥᒃ	
ᐊᒻᒪᓗ	ᐱᕋᔭᒃᓯᒪᔪᑦ	ᐃᖃᒃᑐᖅᑕᐅᓂᖏᓐᓄᑦ	ᐱᓕᕆᔪᑎ	ᐃᓄᐃᑦ	ᓄᓇᖓᓐᓂ	ᐱᓕᕆᐊᖑᖁᓪᓗᒋᑦ	ᐊᓂᒍᐃᓯᒪᔪᑦ	ᐱᒋᐊᖃᒃᑕᖏᑦ.	
ᖃᐅᔨᓇᓱᐊᕐᓂᖅ	ᐋᖅᑭᒃᓱᖅᓯᒪᓂᖃᒻᒪᑦ	ᖃᐅᔨᓴᖅᑕᐅᖁᓪᓗᒋᑦ	ᐃᓄᐃᑦ	ᐊᕐᓇᖏᑕ	ᐊᑐᖃᑦᑕᖅᓯᒪᔪᖏᑦ	ᒪᑯᓇᓂ	ᐱᕋᔭᒃᓯᒪᔪᑦ	
ᐃᖃᒃᑐᖅᑕᐅᓂᖏᓐᓄᑦ	ᐱᓕᕆᔪᑎᒥ	ᐱᓂᕐᓗᒃᑕᐅᓯᒪᓂᒻᒥᓐᓄᑦ	ᓇᓪᓕᐊᖑᓂᖏᓄᑦ	ᐋᓂᖅᓯᖅᑕᐅᓗᑎᒃ.	ᖃᐅᔨᔭᐅᔪᑦ	
ᐊᖏᓂᖅᓴᐅᓕᖅᑎᑦᑎᓂᐊᕐᒪᑕ	ᖃᐅᔨᒪᓂᐅᔪᒥᒃ	ᐊᒻᒪᓗ	ᑐᑭᓯᐊᓂᒻᒥᒃ	ᐱᔭᐅᒋᐊᓕᓂᒃ,	ᐱᓕᕆᐊᖑᒐᓱᒋᐊᓕᓂᒃ	ᐊᒻᒪᓗ	
ᐱᔨᔅᓯᕈᑎᖃᕈᑕᐅᖏᑦᑐᓂᒃ	ᐊᑐᖅᑕᐅᖃᑦᑕᖅᑐᓂᒃ	ᐃᓄᐃᑦ	ᐊᕐᓇᖏᓐᓄᑦ.

ᐱᔭᕇᕐᕕᒃᓴᖃᑦᑎᑕᐅᓪᓗᓂ	ᐱᒋᐊᓕᕋᑖᕐᓂᖓᓂ	2022,	ᓴᓇᔭᒃᓴᖅ	ᐃᓚᖃᒻᒪᑦ	ᒪᕐᕉᓂᒃ	ᓴᓇᓯᒪᓂᖃᓪᓗᓂ:	ᖃᐅᔨᓇᓱᐊᕐᓂᖅ	
ᖃᐅᔨᔭᐅᒐᓱᐊᖅᑐᖅ	ᐊᒻᒪᓗ	ᐊᒥᓱᐋᓗᓂᒃ	ᑐᓴᐅᒪᑎᑎᒍᑎᒃᑯᑦ	ᖃᐅᔨᒪᓂᖅ	ᐊᔪᐃᓇᕈᑕᐅᓂᖓ.	

ᖃᐅᔨᓇᓱᐊᕐᓂᖅ	ᓇᓂᓯᒐᓱᐊᕈᑕᐅᒻᒪᑦ	ᑐᑭᓯᔭᐅᒍᒪᓪᓗᑎᒃ	ᐃᓄᐃᑦ	ᐊᕐᓇᖏᓐᓂᒃ	ᐊᑐᖅᑕᐅᖃᑦᑕᖅᑐᑦ,	ᐱᒍᒪᓂᖃᕐᕕᐅᔪᑦ,	
ᐊᒻᒪᓗ	ᖃᐅᔨᒪᓂᖏᑦ	ᐱᔪᓐᓇᐅᑎᖏᓐᓂᒃ	ᑕᐃᒫᒃ	ᐱᓂᕐᓗᑦᑕᐅᓂᒻᒥᓐᓄᑦ.	ᑎᑎᕿᕆᓂᕐᒧᑦ	ᕿᒥᕐᕈᓂᖅ	ᐱᔭᕇᒃᑕᐅᓯᒪᓕᖅᑐᖅ	
ᖃᐅᔨᓇᓱᐊᕐᓂᕐᒧᓪᓗ	ᐱᓕᕆᔾᔪᓯᐅᓱᖅ	ᐊᒻᒪᓗ	ᐃᓚᒋᓕᐅᑎᓯᒪᔪᑦ	ᐱᓕᕆᔾᔪᑎᒃᓴᐃᑦ.	

ᓇᔪᕐᓗᒋᑦ	ᐊᐱᖅᓱᓪᓗᒋᑦ	ᐃᓄᐃᑦ	ᐊᕐᓇᖏᑦ	ᑕᐃᒃᑯᐊ	ᐊᑐᖅᓯᒪᔪᑦ	ᐱᕋᔭᒃᓯᒪᔪᑦ	ᐃᖃᒃᑐᖅᑕᐅᓂᖏᓐᓄᑦ	ᐱᓕᕆᔪᑎᒥᒃ	ᐱᖃᒃᑎᐅᖃᑕᐅᔪᑦ	
ᐃᓚᒋᔭᐅᓗᑎᒃ	ᐱᔨᔅᓯᕈᑎᓂᒃ	ᐱᔭᐅᑎᑦᑎᖃᑦᑕᓂᖏᓄᑦ	ᐊᑐᖅᑕᐅᓂᐊᕐᒪᑕ	ᒪᕐᕉᓐᓂ	ᓄᓇᓖᓐᓂ	ᐊᑐᓂ	ᑎᓴᒪᓂ	ᐃᓄᐃᑦ	ᓄᓇᖓᑦᓂ.	
ᐃᓄᐃᑦ	ᐊᕐᓇᖏᑦ	ᐃᖃᓇᐃᔭᓕᖅᑎᑦᑎᓂᐊᕐᒪᑕ	ᐊᒻᒪᓗ	ᐊᔪᕈᓃᖅᓴᑎᑦᑎᓗᑎᒃ	ᐱᓕᕆᒍᓐᓇᖅᓯᖁᓪᓗᒋᑦ	ᑕᒪᒃᑯᓂᖓ	ᐊᐱᖅᓱᕐᓂᐅᔪᓂᒃ.	

ᐱᔭᐅᒍᓐᓇᓐᓂᖏᑦ ᐃᖃᒃᑐᖅᑕᐅᓂᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᓂᒃ ᓄᓇᕗᒻᒥ: ᖃᐅᔨᓇᓱᐊᕐᓂᖅ 
ᓴᓇᔭᔅᓴᖅ ᐊᒻᒪᓗ ᖃᐅᔨᒪᓂᕐᒥᒃ ᐊᔪᐃᓇᕈᑎᖃᓂᖅ
ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	ᐊᒻᒪᓗ	ᒪᓕᒐᓕᕆᔨᒃᑯᑦ	ᑲᑐᔾᔨᖃᑎᒌᖏᑦ	ᓄᓇᕗᒻᒥ	ᐃᖃᓇᐃᔭᒪᑕ	
ᖃᐅᔨᒪᔭᐅᓂᖅᓴᐅᓕᖅᑎᑦᑎᒐᓱᐊᓪᓗᑎᒃ	ᑕᒪᑐᒥᖓ	ᐃᓚᒌᒃᑐᓂ	ᐊᓐᓂᖅᓯᕆᓂᕐᒥᒃ	–	ᐱᓗᐊᙳᐊᖅᑐᒥᒃ	ᑎᒍᔭᐅᓯᒪᔪᑦ	ᐱᖃᑎᒋᔭᐅᔪᑦ	
ᐋᓐᓂᖅᓯᕆᖃᑦᑕᓐᓂᖏᓐᓂᒃ	–	ᐊᒻᒪᓗ	ᒪᓕᒐᖅᑎᒍ	ᐱᔭᐅᖔᕈᓐᓇᖅᑐᑦ	ᑕᒪᒃᑯᐊ	ᐱᓕᕆᐊᖑᖁᓪᓗᒋᑦ	ᐊᑲᐅᙱᓕᐅᕈᑎ	ᓄᓇᕗᒻᒥ.	

7 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 2020-2021 | ᐊᕐᕌᒍᑕᒪᑦ ᐅᓂᒃᑳᓕᐊᖅ 



ᖃᐅᔨᓇᓱᐊᕐᓂᖅ	ᓴᓇᔭᒃᓴᖅ	ᐊᒻᒪᓗ	ᖃᐅᔨᒪᓂᕐᒥᒃ	ᐊᔪᐃᓇᕈᑎᖃᓂᖅ	ᐃᓚᖃᒪᑦ	ᓴᓇᔭᒃᓴᐅᑉ	ᒪᕉᒃ	ᐃᓚᖏᓐᓂᒃ .

ᑖᓐᓇ	ᓴᓇᔭᒃᓴᖅ	ᐱᓕᕆᒍᑕᐅᒐᓱᐊᒻᒪᑦ	ᖃᐅᔨᓇᓱᐊᑕᐅᓯᒪᖏᑦᑐᓂᒃ	ᓇᓗᓇᐃᖅᑕᐅᖁᓪᓗᒋᑦ	ᐊᐳᖅᑕᕈᑎᑦ	
ᑲᒪᒋᔭᐅᑦᑎᐊᕆᐊᖃᓐᓂᖏᓐᓄᑦ	ᐊᒻᒪᓗ	ᐃᓱᒪᓕᐅᕈᑕᐅᓗᑎᒃ	ᑖᒃᑯᐊ	ᐃᓚᒌᑦ ᐱᑦᑎᐊᖃᑦᑕᐅᑎᖃᑦᖏᑦᑐᑦ 
ᓄᖃᒃᑎᑕᐅᒐᓱᐊᕐᓂᖏᓐᓄᑦ ᒪᓕᒐᖅ	(FAIA)	ᓈᒻᒪᒃᑲᓗᐊᒪᖔᑦ	ᐱᔭᐅᒋᐊᖃᓂᖏᓐᓄᑦ	ᑕᐃᑯᓄᖓ	ᐊᓂᒍᐃᓯᒪᔪᓄᑦ	ᑎᒍᔭᐅᓯᒪᔪᓂᒃ	
ᐱᖃᑎᓕᓄᑦ	ᐋᓐᓂᖅᓯᖅᑕᐅᖃᑦᑕᖅᑐᓂᒃ.	

ᐸᐅᒃᑑᑎᑦ	ᐊᒻᒪᓗ	ᒪᓕᒐᓕᕆᔨᒃᑯᑦ	ᑲᑐᔾᔨᖃᑎᒌᖏᑦ	ᓄᓇᕗᒻᒥ	ᕿᒥᕐᕈᓗᐅᒻᒪᑕ	ᐊᒻᒪᓗ	ᐱᓕᕆᐊᖃᓗᐊᑕᖅᑐᑦ	ᑲᑎᑕᐅᓯᒪᔪᑦ	ᐃᓚᒋᓗᒋᑦ	
ᐃᓄᐃᑦ	ᐊᕐᓇᖏᑦ	ᑕᐃᒃᑯᐊ	ᐊᑐᖅᑕᐅᓯᒪᔪᑦ	ᐊᒻᒪᓗ	ᐱᔨᔅᓯᕈᑎᓂᒃ	ᐱᔭᐅᑎᑦᑎᔩᑦ	ᐱᖓᓱᓂ	ᓄᓇᕗᑦ	ᐊᕕᒃᑐᖅᓯᒪᓂᖏᓐᓂ	ᕿᑭᖅᑖᓗᒻᒥ,	
ᕿᑎᒻᒥᐅᓂ	ᐊᒻᒪᓗ	ᑭᕙᓪᓕᒻᒥ.	

ᖃᐅᔨᓇᓱᐊᕐᓂᕐᒧᑦ	ᐱᔭᕇᕈᑎᑦ	ᑐᓂᐅᖃᒃᑕᐅᓕᓚᐅᒻᒥᔪᑦ.	ᐊᑐᓕᖅᑎᑕᐅᓂᖓ	ᐊᑑᑎᖃᑦᑎᐊᓂᖓᓂ	ᒪᓕᒐᓕᐊᖑᓯᒪᓂᖓᑕ	
ᐱᓕᕆᐊᖑᓚᐅᒻᒪᑦ,	ᐃᓚᒋᔭᐅᓪᓗᑎᒃ	ᐊᑐᓕᖁᔨᔪᑎᑦ	ᓴᙱᓂᖅᓴᐅᓕᖁᓪᓗᒍ	ᒪᓕᒐᓕᐊᖑᓯᒪᔪᖅ.	

ᑕᒪᐃᑎᒍᑦ	ᐃᓄᓕᒫᓄᑦ	ᖃᐅᔨᒪᔭᐅᖁᔭᐅᓂᖓᓄᑦ	ᐊᔪᐃᓐᓇᕆᐊᓚᒍᑎ	ᒫᓐᓇ	ᐋᖅᑭᒃᓱᖅᑕᐅᕙᓪᓕᐊᒻᒪᑦ	ᓴᙱᓂᖅᓴᐅᓕᖅᑎᑕᐅᖁᓪᓗᒍ	
ᓄᓇᕗᒻᒥᐅᑉ	ᐃᓕᓴᖅᓯᒍᓐᓇᕐᓂᖏᑦ	ᐱᑦᑎᐊᖅᓯᖏᓐᓂᕐᒧᑦ	ᐊᑲᐅᙱᓕᐅᕈᑎᓕᑦ	ᐊᖏᓂᖅᓴᐅᓕᖅᑎᑕᐅᕙᓪᓕᐊᓗᓂᓗ	ᐃᓄᓕᒫᓂᒃ	
ᖃᓄᑎᒋᐅᓂᖓ	ᑐᑭᓯᐊᓂᕆᔭᐅᔪᖅ	ᑕᒪᑐᒥᖓ	ᐃᓚᒌᑦ ᐱᑦᑎᐊᖃᑦᑕᐅᑎᖃᑦᖏᑦᑐᑦ ᓄᖃᒃᑎᑕᐅᒐᓱᐊᕐᓂᖏᓐᓄᑦ ᒪᓕᒐᖅ 
ᒪᓕᒐᓕᐊᖑᓯᒪᔪᖅ	ᐊᒻᒪᓗ	ᐊᓯᖏᑦ	ᐱᔭᐅᒍᓐᓇᖅᑐᑦ	ᒪᓕᒐᖅᑎᒎᖓᔪᑦ	ᓇᓖᕋᒃᑕᐅᒍᓐᓇᓂᖏᑦ.

ᐋᓐᓂᐊᖃᒃᑕᐃᓕᒪᓂᒧᑦ ᐊᑐᐊᒐᖅ ᐊᒻᒪᓗ ᐱᓕᕆᔪᑎᑦ

ᐱᒍᓐᓇᓐᓂᖅ	ᐊᔾᔨᓪᓗᐊᖓᓂᒃ	ᐋᓐᓂᐊᖃᒃᑕᐃᓕᓂᒻᒧᑦ	ᖃᓄᐃᓕᖓᓂᕆᔭᐅᔪᓂᒃ	ᐊᓯᖏᑎᑐ	ᑲᓇᑕᒥᐅᑕᐃᑦ	ᑲᔪᓯᒪᑦ	ᐊᒃᓱᑲᓪᓛᓗᒃ	
ᐱᓕᕆᐊᖑᓇᓱᒋᐊᖃᓗᓂ	ᐊᒥᓱᓄᑦ	ᐃᓄᓐᓄᑦ,	ᐱᓗᐊᙳᐊᖅᑐᒥᒃ	ᐱᓇᓱᐊᕐᓗᓂ	ᐱᐅᓈᖅᑐᒥᒃ	ᐊᒻᒪᓗ	ᐱᔭᐅᒋᐊᖃᓚᕆᒃᑐᒥᑦ	
ᐋᓐᓂᐊᓯᐅᖅᑕᐅᓂᒧᑦ	ᑲᒪᒋᔭᐅᓂᒥᒃ.	
ᐸᐅᒃᑑᑎᑦ	ᐱᓕᕆᓇᓱᐊᒻᒪᕆᒻᒪᑕ	ᐱᐅᓂᖅᓴᐅᓕᖅᑎᑦᑎᒐᓱᐊᕐᓗᑎᒃ	ᐱᓕᕆᖃᑎᒌᑲᖅᓴᓂᖏᓐᓂᒃ	ᒪᑯᐊ	ᐋᓐᓂᐊᓯᐅᕆᓂᒻᒧᑦ	
ᑲᒪᒋᔭᖃᒃᐸᒃᑐᑦ	ᐊᒻᒪᓗ	ᐃᓄᐃᑦ	ᐃᓚᒋᔭᐅᓗᑎᒃ	ᐋᖅᑭᒃᓱᐃᑎᓪᓗᒋᑦᒃ	ᐱᓕᕆᔾᔪᑎᒃᓴᓂᒃ	ᑕᐃᒃᑯᓂᖓ	ᐃᓕᖅᑯᓯᒃᑯᑦ	
ᐊᑦᑕᕐᓇᖏᑦᑐᓂᒃ	ᐊᒻᒪᓗ	ᐅᖃᓚᒍᓯᑐᐃᓇᒃᑰᓗᑎᒃ	ᐃᓄᓐᓄᑦ	ᐱᒐᓱᐊᖅᑐᓄᑦ	ᐋᓂᐊᖃᒃᑕᐃᓕᒪᓂᒧᑦ	ᑲᒪᒋᔭᐅᒍᑎᒥᒃ.	

ᐃᓚᖏᑦ	ᐱᓕᕆᕕᓐᓄᑦ	ᐊᑑᑎᖃᓂᖅᐹᑦ	ᐱᓕᕆᓂᐅᔪᑦ	2020-2021−ᒥ	ᐅᖃᐅᑕᐅᓗᐋᙳᐊᖁᑦ	ᑕᐅᓇᓂ.

ᓱᕐᕋᓇᖅᑐᖅ ᓄᓇᓕᑦᑎᓐᓃᓐᓂᖓ: ᐱᓕᕆᐊᓗᐊᑕᖃᓪᓗᓂ ᐃᓅᓱᒃᑐᓂᒃ ᐊᒻᒪᓗ ᐊᓈᓇᐅᓂᕐᒧᑦ 
ᖃᓂᒪᖃᖏᓂᐅᔪᓂᒃ ᐊᒻᒪᓗ ᖃᓄᐃᖏᑦᑎᐊᓂᐅᔪᓂᒃ

ᓱᕐᕋᓇᖅᑐᖅ	ᓴᓇᔭᒃᓴᖁᑎ	ᖃᑎᖅᓱᐃᕙᓪᓕᐊᒻᒪᑦ	ᐱᓕᕆᖃᑕᐅᓂᐊᖅᑐᓂᒃ	ᐃᓄᓐᓂᒃ	ᐃᓘᓐᓇᓕᒫᖏᓐᓂ	ᐊᕕᒃᑐᖅᓯᒪᔪᑦ	ᐃᓄᐃᑦ	
ᓄᓇᖓᑦᓂᑦ	ᐊᒻᒪᓗ	ᓄᓇᓕᕐᔪᐊᓂᑦᑐᓂᒃ	ᐅᐸᒃᑕᐅᓯᒪᔪᓂᒃ.	

ᑕᒪᓇᐅᑎᓪᓗᒍ	ᖃᓂᒪᓐᓇᐅᑉ	ᐊᒃᑐᐃᓂᖓ	ᐊᐅᓚᓂᒻᒥ	ᐊᒻᒪᓗ	ᓇᔫᑎᓗᓂ	ᐱᓕᕆᓂᐅᔪᓂᒃ,	
ᓴᓇᔭᒃᓴᖅ	ᐊᓯᕈᓚᐅᕐᒪᑦ	ᐱᓕᕆᐊᖑᒐᔭᓂᖓ	ᐱᓕᕆᐊᖃᓪᓗᐊᑕᓪᓗᓂ	ᑕᐃᒃᑯᓂᖓ	
ᐃᓅᓱᒃᑐᓂᒃ	ᐊᒻᒪᓗ	ᐃᓅᓱᒃᑐᑦ	ᕿᑐᖓᖃᒃᑎᐅᔪᓂᒃ	ᓄᓇᓕᓂ	ᐊᑕᐅᓯᐅᖃᑎᒋᓗᒋᑦ	
ᐅᖄᓚᐅᑎᒃᑯᑦ	ᐅᖃᖃᑎᒋᓗᒋᑦ	ᐊᐱᖅᓱᖅᑕᐅᒍᒪᔪᑦ.	

ᑎᑎᕿᕆᓂᕐᒥᒃ	ᕿᒥᕐᕈᓂᖅ	ᑕᐃᔭᐅᒍᑎᖃᓪᓗᓂ	ᓱᕐᕋᓇᖅᑐᖅ ᐊᑐᖅᑕᐅᓕᕐᓂᖓ ᐊᒻᒪᓗ 
ᓄᖃᒃᑎᑦᑎᒐᓱᐊᓂᖅ ᐃᓄᐃᑦ ᓄᓇᓕᖏᓐᓂ 	ᐃᓱᒪᒋᔭᐅᒻᒪᑦ	ᐅᖃᓕᒫᒐᓕᐊᖑᒍᒪᓪᓗᓂ	
ᐅᕙᓂ	ᐸᐅᒃᑑᑎᒃᑯᑦ	ᐃᑭᐊᕿᕕᖓᒍᑦ,	  ᖃᐅᔨᓇᓱᐊᕐᓂᕐᒥᑦ	ᐱᓕᕆᓂᖅ	ᑲᔪᓯᓂᐊᕐᒪᑦ	
ᑕᐅᕗᖓ	ᐊᕐᕌᒍᑉ−ᐃᓱᓕᓐᓂᐊᓄᑦ.	

ᐱᔭᕇᒃᑕᐅᓂᖓ	ᐱᓕᕆᐊᖑᓂᖓᑕ	ᑖᔅᓱᒪ	ᓴᓇᔭᒃᓴᐅᑉ	ᐱᓕᕆᐊᖑᑎᑦᑎᒻᒪᑦ	
ᖃᐅᔨᒪᓂᒻᒥᒃ	ᑐᑭᓕᐅᕆᓂᒻᒥᒃ	ᑐᙵᕕᒋᓗᒋᑦ	ᖃᐅᔨᔭᐅᓯᒪᓂᖏᑦ	ᐃᓘᓐᓇᓕᒫᖏᓐᓂᒃ	
ᖃᐅᔨᓇᓱᐊᖅᑕᐅᓯᒪᔪᓕᒫᓂᑦ	ᐱᓕᕆᐊᖑᓯᒪᔪᓂᒃ,	ᐱᖃᓯᐅᑎᓗᒍ	ᑲᓇᑕᓕᒫᒥ	
ᖃᕋᑕᐅᔭᒃᑯᑦ	ᖃᐅᔨᓇᓱᐊᕐᓂᖅ	ᐊᒻᒪᓗ	ᐃᓛᒃᑯᖓᓗᑎᒃ	ᐅᖄᓚᐅᑎᒃᑯᑦ	ᐊᐱᖅᓱᕐᓃᑦ.	
ᖃᐅᔨᒪᔭᐅᓕᓐᓂᖓᓄᑦ	ᐊᔪᐃᓇᕆᐊᓚᒍᑎᖃᓂᖅ	ᐃᓚᒋᓕᐅᔾᔨᔪᖅ	ᖃᐅᔨᒪᓂᖅ	
ᐱᔭᐅᓂᖓᓄᑦ	ᑕᒪᑯᑎᒎᓇ	ᐱᓕᕆᖃᑎᖃᕐᓂᒃᑯᑦ	ᐋᖅᑭᒃᓱᖅᑕᐅᕙᓪᓕᐊᓕᕐᒪᑦ	ᐊᒻᒪᓗ	ᓴᖅᑭᔮᖅᑎᑦᑎᓂᐊᕐᒪᑦ	ᓴᙱᔪᒥᒃ	
ᑐᑭᓯᓇᖅᓯᑎᑦᑎᓗᓂ	ᓱᕋᐃᓂᕐᒥᒃ	ᒥᑭᓂᖅᓴᐅᓕᖅᑎᑦᑎᓂᖓᓂᒃ.	

ᖃᐅᔨᓇᓱᐊᕐᓂᕐᒧᑦ	ᑮᓇᐅᔭᖃᒃᑎᑦᑎᒍᑎ	ᑐᓴᖅᑎᑦᑎᓂᐊᕐᒥᒻᒪᑦ	ᐱᕙᓪᓕᐊᑎᑕᐅᓂᖓᓂᒃ	ᐃᓄᓐᓅᖓᓪᓗᐊᑕᖅᑐᑦ	ᐱᓕᕆᒋᐊᕈᑎᒃᓴᐃᑦ	
ᑕᐃᒃᑯᐊ	ᐋᖅᑭᒃᓱᐃᔪᑦ	ᓴᙱᔪᓂᒃ	ᐊᒻᒪᓗ	ᐃᓗᓪᓕᖅᓯᔪᓂᒃ	ᐱᓕᕆᐊᖑᓯᒪᖏᑦᑐᓂᒃ	ᓱᕐᕌᓇᖅᑐᓂᒃ	ᖃᐅᔨᒪᓂᖃᓕᓐᓂᒻᒥᒃ.	

https://www.lawsociety.nu.ca/en/awareness-campaign?language_content_entity=en

ᑐᓂᐅᖃᒃᑕᐅᓗᑎᒃ	ᓄᓇᓕᓐᓄᑦ,	ᐊᓐᓂᐊᑯᓐᓄᑦ	ᐊᒻᒪᓗ	ᐱᔨᔅᓯᕈᑎᓂᒃ	ᐱᔭᐅᑎᑦᑎᖃᑦᑕᖅᑐᓄᑦ,	ᑕᒪᒃᑯᐊ	ᓴᓇᕈᑏᑦ	
ᑲᔪᖏᖅᓴᐃᓂᐊᕐᒪᑕ	ᐃᓄᐃᑦ	ᓄᓇᓕᖏᓐᓂᒃ	ᖃᐅᔨᒪᓗᑎᒃ	ᐊᒻᒪᓗ	ᖃᓄᐃᕐᓗᒍᑎᖃᖏᓪᓗᑎᒃ	ᐃᓱᒪᓕᐅᕈᑎᖃᕈᓐᓇᕐᓂᐊᕐᒪᑕ	
ᑕᒪᑐᒥᖓ	ᓱᕐᕋᓇᖅᑐᒥᒃ	ᐊᑐᖃᑦᑕᓂᒻᒥᒃ.

ᓇᔾᔨᐊᑦ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᓂᕐᒧᑦ ᑖᐃᒪᑦᑎᐊᖏᑦᑐᑦ: ᐃᑲᔪᕐᓂᖅ ᐃᓄᐃᑦ 
ᐃᓚᖏᓐᓂᒃ ᐊᒻᒪᓗ ᓄᓇᓕᖏᓐᓂᒃ 
ᑖᓐᓇ	ᐱᓕᕆᔪᑎ	ᐱᓕᕆᐊᖃᕋᓱᐊᕐᒪᑦ	ᖃᐅᔨᒪᔭᐅᓂᖅᓴᐅᓕᖅᑎᑦᑎᒐᓱᐊᓪᓗᓂ	ᓇᔾᔨᐊᑦ	ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	
ᑖᐃᒪᑦᑎᐊᕈᓃᖅᑎᑕᐅᔪᓂᒃ	(FASD),	ᐱᐅᓂᖅᓴᐅᓕᖅᑎᑕᐅᓗᑎᒃ	ᐊᓈᓇᐅᑉ	ᐊᒻᒪᓗ	ᓇᔾᔨᐊᖓ	ᖃᓂᒪᖃᖁᓇᒋᒃ,	
ᒥᑭᓂᖅᓴᐅᓕᖅᑎᑕᐅᓗᓂᓗ	ᑲᙳᑦᑎᓐᓂᖅ	ᑕᒪᑐᒧᖓᖓᔪᖅ	ᓇᔾᔨᐊᑦ	ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	
ᑖᐃᒪᑦᑎᐊᕈᓃᖅᑎᑕᐅᓂᖏᓐᓄᑦ	(FASD).	

ᐃᓚᒋᔭᐅᓪᓗᓂ	ᐱᓕᕆᔪᑎᒧᑦ	ᐸᐅᒃᑑᑎᒃᑯᑦ	ᑭᒡᒐᖅᑐᐃᔨᖏᑦ	ᑲᑎᓯᒻᒪᑕ	ᐃᓄᓐᓂᒃ	ᐃᓄᐃᑦ	ᓄᓇᖓᓂᒥᐅᑕᓕᒫᓂᒃ	ᐊᒻᒪᓗ	
ᓄᓇᓕᕐᔪᐊᓂᑦᑐᓂᒃ	ᐅᐸᒃᑕᐅᓯᒪᔪᓂ	ᑕᐃᒃᑯᐊ	ᖃᐅᔨᑎᑦᑎᒍᒪᔪᑦ	ᐊᑐᖅᓯᒪᔭᒥᓐᓂᒃ	ᒪᑯᓇᓂ	ᓇᔾᔨᐊᑦ	ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	
ᑖᐃᒪᑦᑎᐊᖏᑦᑐᑦ	(FASD).	  

ᐊᐱᖅᓱᑕᐅᒪᐅᒻᒪᑕ	ᐋᓐᓂᐊᖃᒃᑕᐃᓕᒪᓂᒻᒥ	ᐃᖃᓇᐃᔭᖅᑎᑦ,	ᐱᓕᕆᒋᐊᕐᖓᖅᑎᑦ,	ᐃᓅᖃᑎᒋᑦ	ᐃᓕᓐᓂᐊᖅᑐᓕᕆᓂᒻᒦᑦᑐᑦ,	ᐊᒻᒪᓗ	
ᓄᓇᓕᒻᒥ	ᐃᖃᓇᐃᔭᖅᑎᑦ.	ᐊᐱᖅᓱᖅᑕᐅᓂᐊᕐᒥᔪᑦᑕᐅᖅ	ᑕᐃᒃᑯᐊ	ᐃᖃᓇᐃᔭᖅᐸᒃᑐᑦ	ᐃᓚᒌᓂ	ᐋᓐᓂᐊᖃᒃᑕᐃᓕᒪᓂᒻᒥ	ᐊᒻᒪᓗ	ᓇᔾᔨᐊᑦ	
ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	ᑖᐃᒪᑦᑎᐊᖏᑦᑐᓂᒃ	(FASD)	ᐅᕝᕙᓗᓂᑦ	ᐃᒥᐊᓗᖃᑦᑕᖅᑐᓅᖓᔪᓂᒃ,	ᓇᔾᔨᑎᓪᓗᒋᑦ	ᐊᒻᒪᓗ	ᓇᔾᔨᐊᑉ	
ᐋᓐᓂᐊᖃᖏᓐᓂᖓᓄᑦ	ᐊᒻᒪᓗ	ᓇᔾᔨᐊᑦ	ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	ᑖᐃᒪᑦᑎᐊᖏᑦᑐᓄᑦ	(FASD).	

ᑐᓴᐅᒪᔾᔪᑎᒃᓴᑦ	ᓄᐊᑕᐅᓯᒪᔪᑦ	ᒪᒃᑯᑎᒎᓇ	ᐊᐱᖅᓱᕐᓂᒃᑯ	ᑲᑎᑕᐅᓂᐊᕐᒪᑕ	ᐅᓂᒃᑳᓕᐊᖑᓯᒪᔪᒧᑦ	ᐃᑲᔪᕈᑕᐅᖁᓪᓗᒋᑦ	ᐃᓄᓐᓅᖓᓗᑎᒃ	
ᓇᔾᔨᐊᑦ	ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	ᑖᐃᒪᑦᑎᐊᖏᑦᑐᓄᑦ	(FASD)	ᖃᐅᔨᓇᓱᐊᕈᑎᑦ	ᐊᒻᒪᓗ	ᑐᓴᖅᑎᑕᐅᑎᑕᐅᓗᑎᒃ	ᓇᔾᔨᐊᑦ	
ᐃᒥᐊᓗᒻᒧᑦ	ᐊᒃᑐᖅᑕᐅᓯᒪᓂᕐᒧᑦ	ᑖᐃᒪᑦᑎᐊᖏᓐᓂᐅᔪᑦ	(FASD)	ᐃᓅᓕᒫᑦ	ᖃᐅᔨᒪᑎᑕᐅᖁᓗᒋᑦ	ᐊᔪᐃᓇᕆᐊᓚᒍᑎᒋᔭᐅᓗᓂ	ᐃᓄᓐᓄᑦ.	

ᐊᐅᓪᓚᕐᓂᖅ	ᐊᕕᒃᑐᖅᓯᒪᔪᓄᑦ	ᐊᔪᓕᖅᑎᑕᐅᓯᒪᒻᒪᑕ	ᐱᔾᔪᑎᒋᓪᓗᒍ	ᓄᕙᒡᔪᐊᕐᓇᖅ-19,	ᓇᔪᖅᑕᐅᓗᑎᒃ	ᐱᓕᕆᐊᖑᓪᓗᐊᑕᖅᑐᑦ	
ᑲᑎᑕᐅᓯᒪᔪᑦ	ᑭᖑᕝᕕᖅᑕᐅᓯᒪᓕᒻᒪᑕ	ᐊᔾᔨᓪᓗᐊᐸᓗᖏᓐᓄᑦ	ᐊᐱᖅᓱᕐᓃᕐᒧᑦ.	ᐱᓕᕆᐊᖑᓂᖓ	1	ᓴᓇᔭᒃᓴᐅᑉ	ᐃᓱᒪᒋᔭᐅᕗᖅ	
ᐱᔭᕇᒃᑕᐅᓂᐋᖅᑐᕆᔭᐅᓪᓗᓂ	ᐅᑭᐊᒃᓵᖓᓂ	2021,	ᐊᑕᐅᑦᑎᒃᑰᖃᑕᐅᓗᓂᓗ	ᖃᐅᔨᒪᔭᐅᓂᖓᓄᑦ	ᑐᑭᓕᐅᕆᓂᖅ	ᐱᓕᕆᐊᖑᓂᖓᓄᑦ,	
ᐱᖃᓯᐅᔾᔨᓂᐊᕐᓗᓂᓗ	ᐱᕙᓪᓕᐊᑎᑕᐅᓂᖓᓂᒃ	ᐱᓕᕆᒋᐊᕈᑎᓴᐅᑉ	ᓯᐊᒪᖅᑎᑕᐅᓂᐊᖓᑕ	ᐱᓕᕆᐊᖑᓂᖓ	1	ᐱᔭᕇᒃᑕᐅᓂᖏᓐᓄᑦ	
ᐊᒻᒪᓗ	ᓴᓇᔭᐅᓂᖓᓄᑦ	ᐃᓄᓐᓅᖓᓗᐊᑕᖅᑐᑦ	ᓴᓇᓯᒪᔪᑦ	ᖃᐅᔨᒪᔭᐅᓕᖅᑎᑕᐅᓂᖓᓄᑦ	ᐊᔪᐃᓐᓇᕆᐊᓚᒍᑎᓄᑦ.	

ᖃᐅᔨᒋᐊᖅᓯᓂᕐᒧᑦ ᓴᓇᔭᒃᓴᖅ: ᐊᐅᓚᔾᔭᒃᑕᐅᓗᓂ ᐃᓅᖃᑎᒌᓄᑦ 
ᑐᓴᐅᒪᖃᑎᒋᒍᑎ ᐊᒃᓲᓂᖅᓴᐅᓕᖅᑎᑕᐅᖁᓪᓗᒍ ᖃᓄᐃᖏᓐᓂᖅ
ᖃᐅᔨᒋᐊᖅᓯᓂᒻᒧᑦ	ᓴᓇᔭᒃᓴᖅ	ᑯᔭᓂᒻᒧᑦ	ᐋᓐᓂᐊᖃᖏᓐᓂᖅ	ᖃᓄᐃᖏᑦᑎᐊᓪᓗᓂ	
ᐱᒋᐊᖅᑎᑦᑎᒍᑎ	ᐱᓕᕆᖃᑕᐅᑎᒐᓱᐊᓪᓗᒋᑦ	ᐃᓄᐃᑦ	ᐃᓅᓱᒃᑐᖏᑦ	ᓄᓇᕕᒻᒥ	ᐊᒻᒪᓗ	
ᐃᓄᕕᐊᓗᓐᓂ	ᐅᖃᖃᑎᒋᒍᑕᐅᖁᓪᓗᒋᑦ	ᑯᔭᓂᒃᑯᑦ	ᐊᐃᑦᑐᓗᐃᒍᑕᐅᖃᑦᑕᖅᑐᑦ	ᐊᒻᒪᓗ	ᐊᐅᒃᑰᑦ	
ᐋᓐᓂᐊᑕᕈᑕᐅᖃᑦᑕᖅᑐᑦ	(STBBI)	ᐃᓚᒋᔭᐅᓗᓂ	ᐱᒻᒪᕆᐅᓂᖓ	“ᖃᐅᔨᓴᖅᑕᐅᖃᑦᑕᓐᓂᐅᑉ”.	

ᐱᓕᕆᖃᑎᒋᔭᐅᓗᑎᒃ	ᓯᓚᑦᑐᖅᓴᕐᕕᒡᔪᐊᖓ	ᓯᔅᑲᑦᑐᐋᓐ,	ᓄᓇᕕᒃ	ᐊᕕᒃᑐᖅᓯᒪᓂᖓᑕ	
ᐋᓐᓂᐊᖃᒃᑕᐃᓕᒪᓂᒧᑦ	ᑲᑎᒪᔨᖏᑦ	ᐊᒻᒪᓗ	ᐃᓄᓕᕆᔨᒃᑯᑦ,	ᐊᒻᒪᓗ	ᐃᓄᕕᐊᓗᐃᑦ	 
ᐊᕕᒃᑐᖅᓯᒪᓂᖓᓄᑦ	ᑎᒥᖁᑖ,	ᓴᓇᔭᒃᓴᖅ	ᐱᓕᕆᐊᖃᕋᓱᐋᒻᒪᑦ	ᐃᓱᒪᓕᐅᕈᑎᖃᕈᒪᓪᓗᓂ	
ᐊᑑᑎᖃᓐᓂᖅᐹᖑᔪᓂᒃ	ᐱᓕᕆᖃᑎᒋᔭᐅᒍᓐᓇᖅᓯᖁᓪᓗᒋᑦ	ᐃᓅᓱᒃᑐᑦ	ᑕᒪᑐᒥᖓ	ᑯᔭᓂᒃᑯᑦ	
ᐋᓐᓂᐊᖃᖏᓐᓂᒻᒥᒃ	ᐃᓅᖃᑎᒌᓄᑦ	ᑐᓴᐅᒪᖃᑎᒋᒍᑎᒃᑯᑦ.	

ᐸᐅᒃᑑᑎᒃᑯ	ᖁᕕᐊᑦᑐᑦ	ᑐᓴᖅᑕᐅᑎᑦᑎᒋᐊᔅᓴᖅ	ᑕᒪᑐᒥᖓ	ᖃᐅᔨᒋᐊᖅᓯᓂᕐᒧᑦ	ᓴᓇᔭᒃᓴᖅ	
ᑲᔪᓯᑦᑎᐊᓚᐅᒻᒪᑦ	ᓴᕿᑎᑦᑎᓪᓗᓂ	ᐃᓄᓕᒫᓂᒃ	ᑐᓴᐅᒪᑎᑦᑎᒍᑎᐅᑉ	ᐃᓗᓕᖏᑦ	
ᐊᒥᓱᕈᒃᑲᓂᖅᑎᑦᑎᓚᐅᒻᒪᑕ	ᐊᒥᓲᓂᖏᓐᓂᒃ	“ᒪᓕᒃᑎᐅᔪᑦ”	ᐊᒻᒪᓗ	“ᐱᖃᖃᑕᐅᔪᑦ”	ᓴᕿᑎᑕᐅᔪᓂᒃ.	

ᖃᐅᔨᒪᔭᐅᒪᕆᓕᖅᑐᖅ	ᐃᓄᓕᒫᓂᒃ	ᑐᓴᐅᒪᑎᑦᑎᒍᑎ	ᐊᐅᓚᔾᔭᐃᓲᖅ	ᐲᑐᕆᔅ	ᑏᐅᕐ	
ᐱᓕᕆᖃᑎᒋᔭᐅᓕᓚᐅᒻᒪᑦ	ᐸᐅᒃᑑᑎᒃᑯᓐᓂᒃ	ᑕᕐᕆᔮᒃᓴᑦ	ᑭᖑᓕᕇᓄᑦ	ᑕᐃᔭᐅᒍᓯᖃᓪᓗᓂ	“ᐅᐱᓇᕋᓂ	
ᐊᐱᕆᖃᐅᒐᕕᑦ”,	ᑕᒪᓐᓇᓗ	ᐅᖃᖃᑎᒋᒍᑎᖃᒃᑐᓂ	ᐃᓅᓱᒃᑐᑦ	ᑯᔭᓂᒃᑯᑦ	ᐋᓐᓂᐊᖃᖏᓐᓂᒻᒥᒃ	ᐊᒻᒪᓗ	
ᐱᒪᕆᐅᓂᖓᓂᒃ	ᖃᐅᔨᓴᖅᑕᐅᒋᐊᖃᓐᓂᐅᑉ.	

ᓯᕗᓕᖅ	ᑕᕐᕆᔮᒃᓴᖅ	ᐱᔭᐅᑎᑦᑎᓚᐅᕐᒪᑦ	ᑕᑯᓇᖅᑕᐅᒍᒪᔪᒪᕆᐅᓪᓗᓂ	ᐊᒻᒪᓗ	
ᓴᖅᑭᑎᑦᑎᒐᓱᐊᕈᑎᒋᔭᐅᓚᐅᖅᑐᓂ	ᑕᕐᕆᔭᒐᒃᓴᐅᓗᑎᒃ	ᑭᖑᓂᑦᑎᐊᖓᒍᑦ	ᑖᕐᕆᔭᒃᓴᓂᒃ	
ᑭᖑᓕᕆᓂᐊᓪᓗᑎᒃ	ᑕᑯᒃᓴᐅᖃᑦᑕᐃᓇᓐᓂᐊᓕᓪᓗᑎᒃ.	

ᐱᒋᐊᓚᐅᖅᑎᓐᓇᒍ	ᖃᓂᒪᓐᓇᖅ	ᐊᓯᐊᒍᖅᑎᑦᑎᓕᓪᓗᓂ	ᐊᐅᓚᓐᓂᒻᒥᒃ,	ᖃᐅᔨᒋᐊᖅᓯᓂᕐᒧᑦ	 

ᓴᓇᔭᒃᓴᖅ	ᐱᖃᓯᐅᔾᔨᖃᑦᑕᓚᐅᕋᓗᐊᕐᒪᑦ	ᓇᔪᖃᑦᑕᐅᑎᓗᑎᒃ	ᐃᓕᓴᓂᒻᒥᒃ	ᑲᓱᖅᓯᒪᓗᑎᒃ	ᐊᒻᒪᓗ	ᐃᓅᓱᒃᑐᑦ	ᐱᓕᕆᖃᑎᖃᒃᑎᑕᐅᓪᓗᑎᒃ	
ᑲᑎᒪᓪᓗᑎᒃ	ᓄᓇᕕᒃᒥ	ᐊᒻᒪᓗ	ᐃᒻᒥᒃᑰᖓᔪᓂ	ᐊᕕᒃᑐᖅᓯᒪᔪᓂ.

ᐃᒃᐱᓇᐃᑦᑐᓕᕆᓂᕐᒧᑦ ᓴᓇᔭᒃᓴᖅ: ᐃᓅᓯᓐᓂ ᐊᖅᑯᓵᖅᑕᕋ – ᐆᒪᓂᕋ
ᑖᓐᓇ	ᐊᔾᔨᐅᖏᑦᑐᖅ	ᓴᓇᔭᒃᓴᖅ	ᐃᑲᔪᕐᒪᑦ	ᐃᓄᓐᓂᒃ	ᐃᒃᐱᓇᐃᑦᑐᓕᓐᓂᒃ	ᐋᓐᓂᐊᓱᖅᑕᐅᔪᓂᒃ	ᑐᑭᓯᑦᑎᐊᓂᖅᓴᐅᖁᓪᓗᒋᑦ	ᖃᓂᒪᓯᕐᒥᒃ	
ᐊᒻᒪᓗ	ᐱᐅᓂᖅᓴᐅᓕᖅᑎᑦᑎᓂᖓᓄᑦ	ᑐᓴᐅᒪᖃᑎᒌᓂᒥᒃ	ᒪᑯᓇᓂ	ᐃᓄᐃᑦ	ᐋᓐᓂᐊᓱᖅᑕᐅᔪᓂ	ᐊᒻᒪᓗ	ᐃᓅᖃᑎᒋᔭᐅᖏᑦᑑᒐᓗᐊᓂᒃ	
ᐋᓐᓂᐊᖃᒃᑕᐃᓕᒪᓂᕐᒥᒃ	ᐱᔭᐅᑎᑦᑎᖃᑦᑕᖅᑐᓄᑦ.	ᐃᓅᓯᓐᓂ ᐊᖅᑯᓵᖅᑕᕋ – ᐆᒪᓂᕋ	ᓄᐊᑦᑎᓂᐅᒻᒪᑦ	ᐃᒃᐱᓇᐃᑐᒥᒃ	ᐱᓕᕆᒋᐊᕈᑎᒃᓴᓂᒃ	
ᓴᓇᔭᐅᔪᓂᒃ	ᑐᕌᖓᓗᐊᙳᐊᕐᓗᑎᒃ	ᐃᓄᐃᑦ	ᐋᓐᓂᐊᓲᖅᑕᐅᓂᖏᓐᓄᑦ,	ᑕᐃᒃᑯᓄᖓ	ᐋᓐᓂᐊᓯᐅᕆᖃᑦᑕᖅᑐᓄᑦ,	ᐊᒻᒪᓗ	
ᐋᓐᓂᐊᖃᒃᑕᐃᓕᒪᓂᕐᒥᒃ	ᐱᔭᐅᑎᑦᑎᖃᑦᑕᖅᑐᓄᑦ.	  

ᐃᓚᒋᔭᐅᓗᑎᒃ	ᓴᓇᔭᒃᓴᒧᑦ,	ᐸᐅᒃᑑᑎᒃᑯᑦ	ᐋᖅᑭᒃᓯᓚᐅᒻᒪᑕ	ᖃᕋᑕᐅᔭᒃᑯᑦ−ᐃᓕᓴᓂᒻᒧᑦ	ᐃᓕᓴᒐᒃᓴᓂᒃ	ᐃᓄᓐᓄᑦ	ᐃᒃᐱᓇᐃᑐᓕᓄᑦ	
ᐋᓐᓂᐊᓱᖅᑕᐅᔪᓄᑦ	ᐊᒻᒪᓗ	ᐃᓅᖃᑎᒋᔭᐅᖏᑦᑑᒐᓗᐊᓄᑦ	ᐋᓐᓂᐊᖃᓇᖏᑦᑐᓂᒃ	ᐱᔭᐅᑎᑦᑎᖃᑦᑕᖅᑐᓄᑦ.	ᐃᓕᓴᒍᑏᑦ	ᓴᓇᔭᐅᓯᒪᒻᒪᑕ	
ᐱᔭᐅᑎᑕᐅᒍᓐᓇᖁᓪᓗᒋᑦ	ᖃᕋᑕᐅᔭᒃᑯᒃ	ᐊᒻᒪᓗ	ᖃᕋᑕᐅᔭᑰᖏᒃᑲᓗᐊᓪᓗᑎᒃ	ᐃᓕᓐᓂᐊᓪᓗᑎᒃ	ᐊᑐᖅᑕᐅᒍᓐᓇᖅᓯᖁᓪᓗᒍ	
ᐱᔭᐅᒍᓐᓇᓐᓂᖓ	ᐃᓗᐊᓂ	ᐅᑭᐅᖅᑕᖅᑐᑦ	ᓄᓇᓕᖏᓐᓂᒃ	ᐊᒻᒪᓗ	ᐃᓕᓐᓂᐊᖅᓯᒪᓂᖅ	ᓯᕗᓂᖓᒍᑦ	ᐃᓕᓐᓂᐊᕐᓂᐊᖅᑐᑦ	
ᐊᐅᓪᓚᓚᐅᖏᒥᖏᓐᓂ	ᓄᓇᓕᖏᓐᓂᒃ.	

ᐋᓐᓂᐊᖃᓇᖏᑦᑐᓕᕆᓂᕐᒥᒃ	ᐱᔭᐅᑎᑦᑎᖃᑦᑕᖅᑐᑦ	ᖃᕋᑕᐅᔭᒃᑯᑦ−ᐃᓕᓴᓂᒻᒧᑦ	ᐃᓕᓴᒍᑎᒥᒃ	ᐃᓕᓴᕆᔭᐅᒐᓱᐊᒻᒪᑦ	ᐅᑯᓇᖓᑦ	
ᑲᓇᑕᒥ	ᐋᓐᓂᐊᓲᖅᑎᑦ	ᑲᑐᔾᔨᖃᑎᒌᖏᓐᓂᒃ	(CNA),	ᑕᒪᓐᓇᐅᒐᓗᐊᖅᑎᓪᓗᒍ	ᖃᓂᒪᓇᖅ	ᑭᖑᕙᓯᓕᖅᑎᑦᑎᓯᒪᒻᒪᑦ	ᑕᒪᑐᒥᖓ	
ᐱᓕᕆᐊᖑᓂᐊᓂᒃ.	ᓈᒻᒪᒋᔭᐅᑦᑎᐊᓐᓂᖓ	ᐱᔭᐅᑎᑦᑎᒻᒪᑦ	ᑕᐅᕗᖓᒃᑲᓐᓂᖅ	ᑲᔪᖏᓕᖅᑎᑦᑎᒍᑎᒥᒃ	ᐋᓐᓂᐊᓱᖅᑎᓄᑦ	ᐱᔭᕇᒃᓯᖁᓪᓗᒋᑦ	
ᑖᔅᓱᒥᖓ	ᖃᕋᑕᐅᔭᒃᑯᑦ−ᐃᓕᓐᓂᐊᕐᓂᕐᒧᑦ	ᐃᓕᓴᒍᑎᒥᒃ	ᐱᔭᕇᒃᓯᒍᑎᑖᖑᓂᐊᓪᓗᓂ	ᐃᖃᓇᐃᔭᖅᑎᓪᓚᕆᐅᓕᕈᑎᖏᓐᓂᒃ	
ᐱᕙᓪᓕᐊᑎᑕᐅᓂᖏᓐᓄᑦ	ᐱᔭᐅᓯᒪᒋᐊᓕᓐᓂᒃ.	

ᓴᓇᓂᖅ ᐃᓕᖅᑯᓯᒃᑯᑦ ᐊᑦᑕᓐᓇᖏᓪᓗᓂ ᐃᒃᐱᓇᐃᑦᑐᒥᒃ ᐊᓂᒍᐃᓯᒪᓂᕐᒧᑦ ᐱᓯᒪᒃᓯᕕᒻᒥᒃ 
ᐃᓄᓐᓄᑦ ᑕᐅᕙᓃᑦᑐᓄᑦ ᐃᓄᐃᑦ ᓄᓇᖓᑦ
ᐸᐅᒃᑑᑎᒃᑯᑦ	ᐱᓚᐅᖅᓯᒪᒻᒪᑕ	ᐱᖓᓱᑦ−ᐊᕐᕌᒍᓄᑦ	ᐊᐃᑦᑑᓯᐊᓂᒃ	ᐅᑯᓇᖔᖅᑐᓂᒃ	ᑲᓇᑕᒥ	ᐃᖃᓇᐃᔭᕕᖁᑎᑦ	ᐋᓐᓂᐊᖃᖏᓐᓂᒻᒧᑦ	
ᖃᐅᔨᓇᓱᐊᕝᕕᒻᒥᒃ	(CIHR)	ᐃᒃᐱᓇᐃᑦᑐᒥᒃ	ᐊᓂᒍᐃᓯᒪᓂᕐᒧᑦ	ᐃᖃᓇᐃᔮᖑᓯᒪᔪᓂᒃ	ᐱᓕᕆᖃᑎᒋᔭᐅᓪᓗᑎᒃ	ᓯᓚᑦᑐᖅᓴᕐᕕᔾᔪᐊᖓ	ᐋᑐᕚᑉ.	

ᐊᐃᑦᑑᓯᐊᖅ	ᑮᓇᐅᔭᖃᒃᑎᑦᑎᒍᑎ	ᐱᔭᐅᓂᐅᓴᑐᐃᓇᓕᖅᑎᑦᑎᓂᐊᕐᒪᑦ	ᑲᔪᓯᓗᓂ	ᓯᐊᒻᒪᖅᑎᑕᐅᓂᖓ	ᐊᒻᒪᓗ	ᐊᑐᓕᖅᑎᑕᐅᓂᖓ	
ᐸᐅᒃᑑᑎᒃᑯᑦ	ᐃᓄᓐᓅᖓᓗᐊᑕᖅᑐᖅ	ᐃᒃᐱᓇᐃᑦᑐᒻᒥᒃ	ᐱᓕᕆᔪᑎᒃᓴᐃᑦ	ᑕᐃᒃᑯᓄᖓ	ᐱᔭᕆᐊᖃᓗᐊᒍᐊᖅᑐᓄ	ᐊᒃᓲᓂᖅᐹᖅ. 

ᐊᑐᐊᒐᓕᕆᔨᒃᑯᑦ ᐱᓕᕆᕝᕕᖓ 

ᑕᐃᒪᐃᖁᔭᐅᓯᒪᒻᒪᑦ	ᑲᑎᒪᔨᑦᑎᓐᓄᑦ,	ᑐᕌᒐᕆᔭᕗᑦ	ᓂᐱᖁᑎᒋᔭᐅᓗᑎ	ᐃᑲᔪᖅᓱᕐᓗᑕᓗ	ᑕᒪᒃᑮᓐᓂᒃ	ᐊᕐᕌᒍᑕᒫᑦ	ᐊᒻᒪᓗ	ᐊᑯᓂᐅᔪᒃᑯᑦ	
ᓯᕗᓪᓕᐅᔾᔭᐅᖁᔭᐅᔪᓂᒃ	ᐊᒻᒪᓗ	ᖃᓄᐃᓕᖓᕈᑕᐅᔪᓂᒃ	ᐱᓕᕆᕝᕕᒻᒧᑦ	ᖁᕝᕙᕆᐊᖁᓪᓗᒍ	ᓴᐃᒻᒪᖃᑎᒌᓐᓂᐅᔪᖅ,	ᐳᔪᓐᓇᐅᑎᒋᔭᖏᑦ	
ᐃᓄᐃᑦ	ᐊᕐᓇᐃᑦ	ᐊᒻᒪᓗ	ᐊᖑᑎ	ᐊᕐᓇᖅ	ᐊᓯᐊᒍᑦ	ᐊᐃᑉᐸᕇᓲᑦ	(LGBTQQIA+)	(“ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᑦ”)	ᐃᓄᓐᓂᒃ.	

ᐊᑐᐊᒐᓕᕆᔨᒃᑯᑦ	ᐱᓕᕆᖃᑎᖃᓲᑦ	ᐱᓕᕆᕝᕕᐅᔪᒥᑦ	ᑲᓇᑕᐅᑉ	ᒐᕙᒪᖓᓂ	ᐊᑐᓕᖅᑎᑦᑎᓂᕐᒥᑦ	ᑲᑐᔾᔭᐅᔪᓂᒃ	ᓯᕗᓪᓕᐅᔾᔭᐅᖁᔭᐅᔪᓂᒃ	
ᓇᓗᓇᐃᖅᓯᒪᔪᓂᒃ	ᑕᐃᑲᓂ	ᑐᑭᓯᐊᒪᖃᑎᒌᓐᓂᕐᒧᑦ	ᐊᖏᕈᑎᒥᑦ	(MOU)	ᐊᑎᓕᐅᖅᑕᐅᓯᒪᔪᖅ	ᑖᒃᑯᓄᖓ	ᐸᐅᒃᑑᑎᒃᑯᓐᓂᒃ	ᐊᒻᒪᓗ	
ᒐᕙᒪᑐᖃᒃᑯᑦ−ᓄᓇᖃᖅᑳᖅᑐᓕᕆᔨᒃᑯᑦ	ᐊᒻᒪᓗ	ᐅᑭᐅᖅᑕᖅᑐᓕᕆᔨᒃᑯᑦ	ᑲᓇᑕᒥ.	

ᑖᒃᑯᐊ	ᓯᕗᓪᓕᐅᔾᔭᐅᔭᕆᐊᓖᑦ	ᐃᓚᖃᖅᑐᑦ,	ᑭᓯᐊᓂ	ᑭᓪᓕᒋᙱᑕᖏᑦ,	ᒪᑯᓄᖓ:
•	 ᖁᕝᕙᔅᓴᐃᓂᕐᒥᑦ	ᑕᒪᐃᓐᓂᒃ	ᐱᔪᓐᓇᐅᑎᒋᔭᐅᔪᓂᒃ	ᐃᓄᐃᑦ	ᐊᕐᓇᓄᑦ,	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐊᒻᒪᓗ	ᓱᕈᓯᕐᓄᑦ;
•	 ᐃᓕᓐᓂᐊᖅᑎᑦᓯᓂᕐᒥᑦ	ᐊᒻᒪᓗ	ᓂᓪᓕᐊᖃᑦᑕᓂᕐᒥᑦ	ᒪᓕᒐᓕᕆᓂᕐᒧᑦ	ᓯᕗᓪᓕᐅᔾᔭᐅᔭᕆᐊᓕᓐᓂᒃ,	ᐊᑐᐊᒐᕐᓂᒃ	ᕿᒥᕐᕈᐊᕐᓂᕐᒥᑦ	

ᐊᒻᒪᓗ	ᑮᓇᐅᔭᖃᖅᑎᑕᐅᓂᕐᒧᑦ	ᒪᓕᒋᐊᓕᓐᓄᑦ	ᐱᓕᕆᖃᑎᒌᖑᔪᓄᑦ	ᑐᕌᕐᓂᖃᖅᑐᓂᒃ	ᐋᓂᖅᓯᕆᓂᖅ	ᐊᒻᒪᓗ	ᐱᑦᑎᐊᖏᓐᓂᒻᒥᒃ	
ᐊᑐᖅᑕᐅᑦᑕᐃᓕᒪᑎᑦᑎᓂᕐᒥᑦ,	ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ	ᐊᒻᒪᓗ	ᖃᓄᐃᙱᑦᑎᐊᕐᓂᕐᒥᑦ,	ᐊᔪᖅᓴᙱᓐᓂᖅᓴᐅᓂᕐᒧᑦ,	
ᑕᒪᒃᑯᐊᓗ	ᑭᓲᒋᐊᒃᓴᖏᓐᓂᒃ−ᑐᙵᕕᖃᕐᓂᒃᑯᑦ	ᖃᐅᔨᓴᕐᓂᕐᒥᑦ	(GBA+);	ᐊᒻᒪᓗ

•	 ᐊᑐᖅᑕᐅᓂᖅᓴᐅᑎᒐᓱᐊᓪᓗᒋᑦ	ᑕᐃᒫᓪᓗᐊᖃᑎᒋᔭᐅᓂᖏᑦ	ᐃᓄᐃᑦ	ᐊᕐᓇᖏ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᑦ	
ᐃᓘᓐᓇᖏᓐᓂ	ᐊᔪᖏᓕᕇᓐᓂᖏᓐᓂ	ᑲᓇᑕᒥ	ᒐᕙᒪᐅᔪᓂ	ᐊᒻᒪᓗ	ᒐᕙᒪᐅᖏᑦᑑᒐᓗᐊᓂ	ᐋᖅᑭᒃᓱᖅᓯᒪᓂᐅᔪᓂ.

ᐊᑐᐊᒐᓕᕆᔨᒃᑯᑦ	ᐱᓕᕆᓲᑦ	ᐋᖅᑭᒃᓱᐃᓂᕐᒥᑦ	ᑲᓲᒪᖃᑎᒌᓐᓂᐅᔪᓂᒃ	ᑲᑐᔾᔨᖃᑎᒋᔭᐅᔪᓂᒃ	ᑖᒃᑯᓂᖓᔅᓴᐃᓐᓇᖅ	ᓯᕗᓪᓕᐅᔾᔭᐅᔭᕆᐊᓕᓐᓂᒃ	
ᐱᓕᕆᖃᑎᒌᓐᓂᕐᒧᑦ	ᐊᒻᒪᓗ	ᐊᑐᓕᖅᑎᑦᑎᓂᕐᒥᑦ	ᐃᑲᔪᖅᓱᓂᕐᒧᑦ	ᓯᕗᓕᖅᑎᒋᔭᐅᔪᓂᒃ	ᐃᓄᐃᑦ	ᐊᕐᓇᖏ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−
ᐊᔾᔨᐅᙱᑦᑐᑦ	ᐃᓄᓐᓂᒃ	ᐃᒪᐃᓕᐅᕐᓂᕐᒧᑦ:

•	 ᐊᖅᑭᒃᓱᐃᓗᑎᒃ	ᐱᓕᕆᖃᑎᒌᓐᓂᖅᓴᐅᓂᕐᒥᑦ	ᑲᒪᒋᔭᖃᕐᓂᕐᒧᑦ	ᐃᓱᒫᓘᑎᒋᔭᐅᔪᓂᒃ	ᑖᒃᑯᓂᖓᔅᓴᐃᓐᓇᖅ	ᑐᕌᕐᓂᖃᖅᑐᒥᒃ	
ᐊᑦᑐᐃᓂᖃᖅᑐᓂᒃ	ᖃᓄᐃᙱᑦᑎᐊᕆᐊᖃᕐᓂᖏᓐᓄᑦ	ᐊᒻᒪᓗ	ᐊᑦᑕᕐᓇᖅᑕᒦᒋᐊᖃᙱᓐᓂᖏᓐᓄᑦ	ᐃᓄᐃᑦ	ᐊᕐᓇᓄᑦ,	

ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐊᒻᒪᓗ	ᓱᕈᓯᕐᓄᑦ	ᑲᓇᑕᓕᒫᒥᑦ;
•	 ᐊᑐᐃᓐᓇᐅᑎᑦᑎᓗᑎᒃ	ᓇᓕᒧᒌᓕᕈᑎᓂᒃ	ᐱᕙᓪᓕᐊᓂᖃᑦᑎᐊᖁᓪᓗᒍ	ᓯᕗᓪᓕᐅᔾᔭᐅᔭᕆᐊᓕᓐᓂᒃ	ᐃᓄᐃᑦ	

ᐊᕐᓇᓄᑦ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐃᓄᓐᓄᑦ	ᐃᑲᔫᑎᖃᖅᓯᓐᓈᑦ	ᑐᕌᒐᕆᔭᐅᓂᖅᓴᐅᔪᒧᑦ	
ᓴᐃᒻᒪᖃᑎᒌᓂᕐᒧᑦ	ᐊᒻᒪᓗ	ᒪᒥᓴᕐᓂᕐᒧᑦ;	ᐊᒻᒪᓗ

•	 ᓇᓗᓇᐃᕐᓗᒋᑦ	ᐊᒻᒪᓗ	ᐊᑐᓕᖅᑎᑦᑎᓗᒋᑦ	ᐱᓕᕆᐊᕈᑏᑦ	ᐃᑲᔪᕐᓂᖃᕐᓂᐊᖅᑐᓂᑦ	ᐃᓅᓯᑦᑎᐊᕆᓂᖅᓴᐅᓂᕐᒧᑦ	ᐃᓄᐃᑦ	ᐊᕐᓇᓄᑦ	
ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐃᓄᓐᓄᑦ	ᑲᓇᑕᓕᒫᒥᑦ.

ᐊᑐᐊᒐᓕᕆᔨᒃᑯᑦ	ᐱᓕᕆᓲᑦ	ᓴᙱᓂᖅᓴᐅᓕᖅᑎᑦᑎᓂᕐᒥᑦ	ᑖᒃᑯᓂᖓ	ᐱᓕᕆᖃᑎᒌᓐᓂᐅᔪᓂᒃ	ᐊᑐᐃᓐᓇᐅᑎᑦᑎᓂᒃᑯᑦ	
ᖃᓄᐃᓕᖓᓂᖏᓐᓄᑦ	ᐸᐃᑉᐹᓂᑦ	ᐊᒻᒪᓗ	ᐅᓂᒃᑳᓕᐊᓂᒃ,	ᐱᕙᒌᔭᐃᓂᕐᒥᓪᓗ	ᓱᓇᒃᑯᑖᓂᒃ	ᑲᑎᒪᔨᕋᓛᓄᑦ,	ᒥᓂᔅᑕᐅᑏᑦ	ᑲᑎᒪᓂᖏᓐᓄᑦ,	
ᐊᒻᒪᓗ	ᐅᖃᐅᔾᔪᐃᒋᐊᔨᒃᑯᑦ	ᑲᑎᒪᔨᕋᓛᖏᓐᓄᑦ.	

ᖃᒃᑲᓐᓂᐊᒍᑦ,	ᐊᑐᐊᒐᓕᕆᔨᒃᑯᑦ	ᕿᒥᕐᕈᓲᑦ	ᒥᓂᔅᑕᐅᑉ	ᐱᓇᓱᐊᖅᑕᖏᓐᓄᑦ	ᑎᑎᖅᑲᖏᓐᓂᒃ	ᐊᒻᒪᓗ	ᐅᖃᐅᓯᒃᓴᒥᓂᒃ	ᐅᖃᓲᑦ	
ᐱᓕᕆᐊᖃᕐᓂᕐᒥᑦ	ᐸᐅᒃᑑᑎᒃᑯᑦ	ᓯᕗᓪᓕᐅᔾᔨᔭᕆᐊᓕᖏᓐᓂᒃ	ᑐᑭᒧᐊᖅᑎᑦᑎᓂᕐᒥᑦ	ᐱᓕᕆᐊᕆᔭᑦᑎᓐᓂᒃ	ᒐᕙᒪᓕᕆᓂᐅᔪᒧᑦ.

 

ᐱᓪᓗᐊᑕᕆᔭᐅᔪᑦ	ᐊᑐᐊᒐᕐᓄᑦ	ᐱᓕᕆᔭᐅᔪᑦ
ᐸᐅᒃᑑᑎᒃᑯᑦ	ᑲᔪᓯᕗᑦ	ᐊᖏᓪᓕᕆᐊᖅᑎᑦᑎᓂᕐᒥᑦ	ᐊᒻᒪᓗ	ᐊᑐᓕᖅᑎᑦᑎᓂᕐᒥᑦ	ᐱᓕᕆᔭᐅᔪᓂᒃ	ᐱᓕᕆᖃᑎᒋᓂᕆᔭᑦᑐᓐᓄᑦ	
ᐊᑐᐊᒐᓕᕆᓂᕐᒧᑦ	ᑖᒃᑯᓄᖓ	ᐃᖅᑲᓇᐃᔭᖅᑎᑦᑎᓂᖅ	ᐃᓄᓕᕆᓂᒻᒥᓪᓗ	ᐱᕙᓪᓕᐊᑎᑦᑎᓂ	ᑲᓇᑕᒥ	(ESDC).

ᔪᓚᐃ	2021	ᑭᖑᓂᐊᒍᑦ	ᓇᓪᓕᐅᑎᓛᖅᑐᖅ	ᐸᐅᒃᑑᑎᒃᑯᑦ	ᐱᓕᕆᖃᑎᒌᓂᕐᒧᑦ	ᒪᓕᒋᐊᓕᒃ	ᐊᖏᕈᑎᖓᓂ	(EPA)	ᑖᒃᑯᓄᖓ	
ᐃᖅᑲᓇᐃᔭᖅᑎᑦᑎᓂᖅ	ᐃᓄᓕᕆᓂᒻᒥᓪᓗ	ᐱᕙᓪᓕᐊᑎᑦᑎᓂ	ᑲᓇᑕᒥ	ᐱᓕᕆᖃᑎᒌᓐᓂᕐᒧᑦ	ᓯᕗᓪᓕᐅᔾᔭᐅᔭᕆᐊᓕᓐᓂᒃ	ᐊᑦᑐᐃᓂᖃᖅᑐᓂᒃ	
ᐃᓅᓯᕐᒧᑦ,	ᑮᓇᐅᔾᔭᓴᕐᓂᕐᒧᑦ,	ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ	ᐊᒻᒪᓗ	ᖃᓄᐃᙱᑦᑎᐊᕐᓂᕆᔭᖏᑦ	ᐃᓄᐃᑦ	ᐊᕐᓇᐃᑦ,	ᑭᓲᒋᐊᒃᓴᖏᓐᓂᒃ−
ᐊᔾᔨᐅᙱᑦᑐᑦ	ᐃᓄᐃᑦ,	ᓱᕈᓰᑦ	ᐊᒻᒪᓗ	ᐃᓚᒌᖑᔪᑦ.	

ᐃᓚᓕᐅᑎᓂᕐᒥᑦ	ᐃᓄᓐᓄᑦ	ᑐᕌᕐᓂᖃᖅᑐᒥᑦ	ᑭᓲᒋᐊᒃᓴᖏᓐᓂᒃ−ᑐᙵᕕᖃᕐᓂᒃᑯᑦ	ᖃᐅᔨᓴᕐᓂᕐᒥᑦ	(GBA+)	ᑕᐅᑐᓐᓂᕐᒥᑦ	
ᑖᒃᑯᓄᖓ	ᐃᖅᑲᓇᐃᔭᖅᑎᑦᑎᓂᖅ	ᐃᓄᓕᕆᓂᒻᒥᓪᓗ	ᐱᕙᓪᓕᐊᑎᑦᑎᓂ	ᑲᓇᑕᒥᒃᑯᑦ	ᐊᑐᐊᒐᖏᓐᓄᑦ,	ᐱᓕᕆᐊᒃᓴᖏᓐᓄᑦ	ᐊᒻᒪᓗ	
ᐱᔨᑦᑎᕋᐅᑎᖏᓐᓄᑦ,	ᐸᐅᒃᑑᑎᒃᑯᑦ	ᐃᑲᔪᖅᑐᑦ	ᑖᒃᑯᓂᖓ	ᑐᑭᒧᐊᖅᑎᑦᑎᓂᕐᒥᑦ	ᐱᔪᓐᓇᐅᑎᓂᑦ,	ᐱᔭᐅᔭᕆᐊᓕᓐᓂᒃ	ᐊᒻᒪᓗ	
ᓯᕗᓪᓕᐅᔾᔭᐅᔭᕆᐊᓕᓐᓂᒃ	ᐃᓄᐃᑦ	ᐊᕐᓇᓄᑦ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐃᓄᓐᓄᑦ.

ᑐᕌᕈᑕᐅᔭᕆᐊᓖᑦ	ᐃᓚᖃᖅᑐᑦ	ᐃᓕᓐᓂᐊᓵᓕᓂᖅ	ᐊᒻᒪᓗ	ᐸᐃᕆᕕᓕᕆᖤᖅ,	ᐃᖅᑲᓇᐃᔭᕐᓂᕐᒧᑦ	ᐊᒻᒪᓗ	ᐊᔪᕈᓐᓃᖅᓴᓂᕐᒧᑦ,	
ᐊᑐᐃᓐᓇᖃᑦᑎᐊᕐᓂᕐᒥᑦ	ᑲᓇᑕᒥᐅᑕᓄᑦ	ᐱᒡᒐᕈᑎᓕᖕᓄᑦ,	ᐊᖏᕐᕋᖃᙱᑦᑐᓄᑦ	ᐊᒻᒪᓗ	ᐃᓪᓗᖃᑦᑎᐊᕐᓂᕐᒧᑦ,	ᐊᔪᖅᓴᕈᓐᓃᖅᑎᑦᑎᓂᕐᒧᓪᓗ.

ᐱᓕᕆᖃᑎᖃᕐᓗᑎ	ᑖᒃᑯᓂᖓ	ᐃᖅᑲᓇᐃᔭᖅᑎᑦᑎᓂᖅ	ᐃᓄᓕᕆᓂᒻᒥᓪᓗ	ᐱᕙᓪᓕᐊᑎᑦᑎᓂ	ᑲᓇᑕᒥᒃᑯᓐᓂᑦ	ᐱᕕᖃᖅᑎᑦᑎᕗᖅ	
ᐸᐅᒃᑑᑎᒃᑯᓐᓂᑦ	ᖃᐅᔨᒪᑦᑎᐊᕆᐊᕐᓂᕐᒥᑦ	ᐃᓄᐃᑦ	ᐊᕐᓇᓄᑦ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐃᓄᓐᓄᑦ	ᐃᑲᔫᑎᖃᕈᓐᓇᖅᑐᑦ	
ᐊᑐᐊᒐᕐᓂᒃ	ᐊᑦᑐᐃᓂᖃᖅᑐᓂᒃ	ᖃᐅᑕᒫᑦ	ᐃᓅᓯᕆᔭᖏᓐᓂᒃ	ᐊᒻᒪᓗ	ᐊᑐᐃᓐᓇᖃᕐᕕᐅᓂᕐᒥᑦ	ᒐᕙᒪᑐᖃᒃᑯᑦ	ᐱᓕᕆᕝᕕᖏᑕ	
ᐱᓕᕆᐊᒃᓴᖏᓐᓂᒃ	ᐊᒻᒪᓗ	ᐱᔨᑦᑎᕋᐅᑎᖏᓐᓂᒃ.

ᑎᓯᐱᕆ	17,	2020-ᒥᑦ,	ᐊᖏᔪᖅᑳᖅ	ᑯᑦᓘ	ᐱᖃᑕᐅᓚᐅᖅᑐᖅ	ᑕᐃᑲᓂ	ᐃᓄᓐᓄᑦ−ᒐᕙᒪᑐᖃᒃᑯᓐᓄᑦ	ᐱᓕᕆᖃᑎᒌᓐᓂᕐᒧᑦ	
ᑲᑎᒪᔨᕋᓛᑦ	(ICPC)	ᑲᑎᒪᓂᖏᓐᓂᒃ	ᐊᓯᖏᓐᓂᓪᓗ	ᐃᓄᓐᓂᒃ	ᓯᕗᓕᖅᑎᓂᒃ	ᐊᒻᒪᓗ	ᖁᑦᑎᓂᖅᓴᒥᑦ	ᐃᓚᒋᔭᐅᔪᓂᒃ	ᒐᕙᒪᑐᖃᒃᑯᓐᓂᑦ,	
ᐃᓚᒋᔭᐅᓪᓗᓂ	ᓯᕗᓕᖅᑎᕐᔪᐊᖅ	ᑐᕉᑐ.

ᐸᐅᒃᑑᑎᒃᑯᑦ	ᐊᑎᓕᐅᖃᑕᐅᓯᒪᙱᑦᑐᑦ	ᑖᔅᓱᒧᖓ	
ᐃᓄᓐᓄᑦ−ᒐᕙᒪᑐᖃᒃᑯᓐᓄᑦ	ᐱᓕᕆᖃᑎᒌᓐᓂᕐᒧᑦ	
ᑲᑎᒪᔨᕋᓛᑦ	(ICPC),	ᑭᓯᐊᓂ	ᑕᐅᑐᖃᑕᐅᓚᐅᖅᑐᑦ	
ᐊᖏᖃᑎᒌᒍᑎᒧᑦ.	ᐃᓄᓐᓄᑦ−ᒐᕙᒪᑐᖃᒃᑯᓐᓄᑦ	
ᐱᓕᕆᖃᑎᒌᓐᓂᕐᒧᑦ	ᑲᑎᒪᔨᕋᓛᑦ	(ICPC)	ᐊᑖᒍᑦ,	
ᐃᓄᐃᑦ	ᓯᕗᓕᖅᑏᑦ	ᐊᒻᒪᓗ	ᑲᓇᐅᑕᑉ	ᒐᕙᒪᖓ	
ᐊᖏᖃᑎᒌᔅᓯᒪᔪᑦ	ᐱᓕᕆᖃᑎᒌᓐᓂᕐᒧᑦ	ᖁᓕᐅᔪᒃᑯᑦ	
(10)	ᐱᓪᓗᐊᑕᕆᔭᐅᔪᓂᒃ,	ᑕᐃᑲᙶᖅᑐᓂᒃ	ᑎᓴᒪᓂᒃ	
ᐃᓄᐃᑦ	ᑭᒡᒐᑐᐃᔪᓂᒃ	ᑲᑐᔾᔨᖃᑎᒌᓂᑦ	(ᐃᓄᐃᑦ	
ᓄᓇᑖᕐᓂᕐᒧᑦ	ᐊᖏᕈᑏᑦ)	ᓯᕗᓪᓕᐅᔾᔭᐅᔭᕆᐊᓕᓐᓂᒃ	
ᑲᓇᑕᒥ	ᐋᖅᑭᒃᓱᖅᑕᐅᓯᒪᔪᓂᒃ	ᑕᐃᑲᙵᑦ	
ᐃᓄᐃᑦ	ᑕᐱᕇᑦ	ᑲᓇᑕᒥ	(ITK).

ᐸᐅᒃᑑᑎᒃᑯᑦ	ᐊᒃᓱᕈᓲᑦ	ᐱᓕᕆᖃᑎᒌᓐᓂᐅᔪᓂᒃ	ᑲᒪᒋᔭᖃᕐᓂᕐᒥᑦ	ᐱᑕᖃᕆᐊᖃᕐᓂᖓᓂ	ᑭᓲᒋᐊᒃᓴᖏᓐᓂᒃ−ᑐᙵᕕᖃᕐᓂᒃᑯᑦ	
ᖃᐅᔨᓴᕐᓂᕐᒥᑦ	(GBA+)	ᑕᐅᑐᓐᓂᕐᒥᑦ,	ᒪᑯᐊᓗ	ᒪᓕᒐᓕᕆᓂᕐᒧᑦ	ᓯᕗᓪᓕᐅᔾᔭᐅᔭᕆᐊᓕᓐᓂᒃ,	ᒪᑭᒪᔾᔪᑎᒃᓴᑦ,	ᐋᓐᓂᐊᖃᕐᓇᙱᑦᑐᓕᕆᓂᖅ	
ᐊᒻᒪᓗ	ᖃᓄᐃᙱᑦᑎᐊᕐᓂᖅ,	ᓂᕆᔭᒃᓴᖃᑦᑎᐊᕐᓂᖅ,	ᐃᓄᒃᑐᑦ	ᐆᒻᒪᒃᑎᑕᐅᓂᖓ,	ᐱᕙᓪᓕᐊᑎᑦᑎᓂᕐᒥᑦ	ᐊᒻᒪᓗ	ᓂᐅᕕᕐᓂᕐᒥᑦ.

ᑲᓇᑕᓕᒫᒥ ᐃᓄᐃᑦ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᖓ ᐅᑯᓄᖓ ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᒃᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐊᒻᒪᓗ ᓇᓪᓕᐊᖑᓂᖏᑦ−ᐊᓯᕈᒃᓯᒪᔪᑦ ᐃᓄᐃᑦ 

ᐸᐅᒃᑑᑎᒃᑯᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐃᖃᓇᐃᔭᓪᓗᑎᒃ 
ᑐᕌᒃᓯᓗᑎᒃ ᐊᔾᔨᒌᒥᒃ ᑎᑭᒐᓱᐊᒐᖃᓪᓗᑎᒃ 
ᐸᐅᒃᑑᑎᑦ	ᐊᒻᒪᓗ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)	ᑲᔪᖏᖅᓴᖅᑕᐅᒻᒪᑕ	ᐅᓂᒃᑳᖁᔭᐅᓪᓗᑎᒃ	ᐊᒃᓱᐊᓗᒃ	ᐱᕚᓪᓕᖅᓯᒪᓂᖏᓐᓂᒃ	
ᐱᓕᕆᖃᑎᖃᓂᒻᒥᓐᓂᒃ	ᑲᓇᑕᐅᑉ	ᒐᕙᒪᒃᑯᖏᓐᓂᒃ	ᓴᓇᖃᑕᐅᖁᓪᓗᒋᑦ	ᑲᓇᑕᓕᒫᒥ	ᐱᓕᕆᒋᐊᕐᓂᕐᒧᑦ	ᐸᕐᓇᒍᑎᒥᒃ	
ᐊᑐᓕᖅᑎᑦᑎᒍᑕᐅᓂᐊᕐᓗᓂ	ᐱᓕᕆᖁᔨᔾᔪᑏᑦ	ᐃᖃᒃᑐᖅᑕᐅᖁᓪᓗᒋᑦ	ᐱᔭᕇᒃᓯᒍᑎᖓ ᐅᓂᒃᑳᓕᐊᖑᓯᒪᔪᑦ ᑲᓇᑕᓕᒫᒥ 
ᖃᐅᔨᔭᐅᓇᓱᐊᕐᓗᑎᒃ ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᒃᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ (MMIWG).

ᐊᑕᐅᑦᑎᒃᑯᑦ,	ᒪᕐᕉᒃ	ᐃᖃᓇᐃᔭᕐᕕᖁᑎᕗᑦ	ᐃᒃᓯᕙᐅᑕᖃᕕᖃᑎᖃᓚᐅᒪᑕ	ᐃᓄᐃᑦ	ᐃᖃᓇᐃᔭᓪᓗᑎᒃ	ᑲᑎᑕᐅᓯᒪᔪᓂ	ᑕᐃᒃᑯᐊᓗ	
ᑲᔪᓯᑦᑎᐊᓗᑎᒃ	ᐱᔭᐅᑎᑦᑎᓚᐅᒪᑕ	ᐱᔭᕇᒃᓯᓇᓱᐊᓚᕆᒃᑐᓂᒃ	ᑎᑎᕋᒃᓯᒪᔪᖁᑎᓂᒃ	ᒐᕙᒪᑐᖃᒃᑯᓐᓄᑦ,	ᑕᐃᔭᐅᔾᔪᓯᓕᖅᓯᒪᓗᑎᒃ	
ᑲᓇᑕᓕᒫᒥ ᐃᓄᐃᑦ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᖓ ᐅᑯᓄᖓ ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᒃᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 
ᐊᒻᒪᓗ ᓇᓪᓕᐊᖑᓂᖏᑦ−ᐊᓯᕈᒃᓯᒪᔪᑦ ᐃᓅᐃᑦ. 

ᐱᔭᐅᑎᑕᐅᓚᐅᖅᑐᖅ	ᐅᐱᕐᖔᖓᓂ	2021,	ᑖᓐᓇ	ᑕᒪᒃᑮᔪᖅ	ᐃᓄᓐᓅᖓᓗᐊᑕᖅᑐᖅ	ᐱᓕᕆᒋᐊᕈᑎᒃᓴᖅ	ᐱᓕᕆᒍᑕᐅᒻᒪᑦ	ᐃᒫᖑᓗᓂ	
ᐃᓄᐃᑦ	ᐅᖃᓕᒫᒐᓕᐊᖑᓯᒪᓂᖓᓂ	ᑕᒪᒃᑮᓗᓂ	ᑲᓇᑕᓕᒪᒥ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥᒃ.

ᐃᓚᒋᔭᐅᔪᑎᑦ	ᐅᑯᓇᖓᑦ	ᐊᓯᐅᓯᒪᔪᑦ	ᐃᓄᐊᖅᑕᐅᓯᒪᔪᑦ	ᓄᓇᖃᖅᑳᒃᓯᒪᔪᑦ	ᐊᕐᓇᐃᑦ	ᓂᕕᐊᖅᓯᐊᓪᓗ	(MMIWG)	ᐃᓄᐃᑦ	
ᐃᖃᓇᐃᔭᖃᑎᒋᒃᑐᑦ	ᑲᑎᑕᐅᓯᒪᔪᑦ	ᐃᓚᒋᔭᐅᑎᑦᑎᓪᓗᑎᒃ	ᐊᑐᓂ	ᐅᑯᓇᖓᑦ	10	ᐊᔾᔨᒌᖏᑦᑐᑦ	ᐃᖃᓇᐃᔭᕐᕕᖁᑎᓂᒃᓂᒃ	
ᐱᔨᔅᓯᖅᑐᓂᒃ	ᐃᓄᐃᑦ	ᐃᓄᒋᐊᓐᓂᖏᓐᓂᒃ:	

•	 ᐸᐅᒃᑑᑎᑦ	ᐃᓄᐃᑦ	ᐊᕐᓇᖏᑦ	ᑲᓇᑕᒥ
•	 ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)
•	 ᐃᓅᕕᐊᓗᐃᑦ	ᐊᕕᑦᑐᖅᓯᒪᔪᒧᑦ	ᑯᐊᐳᕇᓴᓐ
•	 ᓄᓇᕗᑦ	ᑐᓐᖓᕕᒃ	ᑎᒥᖓᑦ
•	 ᒪᑭᕕᒃ	ᑯᐊᐳᕇᓴᓐ
•	 ᓄᓇᑦᓯᐊᕗᑦ	ᒐᕙᒪᒃᑯᑦ
•	 ᐃᓚᒋᑦ	ᐊᒻᒪ	ᐊᓂᒍᐃᓯᒪᔪᑦ	ᐊᒻᒪᓗᖅᓯᓯᒪᓂᖓ
•	 ᓄᓇᓕᕐᔪᐊᓂᑦᑐᓂᒃ	ᐃᓄᐃᑦ/ᑐᖓᓱᕝᕕᖓᑦ	ᐃᓄᐃᑦ
•	 ᐊᓈᓇᐅᖃᑎᒌᑦ	ᑐᒥᖏᑦ	ᐊᕕᒃᑐᖅᓯᒪᓂᒻᒥ	ᐃᓄᐃᑦ	ᐊᕐᓇᐃᑦ	ᑲᑐᔨᖃᑎᒌᖏᑦ

•	 ᓱᑐᕐᕖᑦ	ᐃᓄᐃᑦ	ᐊᕐᓇᐃᑦ	ᑲᑐᔨᖃᑎᒌᖏᑦ	ᓄᓇᕕᒃ

ᒥᐊᕆ	ᓯᓪᓕᑦ	ᑭᒡᒐᖅᑐᐃᔪᖅ	ᐸᐊᒃᑑᑎᒃᑯᓐᓂᒃ	ᐊᒻᒪᓗ	ᑐᕆᓯ	ᓴᕋᔨᓐ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)	ᐃᒃᓯᕙᐅᑕᐅᖃᑎᒋᔭᐅᓪᓗᓂ.	
ᑭᒡᒐᖅᑐᐃᔨᑦ	ᐸᐅᒃᑑᑎᒃᑯᓐᓃᖓᖅᓯᒪᔪᑦ	ᐊᒻᒪᓗ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)	ᐱᓕᕆᖃᑕᐅᓪᓗᑎᓪᓗ	ᐃᓚᒋᔭᐅᓗᑎᒃ	
ᐃᖃᓇᐃᔭᖅᑎᓗᐊᑕᐅᖃᑕᐅᔪᓂ	ᑲᑎᑕᐅᓯᒪᔪᓂ,	ᑲᒪᖏᔭᖃᓪᓗᓂ	ᐱᔭᐅᑎᑦᑎᓂᒻᒥᒃ	ᑲᓇᑕᓕᒪᒥ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥᒃ.

ᐊᑕᐅᑦᑎᒃᑯᑦ,	ᐃᓄᐃᑦ	ᑭᒡᒐᖅᑐᐃᔨᖏᑦ	ᐊᒃᓱᕈᒻᒪᑕ	ᐱᓚᕆᖁᓪᓗᒋᑦ	ᐃᓄᐃᑦ	ᐊᕐᓇᖏᑦ	ᐊᒻᒪᓗ	ᓂᕕᐊᖅᓯᐊᑦ	ᐱᓗᑎᒃ	
ᐊᔾᔨᖏᓐᓂᒃ	ᐊᑐᖅᑕᐅᓪᓗᐊᑕᓱᓂᒃ	ᐊᑦᑕᓇᖅᑕᐃᓕᒪᓂᒻᒧᑦ,	ᐋᓐᓂᐊᖃᖏᓐᓂᒻᒧᑦ,	ᐃᓕᓐᓂᐊᖅᓯᒪᓂᕐᒧᑦ	ᐊᒻᒪᓗ	ᒪᓕᒐᓕᕆᓂᒃᑯᑦ	
ᐊᑐᖅᑕᐅᓐᓇᔮᖅᑲᑦᑕᖅᑐᓂᒃ	ᐃᓘᓐᓇᖏᓐᓄᑦ	ᑲᓇᑕᒥᐅᑕᓕᒫᓄᑦ,	ᐃᓚᒋᔭᐅᓗᑎᒃ	ᑎᒥᒃᑯᑦ,	ᐃᒃᐱᓐᓂᐊᓂᒃᑯᑦ,	ᒪᑭᒪᓇᓱᐊᕈᑎᒃᑯᑦ,	
ᐃᓅᖃᑎᒋᓂ	ᐊᒻᒪᓗ	ᐃᓕᖅᑯᓯᕐᒥ	ᐃᓱᒫᓗᓇᖏᓐᓂᒻᒥ	ᑕᒪᒃᑯᓂᖓ	ᐊᒥᓱᓄᑦ	ᑲᓇᑕᒥᐅᑕᓐᓄᑦ	ᐊᑲᕐᕉᑎᒋᔭᐅᑐᐃᓐᓇᖃᑦᑕᖅᑐᓂᒃ.

ᐃᓄᐃᑦ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᖓ	ᐱᓕᕆᐊᖃᒻᒪᑦ	ᑕᒪᒃᑯᓂᖓ	ᑕᐃᒫᓪᓗᐊᖃᑎᖃᖏᓐᓂᖏᓐᓂᒃ	ᑕᕝᕙᓚᕆᐅᔪᑦ,	ᑭᖑᕙᓯᖏᓪᓗᑎᒃ	
ᐊᒻᒪᓗ	ᖃᐅᔨᒪᔭᒃᓴᐅᓗᓂ	ᐱᓕᕆᔪᑎᒃᑰᖓᑦᑎᐊᓂᖓᑕ	ᐊᓯᕈᓂᖏᑦ	ᑖᒃᑯᐊ	ᐃᓄᐃᑦ	ᐊᕐᓇᖏᑦ	ᐊᒻᒪᓗ	ᓂᕕᐊᖅᓯᐊᑦ	–	ᑕᐃᒃᑯᐋᓗ	
ᓇᓪᓕᐊᖑᓂᖏᑦ−ᐊᔾᔨᒋᒍᓃᖅᓯᒪᔭᖏᑦ	ᐃᓄᐃᑦ	–	ᐱᖁᓪᓗᒋ	ᐱᑕᖃᓪᓚᕆᒃᑐᓂᒃ	ᑕᐃᒪᓪᓗᐊᖃᑕᐅᓂᒻᒥᒃ.

ᓇᓪᓕᐊᖑᓂᖏᑦ−ᐊᓯᕈᒃᓯᒪᔪᑦ	ᐃᓅᖃᑎᒋᓂ	ᐃᓚᒋᔭᐅᓪᓗᑎᒃ	ᒪᕐᕈᓐᓂᒃ−ᑕᕐᓂᓕᑦ,	ᖃᐃᕋᔪᒋᑦ,	ᐊᖑᑕᐅᖃᑎᓐᓂᐊᖅᑎᑦ,	
ᓇᓪᓕᐊᓂᑐᐃᓐᓈᖅᑐᑦ,	ᓇᓪᓕᐊᖑᖔᕈᒪᔪᑦ,	ᒪᓃᓗᑎᑖᕆᑦ,	ᓇᓗᓕᐅᖃᔪᑦ,	ᓇᓪᓕᐊᖑᓂᖓ	ᑲᑎᒪᔪᒃ	ᐊᒻᒪᓗ	
ᐊᐃᑉᐸᖃᕈᒪᓂᖃᖏᑦᑐᑦ	ᐃᓄᐃᑦ	(2SLGBTQQIA+).

ᐱᓕᕆᐊᖑᓗᓂ ᐊᑭᕋᒃᑐᓂᖅ−ᓄᓇᖃᖅᑳᒃᓯᒪᔪᓂᒃ ᐅᕕᓂᖃᑎᒋᖏᓐᓂᒧ ᑲᓇᑕᐅᑉ 
ᐋᓐᓂᐊᖃᓇᖏᑦᑐᓕᕆᓂᕐᒧᑦ ᐱᓕᕆᔾᔪᑎᖏᓐᓂ

ᐅᑐᐱᕆ	16,	2020−ᒥ,	ᐊᖓᔪᖃᒃ	ᑯᑦᓘ	ᑲᑎᒪᖃᑕᐅᓚᐅᒻᒪᑦ	ᐅᖄᓚᐅᑎᒃᑯᑦ	ᑲᑎᒪᖃᑎᒋᓗᒍ	ᑲᕈᓖᓐ	ᐱᕐᓇᑎ,	ᒪᓕᒐᓕᐅᖅᑎ	

ᒥᓂᔅᑕᖓ	ᒐᕙᒪᒃᑯᑦ	–	ᓄᓇᖃᖅᑳᒃᓯᒪᔪᑦ	ᐱᓕᕆᖃᑎᒌᓄᑦ	ᐊᒻᒪᓗ	ᒫᒃ	ᒥᓗᕐ,	ᒪᓕᒐᓕᐅᖅᑎ	ᒥᓂᔅᑕᖓ	ᓄᓇᖃᖅᑳᒃᓯᒪᔪᑦ	

ᐱᔨᔅᓯᕈᑎᖏᓐᓄᑦ	ᐅᖃᖃᑎᒋᒍᑎᖃᕈᒪᓪᓗᓂ	ᐸᐅᒃᑑᑎᒃᑯᑦ	ᐊᑐᓕᖁᔭᖏᓐᓂᒃ	ᑐᕌᖓᔪᓂᒃ	ᐅᕕᓂᖃᑎᒌᖏᓐᓂᓕᕆᓂᕐᒧᑦ	ᑲᓴᑕᒥ	

ᐋᓐᓂᐊᖃᓇᖏᑦᑐᓕᕆᓂᒻᒧᑦ	ᐱᓕᕆᔪᑎᒥ. 

ᐅᖄᓚᓂᖅ	ᐱᓗᐊᖑᐊᖅᑐᒥᒃ	ᓇᒪᓈᕈᑎᓚᐅᕐᒪᑦ,	ᑭᖑᓂᑦᑎᐊᖓᒍᑦ	ᐱᓂᕐᓗᓂᐅᑉ	ᐃᓅᒍᓐᓃᖅᑎᓪᓗᒍ	ᑯᐱᐊᒃᒥ	ᐊᓐᓂᐊᕕᒻᒥ	ᔪᐅᐃᔅ	

ᐃᓴᖁᐊᓐ,	ᐃᓅᓱᒃᑐᖅ	ᐃᓄᒃ	ᐊᓈᓇᐅᔭᔪᖅ.	

ᐊᖓᔪᖃᒃ	ᑯᑦᓘ	ᐃᖃᐃᑎᑦᑎᓚᐅᒻᒪᑦ	ᒥᓂᔅᑕᓂᒃ	ᑕᒪᓐᓇ	ᐱᓕᕆᔾᔪᑎ	ᐅᕕᓂᖃᑎᒌᖏᑦᑐᓕᕆᓂᕐᒧᑦ	ᑎᑎᕋᒃᑕᐅᓯᒪᑦᑎᐊᓕᒻᒪᑦ	ᐊᒻᒪᓗ	

ᓴᓇᓪᓗᑎᒃ	ᑕᓪᓕᒪᓂᒃ	ᐊᑐᓕᖁᔨᒍᑎᓂᒃ	ᑐᕌᖓᓗᐊᙳᐊᕐᓗᑎᒃ	ᑲᓇᑕᐅᑉ	ᐋᓐᓂᐊᖃᓐᓇᖏᑦᑐᓕᕆᓂᐅᑉ	ᐱᓕᕆᔾᔪᑎᖓᓄᑦ:	

1.	 ᑖᒃᑯᐊ	ᒐᕙᒪᒃᑯᑦ	ᐊᖏᓕᒋᐊᖅᓯᖁᓪᓗᒋᑦ	ᑮᓇᐅᔭᖃᒃᑎᑦᑎᒍᑎᓂᒃ	ᐃᒪᖑᓚᕆᖁᓪᓗᒋᑦ	ᒪᓕᒃᑕᐅᒋᐊᖃᓐᓂᖏᑦ	ᑲᓇᑕ 
ᐋᓐᓂᐊᖃᓇᖏᑦᑐᓕᕆᓂᒻᒧᑦ ᒪᓕᒐᖓ,	ᐃᓚᒋᔭᐅᓗᑎᒃ	ᐱᔭᐅᒍᓐᓇᑦᑎᐊᓪᓗᑎᒃ,	ᑕᒪᒃᑮᒍᓐᓇᑦᑎᐋᓪᓗᓂ	ᐊᒻᒪᓗ	
ᐱᓕᕆᖃᑕᐅᔪᐃᓇᐅᑎᑦᑎᓗᓂ,	ᐋᖅᑭᒃᓯᒪᑦᑎᐋᖅᑎᑕᐅᓗᑎᒃ	ᐃᓄᐃᑦ	ᐊᕐᓇᖏᓐᓄᑦ	ᐊᒻᒪᓗ	ᓂᕕᐊᖅᓯᐊᓄᑦ	–	
ᓇᒥᒦᐅᑕᐅᒐᓗᐊᖅᐸᑕ	–	ᐊᒻᒪᓗ	ᐱᑕᖃᓪᓗᓂ	ᐱᓯᒪᐃᓐᓇᕋᒃᓴᐅᔪᓂᒃ	ᐊᒻᒪᓗ	ᐊᒥᒐᖏᓪᓗᑎᒃ	ᐋᓐᓂᐊᖃᒃᑕᐃᓕᒪᓂᒧᑦ	
ᐱᓕᕆᔾᔪᑎᒃᓴᓂᒃ	ᐊᑐᓂ	ᓄᓇᓕᓐᓂ.	

2.	 ᑕᐃᒃᑯᐊᓕᒪᖅ	ᐃᓄᐃᑦ	ᓱᕈᓯᑦ	ᐊᒻᒪᓗ	ᐃᓅᓱᒃᑐᑦ	ᐱᖁᓪᓗᒋᑦ	STEM	(ᖃᐅᔨᓇᓱᐊᕐᓂᖅ,	ᐱᓕᕆᑦᑎᐊᕈᓇᕐᓂᖅ,	
ᓴᓇᓯᒪᓂᒃᓴᓕᐅᓐᓂᖅ	ᐊᒻᒪᓗ	ᓈᓴᐅᓯᕆᓂᖅ)	ᐃᑲᔪᕋᓱᐋᕐᓂᕐᒧᑦ	ᐱᓕᕆᔪᑎᑦ,	ᐊᒻᒪᓗ	ᑕᐃᒃᑯᐊ	ᐱᒍᓐᓇᓂᖅᐹᑦ	ᐃᓕᓐᓂᐊᖅᑎᑦ	
ᐱᒍᓇᖅᑎᑕᐅᕗᑦ	ᐱᒋᐊᕈᓐᓇᖅᑎᑕᐅᓗᑎᒃ	ᐃᓚᐅᒍᓐᓇᓗᑎᒃ	ᐊᐅᔭᒃᑯᑦ	ᖃᐅᔨᓇᓱᐋᕐᓂᕐᒥᒃ,	ᐱᓕᕆᑦᑎᐊᕈᓇᕐᓂᕐᒥᒃ,	
ᓴᓇᓯᒪᓂᒃᓴᓕᐅᖅᕐᓂᕐᒥᒃ	ᐊᒻᒪᓗ	ᓈᓴᐅᓯᕆᓂᕐᒥᒃ	(STEM)	ᐊᐅᓚᖅᓯᒪᕕᓐᓄᑦ,	ᑕᐃᒫᓚᕆᐅᓗᑎᒡᓘᓐᓂᑦ	ᐅᕝᕙᓗᓂᑦ	ᓇᒻᒥᓂᖅ	
ᐅᐸᒍᑎᓗᑎᒃ.	ᐃᓚᒋᒃᑲᓐᓂᕐᓗᓂᐅᒃ,	ᐃᓕᓐᓂᐊᕕᐊᓗᒻᒥ	ᐃᓕᓐᓂᐊᖅᑎᑦ	ᐅᖃᐅᔪᐃᔨᖃᕆᐋᓕᐅᒐᓗᐊᑦ	ᐊᒻᒪᓗ	ᑲᔪᖏᖅᓴᖅᑕᐅᓗᑎᒃ	
ᒪᑯᓇᓂ	ᐊᑐᕈᓐᓇᖅᑕᖏᓐᓂᒃ	ᓘᒃᑕᖑᕋᓱᐊᕐᓗᑎᒃ,	ᐋᓐᓂᐊᓲᖅᑎᖑᕋᓱᐊᕐᓗᑎᒃ,	ᐃᖃᐃᓕᓴᖅᑎᑦᑎᔨᖑᕋᓱᐊᕐᓗᑎᒃ,	ᐅᕝᕙᓗᓂᑦ	
ᐃᑲᔪᓱᐃᔨᐅᓗᑎᒃ	ᐃᖃᓇᐃᔭᖅᑎᑦ.	ᓱᓕᒃᑲᓐᓂᖅ,	ᐃᓄᐃᑦ	ᐃᓕᓐᓂᐊᖅᑎᑦ	ᐊᔪᕈᓐᓃᖅᓴᑎᑕᐅᑎᓪᓗᒋᑦ	ᐃᖃᓇᐃᔭᓂᒃ	
ᐋᓐᓂᐊᖃᒃᑕᐃᓕᒪᓂᕐᒥ,	ᐃᑲᔪᖅᑕᐅᒋᐊᓕᐅᒐᓗᐊᑦ	ᐊᑦᑕᕐᓇᖏᑦᑐᓂᒃ	ᐊᒻᒪᓗ	ᐃᒃᐱᒍᓱᑦᑎᐊᖅᑐᓂᒃ	ᐃᓕᓴᕕᖃᓪᓗᑎᒃ.	
ᐃᓚᒋᔭᐅᓗᑎᒃ,	ᐋᓐᓂᐊᓯᐅᕆᕕᑦ	ᐋᖅᑭᒃᓯᒪᓂᖏᑦ	ᐱᑕᖃᕆᐊᖃᖏᑦᑐᑦ	ᐅᕕᓂᖃᑎᒌᖏᓂᕋᓂᒻᒥᒃ	ᐊᒻᒪᓗ	ᐊᔾᔨᒌᖏᑦᑎᑦᑎᓂᕐᒥᒃ.

3.	 ᑕᒪᓐᓇ	ᐅᕕᓂᖃᑎᒌᖏᑦᑐᓕᕆᓂᖅ	ᐱᓕᕆᐊᖑᖁᓪᓗᒍ	ᐃᓕᖅᑯᓯᒃᑯᑦ	ᐊᑦᑕᕐᓇᖅᑐᒥᑕᐃᓕᒪᓂᕐᒧᑦ	ᐃᓕᓐᓂᐊᕐᓂᖅ	
ᐊᔪᕈᓃᖅᓴᑎᑕᐅᓂᒃᑯᑦ,	ᐃᖃᓇᐃᔭᓕᖅᑎᒃᑎᓂᒃᑯᑦ,	ᐊᔪᕈᓃᖅᓴᑎᑕᐅᑲᓂᓕᕐᓂᒃᑯᑦ,	ᐊᒻᒪᓗ	ᑲᔪᒋᖅᓴᐃᔨᖃᓪᓗᑎᒃ	ᐃᓄᐃᑦ	
ᐃᖃᓇᐃᔭᖅᑎᑦ	ᐊᒻᒪᓗ	ᐋᓐᓂᐊᓱᖅᑕᐅᒍᑎᓂᒃ	ᐱᔭᐅᑎᑦᑎᖃᑦᑕᖅᑐᐃᑦ	ᐃᓘᓐᓇᑎᒃ	ᐊᔪᖏᓕᕇᑦ	ᐋᓐᓂᐊᖃᓇᖏᒃᑐᓕᕆᓂᕐᒥ	
ᐱᓕᕆᔾᔪᑎᑦ;	ᐃᓚᒋᔭᐅᓗᓂ	ᓴᕿᑎᑦᑎᓗᓂ	ᐱᓕᕆᔾᔪᑎᒋᔭᐅᔪᒥᒃ	ᐊᒻᒪᓗ	ᐃᓕᑉᐸᓪᓕᐊᓗᓂ	ᓇᔪᒐᕐᓂᒃ	ᑕᒪᒃᑯᓇᓂᓗ	ᐃᓄᐃᑦ	
ᖃᐅᔨᒪᔭᖏᑦ,	ᓯᕗᓕᖅᑎᐅᓃᑦ	ᐊᒻᒪᓗ	ᐱᓕᕆᔪᒃᓴᕙᐅᑎᑦ	ᐃᓘᓐᓇᑎᒃ	ᐃᒃᐱᒋᔭᐅᑦᑎᐊᓪᓗᑎᒃ.

4.	 ᑕᐃᒃᑯᐊ	ᐃᓘᓐᓇᑎᒃ	ᐋᓐᓂᐊᓱᕆᓂᒻᒧᑦ	ᐃᓕᓐᓂᐊᖅᑎᑦ	ᐊᔪᕈᓐᓃᖅᓴᑎᑕᐅᔪᑦ	ᐊᒻᒪᓗ	ᒫᓐᓇ	ᐋᓐᓂᐊᓯᐅᕆᓂᒻᒥ	ᐃᖃᓇᐃᔭᖅᑎᑦ	
ᐱᖁᓪᓗᒋᑦ	ᐃᓕᖅᑯᓯᒃᑯᑦ	ᖃᐅᔨᒪᓂᒻᒥ	ᐊᔪᕈᓐᓃᖅᓴᑎᑕᐅᓗᑎᒃ	ᒪᑯᓇᓂ	ᐃᓄᐃᑦ	ᐊᑐᖃᑦᑕᓚᐅᖅᑕᖏᓐᓂ	ᐊᒻᒪᓗ	
ᐃᓕᖅᑯᓯᖏᓐᓂᒃ,	ᐃᓚᒋᔭᐅᓗᓂ	ᓇᓪᓕᐊᖑᓂᖏᓐᓄᑦ	ᐋᓐᓂᖅᓯᑕᐅᖃᑦᑕᓐᓂᖏᓐᓂᒃ	ᐊᔪᕈᓐᓃᖅᓴᑎᑕᐅᓗᑎᒃ,	ᐊᒻᒪᓗ	ᑕᐃᒃᑯᐊ	
ᐃᖃᓇᐃᔭᖅᑐᑦ	ᓄᓇᓕᖁᑎᑦᑎᓐᓂ	ᐱᖃᑦᑕᕆᐊᓕᐅᒐᓗᐊᑦ	ᓄᓇᓕᒻᒥ	ᐅᖃᓪᓇᒍᓯᒻᒧᑦ	ᐊᔪᕈᓐᓃᖅᓴᒍᑎᓂᒃ.	

5.	 ᑕᒪᒃᑯᐊ	ᐱᔭᐅᑎᑕᐅᓂᖏᑦ	ᐋᓐᓂᐊᓱᕆᓂᑦ	ᐃᓄᓂᒃ−ᑐᓴᖅᑎᑕᐅᓗᑎᒃ,	ᒪᑯᑎᒎᓇ	ᐱᓕᕆᖃᑕᐅᓗᑎᒃ	ᐃᓐᓇᒪᕇᑦ,	
ᓄᓇᓕᒻᒥ	ᓯᕗᓕᖅᑎᑦ,	ᐊᕐᓇᐃᑦ	ᐊᒻᒪᓗ	ᐃᓅᓴᒃᑐᑦ	ᓴᓇᓯᒪᓂᖏᓐᓂᒃ	ᐊᒻᒪᓗ	ᐱᔭᐅᑎᑕᐅᓂᖏᓐᓂᒃ	ᐋᓐᓂᐊᓱᕆᓂᕐᒧᑦ	
ᐱᓕᕆᔪᑏᑦ	ᐊᒻᒪᓗ	ᐱᔨᔅᓯᕈᑎᑦ	ᐃᓅᖁᑎᑦᑎᓐᓄᑦ	ᐊᒻᒪᓗ	ᓄᓇᓕᑦᑎᓐᓄᑦ,	ᐊᒻᒪᓗ	ᐃᓄᐃᑦ	ᐊᕐᓇᖏᑦ	ᐊᐱᖅᓱᖅᑕᐅᕙᒡᓗᑎᒃ	
ᐃᓱᒪᓕᐅᕈᑎᖃᒃᑐᖃᒃᑎᓪᓗᒍ	ᓇᐅᒃᑯᑦ	ᐋᓐᓂᐊᓱᕆᓂᒻᒧᑦ	ᑮᓇᐅᔭᖏᑦ	ᐃᓄᐃᑦ	ᐊᑭᓕᖅᓱᐃᒍᑕᐅᓕᒻᒪᖔᑕ.

ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᖅ	2020-2021
ᓯᕗᓪᓕᖅᐹᑦᑎᐊᖅ ᐊᔾᔨᓪᓗᐊᐸᓗᒋᓪᓂᐅᒃ ᖃᕋᑕᐅᔭᒃᑰᕐᓗᓂ ᐱᓕᕆᐊᖑᓂᖓ ᐊᕐᕌᒍᑕᒪᑦ 
ᑕᒪᐃᑎᒍᑦ ᑲᑎᒪᓂᖅ (AGM)

ᐸᐅᒃᑑᑎᒃᑯᑦ	37-ᖓᓂ	ᑲᑎᒪᔨᑦ	ᑐᑭᒧᐊᒃᑎᑦᑎᔨᑦ	ᐊᒻᒪᓗ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᖅ	(AGM)	ᑲᑎᒪᑎᑕᐅᓚᐅᖅᑯᑦ	
ᔭᓄᐊᕆ	26-27,	2021−ᒥ.	ᑲᑎᒪᑎᑦᑎᓚᐅᖅᑯᑦ	ᐊᔾᔨᓪᓗᐊᐸᓗᖓᓂᒃ	ᐊᔪᐃᓐᓇᕐᓂᖃᕐᓗᓂ	ᐊᒻᒪᓗ	ᐱᓕᕆᖃᑎᒌᑦᑎᐊᕐᓗᑎᒃ	
ᖃᕋᑕᐅᔭᒃᑯᑦ	ᑲᑎᖃᑎᒋᓗᑎᒃ,	ᑲᑎᒪᔪᑦ	ᐊᒥᓲᓂᖅᓴᐅᓪᓗᑎ	30−ᓂᒃ	ᑲᑎᒪᖃᑕᐅᔪᓂᒃ	ᑲᑎᖃᑎᒋᒍᓐᓇᖅᓯᓗᑎᒃ	ᐊᒥᓲᑦ	
ᐊᕕᒃᑐᖅᓯᒪᐅᖅᑐᓂᑦ	ᐊᒻᒪᓗ	ᓄᓇᓕᖃᕐᕕᐅᔪᓂᑦ.	

ᑲᑎᒪᔨᓂᒃ	ᐃᓚᒋᔭᐅᔪᑦ	ᐊᒻᒪᓗ	ᑲᑎᒪᒋᐊᖅᑎᑕᐅᓯᒪᔪᑦ	
ᐱᔭᐅᑎᑦᑎᖃᑦᑕᐃᓇᓚᐅᕐᒪᑕ	ᐊᑐᖔᓕᕈᓐᓇᓪᓗᑎᒃ	
ᐊᒻᒪᓗ	ᓱᕐᕌᒍᒪᓇᑎᒃ,	ᐱᓕᕆᔪᑎᖃᒃᑎᑕᐅᓗᑎᒃ	ᓄᑖᓂᒃ	
ᐱᓕᕆᑦᑎᐊᕈᓐᓇᓐᓂᐅᔪᓂᒃ	ᑲᓱᖅᑎᑕᐅᖁᓪᓗᒍ	 
ᐱᓕᕆᓂᖓ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᖅ	(AGM).	

ᑕᐃᒪᓕ	ᐊᔪᓚᐅᕋᑦᑕ	ᓄᑖᕈᒃᑎᑦᑎᒋᐊᔅᓴᖅ	
ᖃᐅᔨᒪᖃᑦᑕᐅᑎᓗᐊᖏᓐᓂᑦᑎᓂᒃ	ᓇᔪᖃᑦᑕᐅᑎᓗᑕ,	
ᑕᕐᕆᔮᒃᓴᒃᑰᓐᓂᖅ	ᐅᕙᑦᑎᓐᓂᒃ	ᐱᕕᖃᓕᕈᑕᐅᓚᐅᕐᒪᑦ	ᓱᓕ	
ᑕᑯᖃᑦᑕᐅᑎᒍᓐᓇᓪᓗᑕ	ᑲᑎᓗᑕᓗ	ᑲᑎᑕᐅᓯᒪᓂᑎᒍ.	

ᑐᑭᖃᓗᐊᖏᑦᑐᒐᓗᐊᓂᒃ	ᑲᑎᒪᐅᑎᒃᓴᓕᐅᖅᓯᒪᓗᓂ,	
ᑲᑎᒪᖃᑕᐅᔪᑦ	ᐱᓕᕆᒍᒪᑦᑎᐊᖅᑐᑎᒃ	ᐱᔭᕇᒃᓯᓚᐅᕐᒪᑕ	ᐃᓘᓐᓇᖏᓐᓂᒃ	ᐱᓕᕆᐊᖑᔭᕆᐊᓕᓐᓂᒃ	ᐊᒻᒪᓗ	ᐃᓱᓕᑕᐅᓪᓗᓂ	ᒪᕈᓄᒃ−
ᐅᓪᓘᓐᓄᒃ	ᑲᑎᒪᓂᖅ	ᖁᕕᐊᓱᒍᑕᐅᓪᓗᑎᒃ	ᐱᔭᕇᒃᑕᕗᑦ	ᐊᑐᖅᑎᓗᒍ	ᑕᒪᓐᓈᓗᒃ	ᐱᓕᕆᓇᓱᒋᐊᖃᓐᓇᖅᑐᐋᓗᒃ.	

ᐊᖓᔪᖃᒃ	ᑯᑦᓘ	ᐃᓱᒫᓗᖏᓪᓗᓂ	ᑲᑎᒪᑎᑦᑎᓚᐅᒻᒪᑦ	ᓄᓇᓕᖓᓂ	ᖃᒪᓂᑦᑐᐊᕐᒥ.	ᑲᑎᒪᒋᐊᖅᓯᒪᔪᑦ	ᐱᔭᐅᑎᑦᑎᓚᐅᖅᑯᑦ	
ᐅᓂᒃᑳᓕᐊᕆᓯᒪᔪᓂᒃ	ᐊᕕᒃᑐᖅᓯᐅᒪᐅᖅᑐᓂᑦ,	ᐊᒪᓗ	ᑲᑎᒪᔨᐅᖃᑕᐅᔪᑦ	ᖃᐅᔨᔭᐅᑎᓪᓗᑎᒃ	ᐃᒻᒥᓂᒃ	ᑭᒃᑯᓕᒫᓂᒃ	
“ᐱᖃᓐᓂᕐᓗᑎᒃ	ᑮᓇᖏᑦ	ᐊᑎᖃᕈᓐᓇᖅᓯᖁᓪᓗᒋᑦ”.	ᐊᖑᒪᑎᒋᐊᕈᑎᑦ	ᒪᓐᓇᔪᒥ	ᓴᓇᔭᒃᓴᐃᑦ	ᑐᓴᖅᑕᐅᑎᑕᐅᓚᐅᖅᑯᑦ	
ᐊᒻᒪᓗ	ᐸᕐᓇᒍᑏᑦ	ᐃᖃᓇᐃᔮᖑᓂᐊᖅᑐᓄᑦ	–	ᖃᐅᔨᔭᐅᑎᑦᑎᓪᓗᑎᒃ	ᖃᓄᖅ	ᐊᑐᕈᓐᓇᓕᕐᒪᖔᑕ	ᖃᓂᒪᓐᓇᕐᒧᑦ	
ᐱᑦᑕᐃᓕᓕᖅᑎᑕᐅᔪᑎᓂᒃ	–	ᐅᖃᓚᐅᑕᐅᓪᓗᑎᒃ.	

ᑕᒪᓐᓇ	ᐊᑐᖅᑎᓪᓗᒍ	ᒪᕐᕈᓂ−ᐅᓪᓘᓐᓂ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᖅ	(AGM),	ᑐᙵᓱᒃᑎᑦᑎᓚᐅᕋᑦᑕ	ᐊᒥᓱᓂᒃ	ᐊᔾᔨᐅᖏᑦᑐᓂᒃ	
ᖃᐃᖁᓯᒪᔭᑦᑎᓂᒃ,	ᐃᓚᒋᔭᐅᓪᓗᑎᒃ	

•	 ᒪᓕᒐᓕᐅᖅᑎ	ᑲᕈᓖᓐ	ᐱᕐᓇᑎ,	ᒥᓂᔅᑕ	ᒐᕙᒪᒃᑯᓂ	–	ᓄᓇᖃᖅᑳᒃᓯᒪᓴᔪᓕᕆᓂᕐᒧᑦ

•	 ᒪᓕᒐᓕᐅᖅᑎ	ᑖᓐ	ᕙᓐᑎᐅᓪ,	ᒥᓂᔅᑕ	ᐃᓄᓕᕆᔨᑐᖃᒃᑯᓐᓂ

•	 ᒪᓕᒐᓕᐅᖅᑎ	ᒫᐅᒃ	ᒥᓪᓗᕐ,	ᒥᓂᔅᑕ	ᓄᓇᖃᖅᑳᒃᓯᒪᔪᑦ	ᐱᔨᔅᓯᖅᑕᐅᒍᑎᖏᓐᓄᑦ

•	 ᒪᓕᒐᓕᐅᖅᑎ	ᕕᐅᓪ	ᕕᓕᐅᕐ,	ᒥᓂᔅᑕ	ᐃᓅᖃᑎᒋᑦ	ᐊᑦᑕᕐᓇᖅᑕᐅᓕᒪᓂᕐᒧᑦ	ᐊᒻᒪᓗ	ᑐᐊᕕᕐᓇᖅᓯᔪᖃᓐᓂᖅᐸᑦ	ᐱᕙᒌᔭᖅᓯᒪᓂᕐᒧᑦ	

•	 ᑲᒥᔅᓯᓇ	ᕗᕆᓐᑕ	ᓗᑭ,	ᐊᑎᓕᐅᖅᑎ	ᐱᓇᓱᐊᖃᑎᒌᓐᓂᖅ ᐊᖏᖃᑎᒋᒍᑎᒥᒃ 

•	 ᓂᑕᓐ	ᐅᕕᑦ,	ᐊᖓᔪᖃᖓᑦ	ᐃᓄᐃᑦ	ᑕᐱᕇᑦ	ᑲᓇᑕᒥ	(ITK)

•	 ᒥᐊᓕ	ᓯᓪᓕᑦ,	ᑭᒡᒐᖅᑐᕐᓗᒋᑦ	ᐊᓯᐅᓯᒪᔪᑦ	ᐃᓄᐊᖅᑕᐅᓯᒪᔪᑦ	ᓄᓇᖃᖅᑳᒃᓯᒪᔪᑦ	ᐊᕐᓇᐃᑦ	ᓂᕕᐊᖅᓯᐊᓪᓗ	(MMIWG)	
ᐃᓄᐃᑦ	ᐱᓕᕆᔪᑦ	ᑲᑎᑕᐅᓯᒪᔪᑦ	

•	 ᕕᐊᑦ	ᓯᒥᔅ,	ᐅᖃᐅᓯᖃᒃᑐᑦ	ᖃᓄᐃᓕᖓᓂᖏᓐᓂᒃ	ᑲᑐᔾᔨᖃᑎᒋᑦ	ᓄᓇᓕᕐᔪᐊᑦ	ᓇᓗᓇᐃᖅᓯᓂᕐᒥᒃ	ᐱᔪᓐᓇᐅᑎᖏᓐᓂᑦ	
ᓄᓇᖃᖅᑳᒃᓯᒪᔪᑦ	ᐃᓄᖏᑕ	(UNDRIP)	ᒪᓕᒐᓕᐊᖑᓯᒪᔪᖅ	

ᒪᓕᒐᓕᐅᖅᑎ ᑲᕈᓖᓐ ᐸᓇᑦ, ᒥᓂᔅᑕ ᒐᕙᒪᒃᑯᓂ – ᓄᓇᖃᖅᑳᒃᓯᒪᓴᔪᓕᕆᓂᕐᒧᑦ 
ᑐᑭᓯᐊᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐃᑲᔪᖅᓱᖅᑐᖅ ᐸᐅᒃᑑᑎᒃᑯᑦ ᐱᓕᕆᐊᖏᓐᓂᒃ 
ᐅᖓᕙᕇᐊᖅᑕᐅᔪᖅ ᐊᕐᕌᒍᓄᑦ ᐊᒥᓱᓄᑦ ᐊᖏᕈᑎ
ᒥᓂᔅᑕ	ᐸᓇᑦ	ᐱᒋᐊᕈᑎᖃᓚᐅᖅᑐᖅ	ᐊᕐᕌᒍᑕᒫᑦ	ᑲᑎᒪᓂᐅᔪᒥᑦ	ᐃᓕᓴᖅᓯᓂᒃᑯᑦ	ᐱᓕᕆᕐᔪᐊᖅᓯᒪᔭᖏᓐᓂᒃ	ᐊᒻᒪᓗ	ᐊᖏᖅᓯᒪᓐᓂᖏᓐᓂᒃ	
ᑕᒪᒃᑮᓐᓂᒃ	ᐸᐅᒃᑑᑎᒃᑯᑦ	ᑲᑎᒪᔨᖏᓐᓂᒃ	ᐊᒻᒪᓗ	ᐃᓄᐃᑦ	ᐊᕐᓇᐃᑦ	ᓄᕙᒡᔪᐊᕐᓇᖅᑕᖃᖅᑎᓪᓗᒍ,	ᑐᐊᕕᕐᓇᕈᑕᐅᒋᐊᓖᑦ	ᓇᔪᒐᐃᑦ	ᐊᒻᒪᓗ	
ᐃᑲᔪᖅᓱᒃᑲᓐᓂᕆᐊᓖᑦ	ᐃᓚᒌᓂᑦ	ᐋᓐᓂᖅᑎᕆᓂᕐᒧᑦ.	

ᖄᒃᑲᓐᓂᐊᒍᑦ,	ᓴᖅᑮᓚᐅᖅᑐᖅ	ᐱᐅᔪᒥᑦ	ᐋᖅᑭᒋᐊᕈᑎᒥᒃ	ᑖᔅᓱᒧᖓ	ᑐᑭᓯᐊᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒧᑦ	(MOU)	ᐸᐅᒃᑑᑎᒃᑯᓐᓂᑦ	
ᐊᒻᒪᓗ	ᒐᕙᒪᑐᖃᒃᑯᑦ−ᓄᓇᖃᖅᑳᖅᑐᓕᕆᔨᒃᑯᑦ	ᐊᒻᒪᓗ	ᐅᑭᐅᖅᑕᖅᑐᓕᕆᔨᒃᑯᑦ	ᑲᓇᑕᒥ	(CIRNAC).

“ᐅᐱᒍᓱᕐᔪᐊᖅᑐᖓ	ᐅᖃᐅᓯᖃᕐᓂᕐᒥᑦ	ᐊᕐᕌᒍᑕᒫᑦ	ᑐᑭᓯᐊᒪᖃᑎᒌᓐᓂᕐᒧᑦ	ᐊᖏᖃᑎᒌᒍᑎᕗᑦ	ᐊᕐᕌᒍᓄᑦ	ᐊᒥᓱᓄᑦ	
ᐊᖏᖃᑎᒌᖑᖔᕐᓂᐊᓕᖅᑐᖅ,	ᓴᙱᓂᖅᓴᐅᓕᖅᑎᑦᑎᓚᖓᔪᖅ	ᑐᙵᕕᒋᔭᑦᑎᓐᓂᒃ	ᐱᓕᕆᖃᑎᒌᓂᕐᒧᑦ	ᑲᑐᔾᔨᖃᑎᒌᓂᕐᒧᓪᓗ	
ᓯᕗᓪᓕᐅᔭᐅᖁᔭᑦᑎᓂᒃ,”	ᐅᖃᖅᑐᖅ.	

“ᑖᓐᓇ	ᐋᖅᑭᒋᐊᕈᑎᐅᔪᖅ	ᐱᒻᒪᕆᐅᕗᖅ	ᓇᓗᓇᐃᖅᓯᓂᕐᒥᑦ	ᑲᔪᓰᓐᓇᖅᑐᒥᑦ	ᐊᖏᖅᓯᒪᓂᕐᒥᑦ	ᐱᓕᕆᖃᑎᒌᓐᓂᕐᒧᑦ.	ᖃᐅᔨᒪᔪᒍᑦ	
ᐊᖏᖅᓯᒪᓂᕆᔭᕗᑦ	ᐃᑎᓂᖅᓴᐅᔪᖅ	ᑖᔅᓱᒪᙵᑦ	ᑕᒪᓐᓇᓗ	ᐃᓅᓯᓕᒫᒨᖓᓪᓗᓂ,”	ᐅᖃᒃᑲᓐᓂᖅᑐᖅ	ᐸᓇᑦ.	“ᓂᕆᐅᓂᖃᑦᑎᐊᖅᑐᖓ	
ᐊᕐᕌᒎᓂᐊᖅᑐᒥᑦ	ᖃᓄᐃᓕᖓᓂᐊᕐᓂᕆᔭᑦᑎᓐᓂᒃ	ᐱᓪᓚᕆᓐᓂᒃ	ᐊᑑᑎᓕᓐᓂᓪᓗ	ᐊᓯᔾᔩᓂᐊᕋᑦᑕᑦ	ᐃᓅᓯᕆᔭᐅᔪᓂᒃ	
ᐊᕐᓇᓂᒃ	ᓱᕈᓯᕐᓂᓪᓗ	ᓄᓇᓕᖏᓐᓂᓪᓗ.”

ᐊᖏᔪᖅᑳᖅ	ᑯᑦᓘ	ᐅᖃᓚᐅᖅᑐᖅ	ᑖᓐᓇ	ᑐᑭᓯᐊᒪᖃᑎᒌᓐᓂᕐᒧᑦ	ᐊᖏᖃᑎᒌᒍᑎ	ᐃᓱᓕᕝᕕᒃᓴᖃᙱᑦᑐᖅ	ᐊᒻᒪᓗ	ᐱᒻᒪᕆᐅᔪᖅ	
ᓯᕗᒧᐊᕐᓂᕐᒧᑦ	ᐃᑲᔪᕐᓂᖃᓪᓚᕆᓐᓂᐊᖅᑐᖅ	ᐸᐅᒃᑑᑎᒃᑯᓐᓂᑦ	ᐱᕙᓪᓕᐊᑎᑦᑎᑎᓪᓗᒋᑦ	ᐊᑯᓂᐅᔪᒧᑦ	ᐸᕐᓇᐅᑎᓂᒃ	ᐊᒻᒪᓗ	
ᐃᖅᑲᓇᐃᔭᖅᑎᑖᒃᑲᓐᓂᓂᕐᒧᑦ	ᐊᑐᓕᖅᑎᑦᑎᓂᕐᒥᑦ	ᐊᔾᔨᐅᙱᑦᑐᓂᒃ	ᐊᑐᐊᒐᖏᓐᓄᑦ	ᐱᓕᕆᐊᒃᓴᖏᓐᓄᓪᓗ.	

ᒪᓕᒐᓕᐅᖅᑎ ᑖᓐ ᕙᓐᑎᐊᓪ, ᒥᓂᔅᑕ ᐃᓄᓕᕆᔨᑐᖃᒃᑯᓐᓂ
ᑮᓇᐅᔭᖃᖅᑎᑦᑎᓂᕐᒥᑦ ᐅᑭᐅᖅᑕᖅᑑᑉ ᒐᕙᒪᖏᓐᓄᑦ ᐃᑲᔪᕐᓂᖃᖅᑐᖅ ᓄᕙᒡᔪᐊᕐᓇᕐᒧᑦ ᐊᑦᑐᐃᓂᐅᔪᓂᒃ
ᒥᓂᔅᑕ	ᕙᓐᑎᐊᓪ	ᐅᖃᐅᓯᖃᓚᐅᖅᑐᖅ	ᐅᐸᒍᑎᓯᒪᓚᐅᖅᑕᖏᓂ	ᐊᕐᕌᓂ	ᐊᕐᕌᒍᑕᒫᑦ	ᑲᑎᒪᓂᐅᔪᒧᑦ,	ᑕᐃᔅᓱᒪᓂ	
ᓇᓚᐅᑦᑖᕈᑕᐅᒍᓐᓇᓚᐅᙱᓚᖅ	ᓄᕙᒡᔪᐊᕐᓇᖅ-19	ᐱᓇᓱᐊᕈᓯᑐᐃᓐᓇᐃᑦ	ᐊᓂᒍᓕᖅᓯᒪᓕᖅᑎᓪᓗᒋᑦ.	ᓄᕙᒡᔪᐊᕐᓇᖅ	ᐱᔾᔪᑎᒋᓪᓗᒍ,	
ᐱᒋᐊᖃᓪᓚᕆᑦᑕᖏᑦ	ᐃᓄᐃᑦ	ᐊᕐᓇᐃᑦ	ᐃᓚᒋᔭᖏᓪᓗ	ᑕᐅᑐᑦᑕᐅᔪᒻᒪᕆᐅᓂᖅᓴᐅᓕᖅᑐᖅ.	

ᒥᓂᔅᑕ	ᐅᖃᓚᐅᖅᑐᖅ	ᐱᓕᕆᕝᕕᓐᓂ	ᐊᓯᔾᔨᕆᐊᓖᑦ	ᐋᖅᑭᒋᐊᖅᓯᓂᕐᒥᑦ	ᐃᓄᐃᑦ	ᐊᑐᐃᓐᓇᖃᕐᕕᐅᓂᖏᓐᓂᒃ	ᐊᒻᒪᓗ	
ᐊᐅᓚᑦᑎᓂᕆᔭᖏᓐᓂᒃ	ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ.

ᓇᓗᓇᐃᖅᓯᓚᐅᖅᑐᖅ	ᖄᒃᑲᓐᓂᐊᒍᑦ	ᑭᓇᐅᔭᖃᖅᑎᑦᑎᓂᐊᖅᑐᑦ	ᐃᔪᕐᓂᕐᒥᑦ	ᐅᑭᐅᖅᑕᖅᑐᒥᑦ	ᒐᕙᒪᓂᑦ	ᐊᑦᑐᐃᓂᐅᔪᓄᑦ	ᓄᕙᒡᔪᐊᕐᓇᒧᑦ.

ᒥᓂᔅᑕ	ᕙᓐᑎᐊᓪ	ᐅᖃᓚᐅᖅᑐᖅ	ᓂᕆᔭᒃᓴᖃᑦᑎᐊᕐᓂᖅ	ᐱᒻᒪᕆᐅᖃᑕᐅᒻᒥᔪᖅ,	$25	ᒥᓕᐊᓐᓂᒃ	ᑐᓂᓯᓪᓗᑎᒃ	ᐅᑭᐅᑕᖅᑐᕐᒥᑦ	
ᓂᕿᑦᑎᐊᕙᖕᓄᑦ	ᐱᓕᕆᐊᒃᓴᖓᓄᑦ	ᐃᓚᓯᒋᐊᕈᓐᓇᕐᓂᕐᒥᑦ	ᐃᑲᔫᓯᐊᕙᑦᑐᓂᒃ	ᓱᓇᒃᑯᑖᓂᒃ	ᐃᓚᖃᕐᓗᓂᒃ	ᐊᒡᒐᓄᑦ	ᖁᐱᕐᕈᐃᔭᐅᑎᓂᒃ	
ᐊᓯᖏᓐᓂᓪᓗ	ᓯᐊᒻᒪᒃᑎᑕᐅᑦᑕᐃᓕᓂᐊᕐᖓᑦ	ᐋᓐᓂᐊᖅᑖᕐᓇᖅᑐᖅ.	

ᒥᓂᔅᑕ	ᐅᖃᓚᐅᕐᒥᔪᖅ	ᖃᓄᖅ	ᐊᖑᓇᓱᒃᑏᑦ	ᐃᑲᔫᓯᐊᒃᓴᖓᑦ	ᐱᓕᕆᐊᒃᓴᖅ	ᐃᑲᔪᕐᓂᖃᕐᒪᖔᖅ	ᓂᕆᔭᒃᓴᖃᑦᑎᐊᖅᑎᑦᑎᓂᕐᒧᑦ	
ᓄᕙᒡᔪᐊᕐᓇᖅᑕᖃᖅᑎᓪᓗᒍ.	ᐋᖅᑭᒃᑕᐅᓚᐅᖅᑐᖅ	ᐅᖃᖃᑎᖃᖅᖢᑎᒃ	ᐅᑭᐅᖅᑕᖅᑐᒥᑦ	ᑲᑐᔾᔨᖃᑎᒋᔭᐅᔪᓂᒃ,	ᑖᓐᓇ	ᐊᔾᔨᐅᙱᑦᑐᖅ	
ᐱᓕᕆᐊᖑᔪᖅ	ᑮᓇᐅᔭᖅᑎᒍᑦ	ᐃᑲᔪᓲᖅ	ᓄᓇᓕᓐᓂ	ᐊᖑᓇᓱᑦᑎᓂᒃ	ᓂᕆᔭᒃᓴᖃᖅᑎᑦᑎᓂᐊᕐᖓᑕ	ᓄᓇᓕᖏᓐᓂᒃ.	

ᒪᓕᒐᓕᐅᖅᑎ ᒫᐅᒃ ᒥᓪᓗᕐ, ᒥᓂᔅᑕ ᓄᓇᖃᖅᑳᒃᓯᒪᔪᑦ ᐱᔨᔅᓯᖅᑕᐅᒍᑎᖏᓐᓄᑦ 

ᒪᓕᒐᓕᐅᖅᑎ ᒨᓇ ᕗᐊᑎᐊ, ᒥᓂᔅᑕ ᐊᑯᓐᓂᖅᓱᖅᑐᓄᑦ ᒪᑭᒪᑦᑎᐊᕐᓂᕐᒧᑦ ᐊᒻᒪᓗ 
ᒥᓂᔅᑕᐅᖃᑕᐅᓪᓗᓂ ᑮᓇᐅᔭᓕᕆᓂᕐᒧᑦ
ᑐᓴᕈᒥᓇᓪᓚᕆᑦᑐᖅ ᐃᓚᖃᖅᑐᖅ ᑕᓪᓕᒪᓂᒃ ᓄᑖᓂᒃ ᐃᓄᓐᓅᖓᓪᓗᐊᑕᖅᑐᑦ ᓇᔪᒐᕐᓂᒃ 
ᒥᓂᔅᑕ	ᒥᓪᓗᕐ	ᐅᖃᐅᓯᖃᓚᐅᖅᑐᖅ	ᑮᓇᐅᔭᕐᓂᒃ	ᐃᑲᔪᖅᓱᓂᕐᒧᑦ	15-ᓂᒃ	ᓄᑖᓂᒃ	ᓇᔪᒐᕐᓂᒃ	ᓄᓇᖃᖅᑳᖅᓯᒪᔪᑦ	ᓄᓇᓕᖏᓐᓄᑦ,	
ᐊᒥᓱᕈᕆᐊᖅᖢᑎᒃ	ᑲᑎᓪᓗᒋᑦ	52-ᓄᑦ.	ᐅᖃᐅᓯᖃᓚᐅᖅᑐᖅ	ᐱᑕᖃᕆᐊᖃᓪᓚᕆᓐᓂᖓᓂᒃ	ᐃᓄᓐᓅᖓᓪᓗᐊᑕᖅᑐᑦ	ᓇᔪᒐᕐᓂᒃ	

ᖁᕕᐊᓱᓚᐅᖅᖢᓂᓗ	ᐅᖃᐅᓯᖃᕐᓂᕐᒥᑦ	ᑮᓇᐅᔭᕐᓂᒃ	ᐃᑲᔪᖅᓱᖅᑕᐅᒍᑎᓂᒃ	ᓴᖅᑮᓂᕐᒥᑦ	ᑕᓪᓕᒪᓂᑦ	ᓄᑖᓂᑦ	ᓇᔪᒐᕐᓂᒃ	–	ᐊᑕᐅᓯᕐᒥᑦ	
ᐊᑐᓂ	ᑎᓴᒪᓂᑦ	ᐊᕕᒃᑐᖅᓯᒪᓂᐅᔪᒧᑦ	ᐃᓄᐃᑦ	ᓄᓇᖓᓂ	ᐊᒻᒪᓗ	ᐊᑕᐅᓯᕐᒥᑦ	ᐋᑐᐋᒧᑦ.	

ᑕᐃᒪᐃᖁᓇᐅᒐᓗᐊᖅᐳᖅ	ᑖᒃᑯᐊ	ᐊᓪᓗᕆᐊᕈᑕᐅᔪᑦ	ᐃᑲᔪᕐᓗᑎᒃ	ᐋᓐᓂᖅᓯᕆᑦᑕᐃᓕᒪᓂᕐᒥᑦ	ᐊᒥᓲᓗᐊᕐᒪᑕ	ᐃᓄᐃᑦ	ᐊᕐᓇᐃᑦ	
ᐋᓐᓂᖅᓱᖅᑕᐅᕙᑦᑐᑦ,	ᐱᓕᐅᒥᓯᒪᓪᓗᓂᓗ	ᓄᕙᒡᔪᐊᕐᓇᕐᒧᑦ.	ᑮᓇᐅᔭᑦ	ᓄᑖᓄᑦ	ᓇᔪᒐᕐᓄᑦ	ᑕᐃᑲᙵᖅᑐᑦ	ᑲᓇᐅᑕᑉ	ᒐᕙᒪᖓᑕ	$724.1	
ᒥᓕᐊᓐ	ᐋᓐᓂᖅᑎᕆᑦᑕᐃᓕᒪᑎᑦᑎᓂᕐᒧᑦ	ᐸᕐᓇᐅᑎᖓᓂ.	

15 ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 2020-2021 | ᐊᕐᕌᒍᑕᒪᑦ ᐅᓂᒃᑳᓕᐊᖅ 



ᐸᐅᒃᑑᑎᒃᑯᑦ	ᓯᕗᓕᖅᑎᖏᓪᓗ	ᐅᖃᐅᓯᖃᖅᓯᒪᔪᑦ	ᑐᐊᕕᐅᔾᔭᐅᒋᐊᖃᕐᓂᖓᓂ	ᐊᑦᑕᕐᓇᙱᑦᑐᒧᑦ	ᐃᓂᒃᓴᓂᑦ	ᐃᓄᐃᑦ	ᐊᕐᓇᖏᓐᓄᑦ	
ᑕᐃᒪᙵᓂ	ᑲᑐᔾᔨᖃᑎᒌᑦ	ᓴᖅᑭᑕᐅᔪᒻᒪᑕ	1980	ᐊᑯᓐᓂᖏᓐᓂᒃ,	ᐱᒻᒪᕆᐅᓪᓗᑎᓗ	ᑕᒪᔅᓱᒥᖓ	ᑎᑭᐅᒪᑎᑦᑎᓂᕐᒥᑦ.	ᐅᖃᐅᓯᐅᔪᖅ	
ᑭᐅᔾᔪᑕᐅᓪᓗᐊᑕᓚᐅᖅᑐᖅ	ᑐᒃᓯᕋᐅᑕᐅᔪᒥᒃ	ᐃᑲᔪᖅᓱᖅᑕᐅᒍᑎᒧᑦ	ᓴᖅᑭᑕᐅᓚᐅᖅᑐᖅ	ᐸᒃᑑᑎᒃᑯᑦ	2020	ᐊᕐᕌᒍᑕᒫᑦ	ᑲᑎᒪᓂᕆᔭᖏᓐᓂᒃ.	

ᒥᓂᔅᑕ	ᒥᓪᓗᕐ	ᐅᖃᓚᐅᖅᑐᖅ	$1	ᐱᓕᐊᓐ	ᑐᓂᔭᐅᓯᒪᒻᒥᔪᑦ	ᓄᓇᖃᖅᑳᖅᓯᒪᔪᑦ	ᑲᑐᔾᔨᖃᑎᒋᖏᓐᓄᑦ	ᐃᑲᔪᕐᓂᖃᖁᓪᓗᒍ	ᐊᑦᑐᐃᓂᐅᔪᓄᑦ	
ᓄᕙᒡᔪᐊᕐᓇᒧᑦ.	ᐅᖃᓚᐅᖅᑐᖅ	ᓄᓇᖃᖅᑳᖅᓯᒪᔪᑦ	ᓯᕗᓪᓕᐅᔾᔭᐅᔭᕆᐊᓖᑦ	ᐋᓐᓂᐊᓕᕇᒃᑯᑎᒧᑦ,	ᐊᒥᓱᓪᓗ	ᑲᐱᔭᐅᕙᓕᖅᖢᑎᒃ.	
ᖁᕕᐊᒋᔭᕋᓚᐅᖅᑐᖅ	ᓯᕗᓕᖅᑎᒋᔭᐅᓂᕆᔭᖏᓐᓂᒃ	ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	(PIWC)	ᑐᓴᖅᑎᑦᑎᓂᕐᒧᑦ	ᐃᓄᓕᒫᓂᓪᓗ	
ᐅᔾᔨᕈᓱᓕᖅᑎᑦᑎᓂᕐᒥᑦ	ᐊᑦᑕᕐᓇᖅᑕᐃᓕᒪᓂᕐᒧᑦ	ᓄᕙᒡᔪᐊᕐᓇᖅᑐᖅ	ᓯᐊᒻᒪᒃᑎᑕᐅᖁᓇᒍ.	ᐃᓕᓴᖅᓯᓚᐅᕐᒥᔪᖅ	ᐊᕝᕕᐊᕈᑕᐅᕙᒃᑯᓂᑦ	
ᐊᔾᔨᒌᙱᑦᑎᑦᑎᓂᕐᒧᑦ	ᐋᓐᓂᐊᖃᕐᓇᙱᑦᑐᓕᕆᓂᐅᔪᒥᑦ.	ᐃᓄᐃᑦ	ᐱᔪᓐᓇᐅᑎᖃᕐᒪᑕ	ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ	ᑲᒪᒋᔭᐅᑦᑎᐊᕐᓂᕐᒥᑦ.	
ᐃᓕᖅᑯᓯᓕᕆᓂᕐᒧᑦ	ᐊᑦᑕᕐᓇᖅᑕᐃᓕᒪᓂᕐᒥᑦ	ᐅᐸᓗᖓᐃᔭᐅᑎᓪᓗᐊᑕᐅᒐᔭᖅᑐᖅ	ᐊᕝᕕᐊᕈᑕᐅᕙᒃᑯᑦ	ᐲᔭᖅᑕᐅᖁᓪᓗᒋᑦ.	

ᐊᖏᔪᖅᑳᖅ	ᑯᑦᓘ	ᐅᖃᖅᑐᖅ	ᒥᓂᔅᑕ	ᒥᓪᓘᑉ	ᐅᖃᐅᓯᕆᔭᖓ	ᑐᓴᕈᒥᓇᓪᓚᕆᑦᑐᑦ	ᐸᐅᒃᑑᑎᒃᑯᓐᓄᑦ	ᑐᕌᒐᕆᓯᒪᔭᖓᓗ	ᐊᕐᕌᒍᒐᓵᓗᖕᓄᑦ.	
ᑮᓇᐅᔭᑦ	ᓴᓇᔭᖑᓂᖓᓄ	ᐊᒻᒪ	ᐊᐅᓚᓂᖏᓐᓄᑦ	ᐊᑭᖏᓐᓄᑦ	ᐃᑲᔪᖅᓱᓂᕐᒧᑦ	
ᐱᔨᑦᑎᕋᐅᑎᓂᒃ	ᑖᒃᑯᓄᖓ	ᓇᔪᒐᕐᓄᑦ	ᐃᑲᔫᑎᖃᓪᓚᕆᓐᓂᐊᖅᑐᑦ	ᐃᓄᐃᑦ	ᐊᕐᓇᓄᑦ	
ᕿᑐᕐᖓᖏᓐᓄᓪᓗ	ᕿᒫᔪᓂᒃ	ᐋᓐᓂᖅᓱᖅᑕᐅᓂᕐᒥᑦ.	

ᒥᓂᔅᑕ	ᕗᐊᑎᐊ	ᖁᔭᓕᓚᐅᖅᑐᖅ	ᐸᐅᒃᑑᑎᒃᑯᓐᓄᑦ	ᐱᓕᕆᕐᔪᐊᖅᓯᒪᔭᖏᓐᓂᒃ	
ᐊᕐᕌᒍᒐᓴᖕᓄᑦ	ᑐᕌᕈᑕᐅᓕᓚᐅᖅᑐᖅ	ᖁᕕᐊᓇᒻᒪᕆᑦᑐᒧᑦ	ᓇᔪᒐᕐᓂᒃ	ᐅᖃᐅᓯᖃᕐᓂᕐᒥᑦ.

ᒥᐊᓕ ᓯᓚᑦ 

ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᕐᓗ 
ᐃᓄᐃᑦ ᐱᓕᕆᖃᑎᒌᑦ ᐱᕙᓪᓕᐊᓂᖃᑦᑎᐊᖅᑐᑦ 
ᐃᒃᓯᕙᐅᑕᐅᖃᑕᐅᓪᓗᖓ	ᑖᒃᑯᓄᖓ	ᐃᓄᐊᖅᑕᐅᓯᒪᔪᑦ	ᐊᓯᐅᔨᔭᐅᓯᒪᔪᓪᓗ	
ᓄᓇᖃᖅᑳᖅᓯᒪᔪᑦ	ᐊᕐᓇᐃᑦ	ᓂᕕᐊᖅᓵᕐᓗ	ᐃᓄᐃᑦ	ᐱᓕᕆᖃᑎᒌᓄᑦ	(IWG)	
ᒥᐊᓕ	ᓯᓚᑦ	ᑐᓴᖅᑎᑦᑎᓚᐅᖅᑐᖅ	ᐊᕐᕌᒍᑕᒫᑦ	ᑲᑎᒪᓂᐅᔪᒥᑦ	ᐱᖃᑕᐅᔪᓂᒃ	
ᐱᓕᕆᖃᑎᒌᑦ	ᐱᕙᓪᓕᐊᓂᕆᔭᖓᓂ.	

ᒪᑐᐃᖅᓯᓂᕐᒧᑦ	ᐅᖃᐅᓯᒃᓴᖏᓐᓂᒃ	ᐃᓕᓴᖅᓯᓚᐅᖅᑐᖅ	ᐃᑲᔪᕐᓂᖃᕐᔪᐊᕐᓂᕆᔭᖏᓐᓂᒃ	ᐸᐅᒃᑑᑎᐅᑉ	
ᑲᑎᒪᔨᖓ	ᓵᓚᑦ	ᐅᓪᕝᕆ	ᐊᕐᕌᒍᒐᓴᓐᓄᑦ,	ᓵᓚᑦ	ᐱᓕᕆᕐᔪᐊᖅᓯᒪᔪᖅ	ᐃᓅᓯᕆᔭᐅᔪᓂᒃ	ᐃᓄᓐᓂᒃ	ᐊᕐᓇᓄᑦ	
ᓄᓇᑦᓯᐊᕗᒻᒥᑐᐊᖑᖏᑦᑐᖅ,	ᑭᓯᐊᓂ	ᑲᓇᑕᓕᒫᒥᑦ.	

ᐊᔾᔨᙳᐊᖅᑎᒍᑦ	ᕿᒥᕐᕈᐊᖅᑎᑦᑎᓪᓗᓂ	ᑐᓴᐅᒪᑎᑦᑎᓂᕐᒧᑦ	ᐅᖃᐅᓯᒃᓴᓄᓪᓗ,	ᐃᓚᖃᓚᐅᖅᑐᖅ	 
ᕿᒥᕐᕈᐊᕐᓂᕐᒥᑦ	ᐃᓄᐃᑦ	ᐱᓕᕆᖃᑎᒌᓄᑦ	(IWG)	ᐃᓚᒋᔭᖏᓐᓂᒃ	ᑕᐅᑐᙳᐊᖅᑕᒥᓂᓪᓗ	ᐅᖃᐅᓯᖓᓂ.	
ᐃᓄᐃᑦ	ᐱᓕᕆᖃᑎᒌᓄᑦ	(IWG)	ᑐᕌᒐᓪᓗᐊᑕᖓ	ᐱᔭᕇᖅᓯᒍᒪᓪᓗᑎᒃ	ᑎᑎᕋᕆᐊᙵᖅᓯᒪᔪᒥᒃ	ᐃᓄᓐᓅᖓᔪᓂᒃ	
ᑖᔅᓱᒧᖓ	ᐃᓄᐊᖅᑕᐅᓯᒪᔪᑦ	ᐊᓯᐅᔨᔭᐅᓯᒪᔪᓪᓗ	ᓄᓇᖃᖅᑳᖅᓯᒪᔪᑦ	ᐊᕐᓇᐃᑦ	ᓂᕕᐊᖅᓵᕐᓗ	ᑲᓇᑕᒥ	
ᖃᓄᐃᓕᐅᕆᐊᕐᓂᕐᒧᑦ	ᐸᕐᓇᐅᑎᖓᓂ	ᑎᑭᓪᓗᒍ	ᐅᐱᕐᖓᒃᓵᖅ	2021.	

ᐱᐊᑦ ᓴᐃᒻᔅ

ᑐᓴᐅᒪᑎᑦᑎᔾᔪᑎ ᓄᓇᕐᔪᐊᓕᒫᒥᑦ ᐱᓕᕆᓂᐊᕐᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᖃᖅᑳᖅᓯᒪᔪᓂᒃ
ᐸᐅᒃᑑᑎᒃᑯᓐᓄᑦ	ᒪᓕᒐᓕᕆᔨᐅᓪᓗᓂ	ᐱᐊᑦ	ᓴᐃᒻᔅ	ᐃᓚᐅᓚᐅᖅᑐᖅ	ᐊᕐᕌᒍᑕᒫᑦ	ᑲᑎᒪᓂᐅᔪᒥᑦ	ᓴᖅᑮᓂᕐᒥᑦ	ᓇᓗᓇᐃᔭᐅᑎᒥᒃ	
ᒪᓕᒐᓕᕆᓂᕐᒨᖓᔪᒥᒃ	ᐱᖁᔭᒃᓴᖅ	C-15-ᒧᑦ,	ᓄᓇᕐᔪᐊᓕᒫᒥᑦ ᐱᓕᕆᓂᐊᕐᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᖃᖅᑳᖅᓯᒪᔪᓂᒃ (UNDRIP).	

ᑕᒪᒃᑮᒃ	ᒥᔅ	ᓴᐃᒻᔅ	ᐊᒻᒪᓗ	ᐊᖏᔪᖅᑳᖅ	ᑯᑦᓘ	ᑲᑎᒪᔭᖅᑐᖃᑕᐅᓚᐅᖅᑐᖅ	ᑎᑎᕋᖅᑕᐅᒋᐊᙵᖅᑐᒧᑦ	ᐱᖁᔭᒃᓴᒧᑦ	ᐊᕐᕌᒎᓵᓚᐅᖅᑐᓂᒃ.	
ᐸᐅᒃᑑᑎᒃᑯᑦ	ᐊᑐᓕᖁᔭᒥᓂᒃ	ᑐᓂᓯᓚᐅᕐᒥᔪᑦ	ᖃᓄᖅ	ᐋᖅᑭᒋᐊᖅᓯᒍᓐᓇᕐᒪᖔᑦ	ᑎᑎᕋᕆᐊᙵᖅᓯᒪᔪᒥᑦ,	ᑕᐃᖕᓇ	ᐋᖅᑭᒋᐊᖅᓯᒪᔪᖅ	
ᐱᖁᔭᒃᓴᖅ	ᐱᐅᓯᕚᓪᓕᕐᔪᐊᓕᓚᐅᖅᐳᖅ.

ᐱᖁᔭᒃᓴᖅ	C-15	ᑐᕌᖅᐳᖅ	ᐃᑲᔪᖅᓱᓂᕐᒥᑦ	ᒪᑭᒪᑎᑦᑎᓂᕐᒥᓪᓗ	ᓄᓇᖃᖅᑳᖅᓯᒪᔪᑦ	ᐱᔪᓐᓇᐅᑎᖏᓐᓂᒃ	ᑲᓇᑕᒥᑦ.	ᐱᓗᐊᙳᐊᖅᑐᒥᑦ,	
ᓄᓇᕐᔪᐊᓕᒫᒥᑦ	ᐱᓕᕆᓂᐊᕐᓂᕐᒧᑦ	ᐱᔪᓐᓇᐅᑎᒋᔭᐅᔪᓂᒃ	ᓄᓇᖃᖅᑳᖅᓯᒪᔪᓂᒃ	(UNDRIP)	ᐃᓱᒪᒃᓴᖅᓯᐅᕈᑎᑦᑎᐊᕆᑦᑐᖅ	ᐅᖃᐅᓯᒃᓴᓂᒡᓗ	
ᐊᒃᑐᐃᓂᖃᑦᑎᐊᕐᓂᐊᖅᑐᓂᒃ	ᐃᓄᐃᑦ	ᐊᕐᓇᓂᑦ	ᓱᕈᓯᕐᓂᓗ.	

ᑎᑎᕋᖅᓯᒪᔪᖅ	44	ᐱᒻᒪᕆᐅᔪᖅ	ᐸᐅᒃᑑᑎᒃᑯᓐᓄᑦ	ᐃᑲᔪᖅᓱᕐᒪᑦ	ᓇᓕᒧᒃᑐᓂᑦ	ᐱᔪᓐᓇᐅᑎᓂᒃ	ᓄᓇᖃᖅᑳᖅᓯᒪᔪᓄᑦ	ᐊᕐᓇᓄᑦ,	ᐱᕐᔪᐊᓂᑦ	
ᐃᑲᔫᑎᖃᕈᓐᓇᖅᑐᖅ	ᓯᕗᓂᒃᓴᒥᑦ	ᐃᖅᑲᖅᑐᐃᕕᒃᑰᖅᑐᓂᒃ	ᐊᒻᒪᓗ	ᐊᑐᓕᖅᑎᑦᑎᓂᕐᒥᑦ	ᒐᕙᒪᒃᑯᑦ	ᖃᓄᐃᓕᐅᕆᐊᖃᖅᑕᖏᓐᓂᒃ.

ᐱᒪᕆᐅᓛᖅᑦ ᓄᓇᓕᒻᒥ ᐸᓖᓯᖃᓂᒧᑦ ᐊᖏᖃᑎᒋᒍᑎ ᐊᑐᓕᐅᖅᑕᐅᓪᓗᓂ ᐅᑯᓇᖓᑦ 
ᐸᐅᒃᑑᑎᒃᑯᓂᒃ ᐊᒻᒪᓗ ᐸᓖᓯᒃᑯᓐᓂᒃ (RCMP)

ᐸᐅᒃᑑᑎᑦ	ᐃᓄᐃᑦ	ᐊᕐᓇᐃᑦ	ᑲᓇᑕᒥ	ᑐᙵᓱᒃᑎᑦᑎᓚᐅᕐᒪᑕ	ᐱᕕᒃᓴᖃᓕᓂᒻᒥᒃ	ᐋᖅᑭᒃᓯᓗᑎᒃ	ᒪᓕᒐᖅᑎᒍ	ᐱᓕᕆᖃᑎᒋᓗᒋᑦ	

ᐃᖅᑲᓇᐃᔭᖃᑎᒋᓗᒋᑦ	ᐸᓖᓯᒃᑯᑦ	(RCMP)	ᐊᑎᓕᐅᖅᓯᓂᒃᑯᑦ	ᐅᑯᓂᖓ ᐱᓇᓱᐊᖃᑎᒌᓐᓂᖅ* ᐊᖏᖃᑎᒋᒍᑎᒥᒃ  

ᐃᒫᖑᖁᓪᓗᒍ 	ᐱᐅᓂᖅᓴᐅᓕᖅᑎᑕᐅᓗᓂ	ᓴᐳᒻᒥᔭᐅᓂᖅ	ᐊᒻᒪᓗ	ᐊᑦᑕᕐᓇᖅᑐᒦᖏᓐᓂᖏᑦ	ᐃᓄᐃᑦ	ᐊᕐᓇᖏᑦ,	 

ᓱᕈᓯᖏᑦ	ᐊᒻᒪᓗ	ᑭᓲᒋᐊᒃᓴᖏᓐᓂᒃ−ᐊᔾᔨᐅᙱᑦᑐᓄᑦ	ᐃᓄᐃᑦ.	

ᐃᓚᒋᔭᐅᓪᓗᓂ	ᐊᕐᕌᒍᑕᒫᑦ	ᑲᑎᒪᓂᐅᔪᒥᑦ,	ᐊᖏᔪᖅᑳᖅ	ᑯᑦᓘ	ᐊᒻᒪᓗ	ᑲᒥᓴᓇ	ᐳᕌᓐᑕ	ᓚᑭ	

ᐅᖃᐅᓯᖃᓚᐅᖅᑑᒃ	ᐊᖏᕈᑎᐅᑉ	ᐊᑎᓕᐅᖅᑕᐅᓂᖓᓂ.	

ᑕᐃᒫᒃ	ᑲᒥᓴᓇ	ᓚᑭ	ᐅᖃᕐᒪᑦ,	ᐊᖏᖃᑎᒌᒍᑎ	ᓄᑖᖑᓪᓗᓂ	ᐅᓪᓘᕗᖅ	

ᐱᓕᕆᖃᑎᒌᓐᓂᖏᓐᓂᒃ	ᐸᓖᓯᒃᑯᑦ	(RCMP)	ᐊᒻᒪᓗ	ᐃᓄᐃᑦ	ᐊᕐᓇᖏᑦ,	

ᐅᖃᖅᖢᓂ	ᐸᐅᒃᑑᑎᒃᑯᑦ	ᕿᒥᕐᕈᓂᖓ	ᐸᓖᓯᒃᑯᑦ	ᐊᑐᐊᒐᖏᓐᓂᒃ	

ᐱᐅᓯᖏᓐᓂᓪᓗ	ᐃᑲᔫᑎᖃᓪᓚᕆᓚᐅᖅᑐᖅ	ᓇᓗᓇᐃᖅᓯᓂᕐᒥᑦ	

ᐃᓱᒫᓘᑕᐅᓪᓗᐊᑕᖅᑐᓂᒃ	ᐊᓪᓗᕆᐊᕈᑎᓂᓪᓗ	ᐋᖅᑭᒋᐊᖅᓯᓂᕐᒧᑦ	ᐸᓖᓯᒃᑯᑦ	

ᐱᔨᑦᑎᕋᕐᓂᖏᓐᓂᒃ	ᐃᓄᐃᑦ	ᓄᓇᖓᓂ.

ᒥᓂᔅᑕ	ᐱᓕᐊᕐ	ᖁᕕᐊᒃᑯᑎᒋᓚᐅᖅᑕᖏᑦ,	ᓂᕆᐅᕐᓂᖃᑦᑎᐊᕐᓂᕋᖅᖢᓂ	

ᐊᖏᕈᑎᐅᔪᖅ	ᐊᓯᔾᔩᓪᓚᕆᓐᓂᐊᕐᓂᖓᓂ	ᐸᓖᓯᒃᑯᑦ	

(RCMP)	ᐱᓕᕆᖃᑎᖃᕐᓂᖏᓐᓂᒃ	ᐃᓄᐃᑦ	ᐊᕐᓇᓂᑦ	

ᐊᑦᑕᕐᓇᖅᑐᒦᙱᓐᓂᖅᓴᐅᓕᖁᓪᓗᒋᓗ.

ᓇᓪᓕᐊᖑᓂᖏᓐᓄᑦ	ᐋᓂᖅᓯᖅᑕᐅᕙᒃᑐᑦ	ᐊᒥᓲᓂᖅᓴᐅᒻᒪᑕ	

ᐱᓂᕐᓗᒃᑕᐅᖃᑦᑕᕐᓂᖏᑦ	ᓄᓇᖃᖅᑳᒃᓯᒪᔪᑦ	ᐊᕐᓇᖏᑦ	ᑲᓇᑕᓕᒫᒥ,	

ᐊᒻᒪᓗ	ᐃᓄᐃᑦ	ᐊᕐᓇᖏᑦ	ᐊᒻᒪᓗ	ᓱᕈᓯᖏᑦ	ᐱᓗᐊᙳᐊᖅᑐᒥᒃ.	ᐊᕐᓇᐃᑦ	

ᓄᓇᕗᒻᒥ,	ᑐᑭᓕᐅᑎᓗᒍ,	ᐱᓂᕐᓗᒃᑕᐅᖃᑦᑕᒻᒪᑕ	ᐋᓂᖅᓯᖅᑕᐅᖃᑦᑕᕐᓗᑎᒃ	

ᐱᕋᔭᒃᑕᐅᖃᑦᑕᒻᒪᑕ	ᐊᒥᓱᐃᖅᓱᖅᑕᐅᓂᖃᓪᓗᑎᒃ	13−ᓂᒃ	

ᐊᒥᓱᐃᖅᓱᖅᑕᐅᓂᖅᓴᐅᓗᑎᒃ	ᑕᐃᔅᓱᒪᖓᓪᓕ	ᐊᕐᓇᒥᒃ	 

ᑲᓇᑕᒥ	ᐃᓘᓐᓇᓕᒫᖓᓂ.	

*ᐱᓇᓱᐊᖃᑎᒌᓐᓂᖅ	ᐃᓄᒃᑎᑐᑦ	ᐅᖃᐅᓯᖅᑕᕆᔭᐅᕗᖅ	ᐃᖅᑲᓇᐃᔭᖃᑎᒌᓪᓗᓂ	ᐃᖃᓇᐃᔭᖃᑎᒋᓗᒋᑦ.	ᓈᒻᒪᑦᑎᐊᒻᒪᑦ	ᑕᐃᔭᐅᒍᓯᒋᓗᓂᐅᒃ	

ᑖᔅᓱᒪ	ᐊᖏᖃᑎᒋᒍᑎᐅᑉ,	ᐋᖅᑭᒃᑕᐅᓪᓗᓂᓗ	ᐊᑐᖅᑕᐅᓂᖓᓂ	ᐋᖅᑭᖃᑎᒌᓂᖅ	ᑐᕌᒃᓯᖃᑎᒌᒑᓱᐊᓪᓗᓂ	ᐱᓕᕆᐊᕆᑦᑕᐅᑎᒋᒋᐋᓕᒻᒥᒃ	

ᑐᑭᖃᑦᑎᐊᖁᓪᓗᒍ,	ᐊᑐᑯᑖᓐᓂᐊᖅᑐᒥᒃ	ᐊᓯᕈᓂᖃᓪᓗᓂ	ᐃᓕᓕᖅᑯᓯᖃᓂᒥᒃ	ᖃᐅᔨᒪᓗᓂ	ᐊᒻᒪᓗ	ᖁᐊᖅᓵᖅᓯᒪᓗᐊᕐᓂᕐᒥᒃ−ᖃᐅᔨᒪᔪᓂᒃ	

ᐸᓖᓯᖃᕐᓗᓂ	ᐱᔨᔅᓯᕈᑎᓂᒃ	ᓄᓇᖃᖅᑳᒃᓯᒪᔪᑦ	ᓄᓇᓕᖏᓐᓂᒃ	ᑲᓇᑕᓕᒫᒥ.

ᑲᑎᒪᔨᖏᑦ ᑐᑭᒧᐊᒃᑎᑦᑎᔨᑦ ᓂᕈᐊᖅᑕᐅᓯᒪᔪᑦ

ᐊᕐᕌᒍᑕᒪᑦ	ᑖᒃᑯᐊ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᑦ	(AGM)	ᑲᒪᒋᔭᖃᕐᒪᑕ	ᓂᕈᐊᖅᓯᓂᕐᒥᒃ	ᓄᑖᓂᒃ	ᑲᑎᒪᔨᓄᑦ	ᐃᓚᒋᔭᐅᔪᓂᒃ	

ᓯᕗᓕᖅᓯᖁᓪᓗᒋᑦ	ᐊᒻᒪᓗ	ᖃᐅᔾᔩᑦᑐᕆᔭᐅᔪᓂᒃ	ᐃᖃᓇᐃᔭᕐᕕᖁᑎᓄᑦ.	ᑲᑎᒪᔨᑦ	ᐃᓚᖃᕐᒪᑕ	14−ᓂᒃ	ᐃᓚᒋᔭᐅᔪᓂᒃ	ᐃᓘᓐᓇᓕᒫᖏᓐᓂᒃ	

ᐃᓄᐃᑦ	ᓄᓇᖓᓐᓂᑦ	ᐊᒻᒪᓗ	ᐃᓚᒋᔭᐅᑎᑦᑎᓪᓗᑎᒃ	ᐃᓚᒋᔭᐅᔪᓂᒃ	ᖃᓪᓗᓇᑦ	ᓄᓇᓕᔾᔪᐊᓂ	ᑲᓇᑕᒥ	ᐃᓚᒋᔭᐅᓪᓗᑎᒃ	ᐃᓅᓱᒃᑐᑦ.	

ᐃᓘᓐᓴᑎᒃ	ᑲᑎᒪᔨᓄᑦ	ᐃᓚᒋᔭᐅᔪᑦ	ᑲᑎᒪᔨᐅᓲᖑᒪᑕ	ᒪᕐᕉᓐᓄᒃ−ᐊᕐᕌᒍᓄᒃ	ᐊᑕᓪᓗᑎᒃ,	ᑕᒪᒃᑯᐊ	ᖃᓄᑐᐃᓈᓱᖑᓪᓗᑎᒃ	ᑕᒪᕐᒥᒃ	
ᑲᔪᓯᑦᑎᐊᕐᓂᖏᒃ	ᐊᒻᒪᓗ	ᐊᔾᔨᒌᖏᓐᓂᖏᓐᓄᑦ	ᐱᓕᕆᑲᐅᓂᖏᑕ	ᐊᒻᒪᓗ	ᐱᓕᕆᐊᕆᖃᑦᑕᖅᓯᒪᔭᖏᑕ	ᑲᑎᒪᔨᐅᑎᓪᓗᒋᑦ.

ᒪᑯᐊ	ᐃᒻᒥᓂᖅᓱᖅᑐᑦ	ᖁᕕᐊᒋᔭᐅᑦᑎᐊᓚᐅᖅᑯᑦ	ᐅᕝᕙᓗᓂᑦ	ᑎᒃᑯᐊᖅᑕᐅᓗᑎᒃ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᐅᔪᒥ	 
ᔭᓄᐊᕆ	2021−ᒥ:

ᓯᑲᐅᓕᑦ	ᐅᓪᐳᕇ	–	ᑎᑎᕋᒃᑎ	–	ᑮᓇᐅᔭᓕᕆᔨ,	ᓄᓇᑦᓯᐊᕗᑦ	–	ᐃᖃᓇᐃᔭᖅᑎᒋᔭᐅᓂᐊᖅᑐᖅ	ᐊᑕᐅᓯᕐᒧᑦ	 
ᐊᕐᕌᒍᒥ	ᐃᖃᓇᐃᔭᕐᓂᐊᕐᓗᓂ.

ᓇᓂᓯ	ᐋᕆᐊᒃ	–	ᑭᕿᖅᑕᓂ	ᓂᒋᐊᓂ,	ᓄᓇᕗᑦ	–	ᓂᕈᐊᖅᑕᐅᓯᒪᔪᖅ	ᒪᕐᕉᓐᓄᒃ−ᐊᕐᕌᒍᓐᓄᒃ	ᐊᑕᓂᐊᕐᓗᓂ.

ᔨᓂ	ᐅᒡᔪᒃ	–	ᕿᑎᕐᒥᐅᑦ,	ᓄᓇᕗᑦ	–	ᐃᖃᓇᐃᔭᖅᑎᒋᔭᐅᓂᐊᖅᑐᖅ	ᐊᑕᐅᓯᕐᒧᑦ	ᐊᕐᕌᒍᒥ	ᐃᖃᓇᐃᔭᕐᓂᐊᕐᓗᓂ.

ᑖᒃᑯᐊ	ᐃᓚᓕᐅᑎᔪᑦ	ᐃᓚᖏᔭᐅᓕᕐᓗᑎᒃ	ᑲᑎᓪᓗᒋᑦ	ᐊᒥᓲᓂᖏᑦ	ᑎᑭᐅᑎᓗᑎᒃ	12−ᓄᑦ,	ᐊᑕᐅᓯᕐᒥᒃ	ᐃᒃᓯᕙᐅᑕᖃᓕᓪᓗᓂ,	
ᕿᑭᖅᑕᓂ	ᐅᐊᓇᖓᓄᑦ,	ᐊᒥᐅᒃᑰᔪᖅ	ᐃᓄᖃᓐᓇᓂ.	ᕿᓃᓐᓇᖅᑐᒍᑦ	ᓄᑖᓂᒃ	ᐃᓚᒋᔭᐅᔪᒃᓴᓂᒃ	ᐃᓚᔭᐅᖁᓪᓗᒋᑦ	ᐃᓚᒃᑲᓐᓂᖏᑦ	
ᐃᓅᓱᒃᑐᑦ,	ᐃᓄᐃᑦ	ᓄᓇᖓᑦ	ᐃᖃᓇᐃᔮᑦ.

ᐊᖓᔪᖃᒃ	ᑯᑦᓘ,	ᑭᒡᒐᖅᑐᕐᓗᒋᑦ	ᐸᐅᒃᑑᑎᒃᑯᑦ,	ᓇᑯᒻᒦᕈᒪᒻᒪᑕ	ᒪᑯᓂᖓ	ᐊᓂᖃᑦᑕᓲᓂᑦ	ᐃᓚᒋᔭᐅᔪᓂᒃ	ᐃᑲᔪᖅᓯᒪᓂᖏᓐᓄᑦ	ᑲᑎᒪᔨᓂᒃ:	
ᓗᐊᕋ ᓱᑦᓯᐅᓪ	–	ᐃᓄᓱᒃᑐᖅ,	ᐃᓄᐃᑦ	ᓄᓇᖓᑦ	ᐊᒻᒪᓗ	ᐊᓂ ᑯᓖ –	ᕿᑭᖅᑕᓂ	ᐅᐊᓇᖓᓂ,	ᓄᓇᕗᑦ.

ᐅᑯᐊᖑᕗᑦ ᑲᑎᒪᔨᓂᒃ ᐃᓚᒋᔭᐅᔪᑦ

ᐊᖓᔪᖃᐅᑎᑦ

ᕆᐱᒃᑲ ᑯᑦᓘ	–	ᐊᖑᔪᖄᒃ,	ᑭᕙᓪᓕᖅ	

ᒍᕐᕆ ᓴᐅᕐᐱ	–	ᑐᖓᓕᖅ−ᐊᖓᔪᖄᒧᑦ,	ᔨᐊᓗᓇᐃᑉ	

ᓯᑲᐅᓕᑦ ᐅᓪᐳᕇ	–	ᑎᑎᕋᒃᑎ	–	ᑮᓇᐅᔭᓕᕆᔨ,	ᓄᓇᑦᓯᐊᕗᑦ

ᑐᑭᒧᐊᒃᑎᑦᑎᔩᑦ

ᓇᓐᓯ ᐃᑐᒃ	–	ᓄᓇᕕᒃ,	ᐅᖓᕙ	ᓯᒡᔭᖓᓂ

ᕗᕆᓐᑕ ᐃᐴ	–	ᓄᓇᕕᒃ,	ᓄᓇᕕᐅᑉ	ᓯᒡᔭᖓᓂ

ᓇᓂᓯ ᐋᕆᐊᒃ	–	ᑭᕿᖅᑕᓂ	ᓂᒋᐊᓂ,	ᓄᓇᕗᑦ	

ᓇᓐᓯ ᒪᐃᒃ	–	ᐃᖃᓗᐃᑦ,	ᓄᓇᕗᑦ

ᔨᓂ ᐅᒡᔪᒃ	–	ᕿᑎᕐᒥᐅᑦ,	ᓄᓇᕗᑦ	

ᐊᓂᑕ ᐳᑭᐊᒃ	–	ᐃᓄᕕᐊᓗᐃᑦ

ᒫᑕ ᐱᓕᐅᕆᑎ	–	ᓂᒋᐊᓂ	ᐱᖓᓇᖅᐊᓯᖓᓂ,	ᓄᓇᓕᔾᔪᐊᒥ

ᒪᓚᐃᔭ ᔨᕼᕐ	–	ᓂᒋᐊᓂ	ᐱᖓᓇᖅᐊᓯᖓᓂ,	ᓄᓇᓕᔾᔪᐊᒥ	

ᐊᓖᓴ ᑲᐅᐱᓐᑐᕐ	–	ᐃᓅᓴᒃᑐᖅ,	ᐃᓄᐃᑦ	ᓄᓇᖓᑦ

ᓯᐅᕋᓐ ᐃᑦᒪᐅᑦᔅ,  
ᐃᓄᒃ ᐊᕐᓇᖅ ᐊᕐᕌᒍᒥ

ᐅᖓᑖᓂ	ᐅᑭᐅᓕᑦ	36−ᓂᒃ	ᐊᕕᒃᑐᖅᓯᒪᔪᓂ,	
ᓯᐅᕋᓐ	ᐃᑦᒪᐅᑦᔅ	ᑕᐃᔭᐅᓚᐅᕐᒪᑦ	ᐃᓄᒃ	

ᐊᕐᓇᓚᕇᑦ	ᐊᕐᕌᒍᒥ	ᐱᓕᕆᒍᒪᑦᑎᐊᓂᖓᓄᑦ	
ᐋᖅᑭᒃᓱᐃᓂᕐᒥᓄᑦ	ᖃᐅᔨᓇᓱᐊᕐᓂᕐᒧᑦ	

ᖃᐅᔨᒪᓂᕐᒥᒃ	ᐅᑭᐅᖅᑕᖅᑐᒻᒥ	ᐃᓄᓐᓂ	ᐊᒻᒪᓗ	
ᐊᔪᐃᓐᓇᕐᓗᓂ	ᐃᑲᔪᕋᓱᐊᕐᒪᑦ	ᐋᖅᑭᒃᓯᒍᒪᓪᓗᓂ	ᖃᐅᔨᓴᖅᓯᒍᑎ	
ᐱᔨᔅᓯᕈᑎᒥᒃ	ᐃᒫᖑᓚᕆᖁᓪᓗᒋᑦ	ᐃᓄᐃᑦ	“ᐃᓄᕐᓕᑕᑦ	
ᓂᖀᑦ”,	ᐱᓗᐊᙳᐊᖅᑐᒥᒃ	ᐊᕕᒥᓂᑦ,	ᖁᐱᕐᕆᓇᖅᑐᖃᖁᓇᒋᑦ	
ᖃᓂᒪᓯᖅᑖᖅᑎᑦᑎᖃᑦᑕᖅᑐᑦ	ᐃᓅᖃᑎᒌᓂᒃ.	

ᓄᓇᑦᓯᐊᕗᒥᐅᑕᖅ,	ᐃᑦᒪᐅᑦᔅ	ᒫᓐᓇ	ᐱᕙᕇᒃᓯᕙᓪᓕᐊᓕᕐᒪᑦ	
ᐃᓕᓐᓂᐊᖅᓯᒪᔪᒻᒪᕆᒃ	ᖃᐅᔨᒪᓂᕐᔪᐊᓕᒃ	Ph.D.	ᐃᓄᒋᐊᓂᖓᓂ 
ᐃᓅᓕᓴᐅᑎᓕᕆᓂᒻᒧᑦ	ᓯᓚᒃᑐᖅᓴᕐᕕᔾᔪᐊᖓᓂ	ᒍᐃᓪᐳ,	
ᑕᐃᑲᓂ	ᐃᖃᓇᐃᔭᖓ	ᐃᑲᔪᓂᖃᒻᒪᕆᒃᑐᒥ	ᐃᓘᓐᓇᖏᓐᓂᒃ	
ᐃᓄᐃᑦ.	ᐊᕐᓇᖅ	ᖃᐅᔨᓇᓱᐊᒻᒪᑦ	ᐊᑑᑎᖃᑦᑎᐋᖅᑐᐋᓗᒻᒥᒃ	
ᖃᐅᔨᓇᓱᐊᓗᓂ	ᐃᓅᖃᑎᒋᓄᑦ	ᖃᓂᒻᒪᓯᖅᑖᕈᑕᐅᓲᓂᒃ	
ᖁᐱᕐᕆᓐᓇᖅᑐᓂᒃ	ᑐᕆᑭᓄᓪᓚ,	ᒥᑭᔪᐋᓗᐃᑦ	ᐅᓚᒥᖅᑐᑦ	
ᖁᒡᓗᒋᐊᑦ	ᓱᕈᒃᑎᑦᑎᓲᑦ	ᐊᕕᐅᑉ	ᓂᕿᖓᓂᑦ	ᑕᒪᒃᑯᓂᖓ	
ᐃᓄᓐᓂᒃ	ᐱᖅᑯᓯᒃᑯᑦ	ᓂᕆᔭᐅᓲᓂᒃ	ᒥᑭᒐᐅᓪᓗᒋᑦ.

“ᑐᕆᑭᓄᓪᓴᔅ ᑕᐃᔭᐅᓲᖑᓚᐅᕐᒪᑦ ‘ᐃᑉᐱᒋᔭᐅᖏᓗᐊᒪᑦ 
ᓱᕈᓂᖅ ᓄᓇᖃᖅᑳᒃᓯᒪᔪᑦ ᐃᓄᖏᓐᓂ ᐅᑭᐅᖅᑕᖅᑐᕐᒥ’, 
ᐊᓱᐃᓪᓛᒃ ᑕᒪᒃᑯᓇᓂ ᖃᐅᔨᓇᓱᐊᖅᑕᓐᓂ ᐊᒻᒪᓗ 
ᓵᓚᒃᓴᐅᑎᒋᓗᒍ ᑖᓐᓇ ᑐᑭᖃᑦᑎᐊᖅᑐᖅ ᑐᓂᔭᐅᒍᑎ, 
ᖃᐅᒪᑎᑦᑎᒍᓐᓇᕋᒪᑦ ᖃᐅᒻᒥᑕᐅᓯᒪᓕᖅᑎᓪᓗᒍ 
ᑖᓐᓇ ᖃᐅᔨᒪᔭᐅᓂᖅᓴᐅᓕᖁᓪᓗᒍ,”  
ᑐᑭᓯᓇᖅᓯᑎᑦᑎᕗᖅ	ᐃᑦᒧᓐᔅ.

ᐊᓃ ᕗᔅᓯᒥ, ᐃᓅᓱᒃᑐᖅ  
ᐃᓄᒃ ᐊᕐᓇᖅ ᐊᕐᕌᒍᒥ 

ᓄᓇᕗᑉ	ᐊᓃ	ᕗᔅᓯᒥ	ᑕᐃᔭᐅᓚᐅᕐᒪᑦ	
ᐱᒋᐊᕈᑕᓂᑦ	ᓵᓚᒃᓴᕐᓂᕐᒧᑦ	ᐃᓅᓱᒃᑑᓪᓗᓂ	 
ᐃᓄᒃ	ᐊᕐᓇᓚᕇᑦ	ᐊᕐᕌᒍᒥ,	ᓴᖅᑭᑕᐅᓪᓗᓂ	
ᓯᕗᓪᓕᖅᐹᒥ	ᐊᕕᒃᑐᖅᓯᒪᔪᓂ	
ᐅᑯᓄ	ᐅᑭᐅᓕᓐᓄᑦ	16-35−ᓂᒃ.	

ᑭᖑᓂᖓᒍᑦ	ᖃᐅᔨᔭᐅᑦᑎᐊᖏᑦᑐᒥᓂᐅᑎᓪᓗᒍ	
ᐊᒡᒐᖏᑎᒍ	ᐋᓐᓂᖅᑐᒥᓂᐅᓂᖓᓂᒃ	ᓴᐃᒥᖓᒍ	ᑖᓐᓇ	
ᐅᐊᔭᓕᕆᔨᕈᒃᐸᓪᓕᐊᒐᓱᐊᖅᑐᖅ	ᐊᔅᓱᕉᑎᖃᓚᐅᒻᒪᑦ	
ᐅᐃᒻᒪᓐᓂᐊᓕᖃᑦᑕᓂᒻᒥᒃ,	ᐃᓱᓕᓕᖅᑎᓪᓗᒋᑦ	2020	ᐊᕐᓇᖅ	
ᑕᑯᓴᐅᓕᖅᑎᑦᑎᖃᑦᑕᓚᐅᕐᒪᑦ	ᐃᓄᓐᓅᖓᓗᐊᖑᐊᖅᑐᓂᒃ	
“ᐆᒪᓇᓱᐃᓇᕆᐊᖃᓐᓂᕐᒥᒃ	ᐅᓪᓗᒥ”	ᐊᒥᓱᑲᓚᓐᓂ	
ᐃᓅᖃᑎᒋᓄᑦ	ᑐᓴᐅᒪᑎᑦᑎᒍᑎᓂ	ᑕᑯᒃᓴᐅᑎᑦᑎᕕᓐᓂ,	
ᕿᓚᒥᐋᓗᓪᓗ	ᖁᓕᒐᓴᐃᑦ	ᑕᐅᓴᖏᓐᓃᑦᑐᓂᒃ	
ᒪᓕᒃᑎᖃᓕᓚᒻᒪᑦ	ᑎᒃᑖᒃᒥ	ᑖᔅᓱᒪᓂᑐᐊᖅ.

ᕗᔅᓯᒥᐅᑉ	ᐱᓕᕆᖃᑎᖃᕋᓱᐋᓐᓂᖓ	ᐊᒻᒪᓗ	
ᑲᔪᖏᖅᓴᐃᓂᕆᔭᖓ	ᐃᓚᓕᐅᔾᔨᒻᒪᑦ	ᖃᓄᐃᑦᑑᓂᖏᓐᓂᒃ	
ᐃᓄᐃᑦ	ᐃᓕᖅᑯᓯᖓᓂᑦ	ᑖᔅᓱᒪ	ᖃᐅᑕᒫᑦ	ᓇᓗᓇᐃᖅᓯᓂᖓᓄᑦ.	

“ᐅᑎᖅᑎᑦᑎᒍᒪᒐᒪ ᑐᖁᓕᓚᐅᖅᑐᒥᒃ ᐃᓕᖅᑯᓯᕐᒥᑦ 
ᐆᒪᓕᖅᑎᒃᑲᓐᓂᕐᓗᒍ,”	ᐊᕐᓇᖅ	ᑐᑭᓯᓇᖅᓯᑎᑦᑎᓕᖅᑯᒃ.	
“ᖃᐅᔨᒪᔪᖓ ᐃᓚᖏᑦ ᐃᓄᐃᑦ ᐃᓅᓱᒃᑯᑦ ᑕᐃᒃᑯᐊ 
ᐊᒃᓱᕈᓪᓚᕆᖃᑦᑕᒻᒪᑕ ᐃᓕᓴᕐᓇᕈᑎᒥᓐᓂᒃ, 
ᖁᕕᐊᑦᑐᖓ ᖃᐅᔨᔭᐅᑎᑦᑎᒋᐊᔅᓴᖅ ᐊᔾᔨᐅᖏᑦᑐᒥᒃ 
ᖃᓄᐃᓕᖓᓂᖓᓂᒃ ᐃᓕᖅᑯᓯᑦᑎᓐᓂ 
ᓴᙱᔫᓕᕈᑎᒋᒍᓐᓇᖅᑕᑦᑎᓐᓂᒃ ᒪᑯᓇᓂ.”

 ᐃᓄᒃ ᐊᕐᓇᓚᕇᑦ ᐊᕐᕌᒍᒥ 

ᐱᖅᑯᓯᒃᑯᓪᓕ,	ᑕᐃᑲᓂ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᒻᒥ	(AGM),	ᐸᐅᒃᑑᑎᑦ	ᖁᕕᐊᓱᒍᑎᖃᒻᒪᑕ	ᐃᓄᐃᑦ	ᐊᕐᓇᖏᓐᓂᒃ	
ᑕᐃᒃᑯᓂᖓ	ᓴᙱᔪᓂᒃ,	ᐱᐅᓈᖅᑐᓂᒃ	ᐃᑲᔪᕈᑎᖃᓲᓂᒃ	ᓄᓇᓕᒥᓐᓄᑦ.	

ᑕᒪᑐᒪᓂ	ᐊᕐᕌᒍᒥ,	ᓴᓇᓚᐅᕋᑦᑕ	ᓄᑖᒥᒃ	ᐃᒻᒥᒃᑰᖓᔪᒥᒃ	ᓴᕿᑎᑦᑎᔪᒥᒃ	ᐱᕈᒃᐸᓪᓕᐊᓂᖏᓐᓂᒃ	ᑐᓂᕐᕈᑏᑦ	ᐊᒻᒪᓗ	ᐊᒃᑐᐃᓂᖏᑦ	
ᐃᓅᓱᒃᑐᑦ	ᐃᓄᐃᑦ	ᐊᕐᓇᐃᑦ	ᑕᐃᑯᓂᖓ	ᐊᕙᑎᖏᓐᓃᖅᑐᓂᒃ.	

ᐊᒥᓱᑦ	ᐱᓕᕆᒃᑳᓗᐃᑦ	ᐊᒻᒪᓗ	ᓄᓇᓕᓅᖓᔪᑦ	ᐊᕐᓇᐃᑦ	ᐃᓘᓐᓇᓕᒫᖓᓂᒃ	ᐃᓄᐃᑦ	ᓄᓇᖓᓐᓂᒃ	ᓂᕈᐊᒐᔅᓴᓕᐊᖑᓚᐅᒻᒪᑕ	
ᐃᓕᓴᕆᔭᐅᖁᓪᓗᒋᑦ	ᑕᒪᒃᑭᖏᓐᓂ	ᐊᕕᒃᑐᖅᓯᒪᐅᖅᑐᓂ.	

ᑕᐃᒫᒃ	ᓇᓗᓇᐃᖅᑕᐅᒻᒪᑦ	ᐊᖓᔪᖄᒧᑦ	ᑯᑦᓘᒻᒧᑦ,	“ᑖᒃᑯᐊᒃ ᑐᓂᓯᔪᑕᐅᔪᒃ ᐃᓕᓴᖅᓯᒍᑕᐅᒻᒪᑎᒃ ᐊᒻᒪᓗ 
ᖁᕕᐊᓱᖃᑎᒋᒍᑕᐅᓪᓗᑎᒃ ᐊᔪᖏᓛᓐᓂᒃ ᐃᓄᐃᑦ ᐊᕐᓇᖏᓐᓂᒃ. ᑭᖑᓂᖓᒍᑦ ᐊᒃᓱᕈᓐᓇᒪᕆᓚᐅᖅᑎᓪᓗᒍ ᐊᕐᕌᒍ 
ᖃᓂᒪᓐᓇᕐᓂᖓᓄᑦ, ᓄᓇᓕᕗᑦ ᐱᒋᐊᖃᓕᓚᐅᒻᒪᑕ ᖃᐅᔨᒍᑎᒃᓴᓂᒃ ᓴᙱᓂᐅᔪᒥᒃ ᐊᒻᒪᓗ ᐱᔭᐅᑐᐃᓐᓇᖅᑕᐃᓕᒪᓂᒻᒥᒃ 
ᐊᒃᓲᓂᖅᓴᐅᓕᓪᓗᓂ ᑕᐃᔅᓱᒪᓂᐅᓚᐅᕐᓂᖓᓂᒃ, ᐊᒻᒪᓗ ᓇᓂᓪᓗᑎᒍ ᑲᔪᖏᓐᓇᒪᕆᒃᑐᒥ ᓯᕗᓕᖅᑎᐅᓂᕐᒥ ᐊᒻᒪᓗ 
ᐱᔭᕇᒃᓯᓂᖏᓐᓂᒃ ᑖᒃᑯᐊᒃ ᒪᕐᕉᒃ ᐊᕐᓈᒃ.”

ᑕᒪᕐᒥᒃ	ᓵᓚᒃᓴᖅᑐᒃ	ᖃᐅᔨᒪᓇᖅᓯᑎᑕᐅᓚᐅᒻᒪᑎᒃ	ᐊᒻᒪᓗ	ᐅᐱᒋᔭᐅᓪᓗᑎᒃ	ᐃᒪᒋᔭᐅᑎᑕᐅᓪᓗᑎᒃ	 
ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓂᒻᒧᑦ	(AGM).	ᐊᖏᖅᑕᐅᓂᕐᒥᓐᓄᑦ	ᐅᖃᓚᐅᑎᒋᔭᖏᑦ,	 

ᐅᖃᓚᐅᑎᖃᓚᐅᒻᒪᑕ	ᐃᖃᓇᐃᔭᕈᒪᓂᕐᒥᓂᒃ	ᐊᒻᒪᓗ	ᖁᔭᓕᓂᕐᒥᓐᓂᒃ	ᐃᓕᓴᕆᔭᐅᓂᕐᒥᓐᓄᑦ.	

ᐱᖁᔨᕗᖔᕈᑎᑦ ᐊᑐᖅᑕᐅᓕᖅᑐᑦ
ᐊᑐᓂ	ᐊᕐᕌᒍᓂ,	ᑲᔪᓰᓐᓇᖅᑐᑦ	ᐊᒻᒪᓗ	ᓴᕿᑉᐸᓪᓕᐊᔪᑦ	
ᐊᑲᐅᙱᓕᐅᕈᑎᑦ	ᐊᒃᑐᐃᖃᑦᑕᖅᑐᑦ	ᐃᓄᐃᑦ	
ᐊᕐᓇᖏᓐᓂᑦ	ᐃᓚᖏᓐᓂᓪᓗ	ᓇᓗᓇᐃᖅᑕᐅᕗᑦ	
ᐊᒻᒪᓗ	ᓯᕗᓪᓕᐅᑎᒋᐊᖃᒃᑐᓕᐊᖑᓪᓗᑎᒃ	
ᑐᑭᒧᐊᒃᑎᑦᑎᔨᓄᑦ,	ᓄᓇᓕᓂ	ᑭᒡᒐᖅᑐᐃᔨᓄᑦ,	ᐊᒻᒪᓗ	
ᐸᐅᒃᑑᑎᒃᑯᑦ	ᐃᖃᓴᐃᔭᖅᑎᖏᓐᓄᑦ.

ᐃᓚᖃᕐᒪᑕ	ᐸᐅᒃᑑᑎᒃᑯᑦ	ᑲᑎᒪᔨᖏᓐᓄᑦ	
ᐃᓚᒋᔭᐅᔪᓂᒃ,	ᐱᖁᔨᕗᖔᕈᑎᓕᕆᓂᕐᒧᑦ	ᑲᑎᒪᔨᕋᓛᑦ	
ᕿᒥᕐᕈᓲᖑᒻᒪᑕ	ᑕᒪᒃᑯᓂᖓ	ᐊᑲᐅᙱᓕᐅᕈᑎᓂᒃ	
ᐊᒻᒪᓗ	ᐃᓱᒪᓕᐅᕈᑎᖃᑉᕐᓗᑎᒃ	ᓇᓪᓕᐊᒃ	
ᐱᓗᐊᙳᐊᖅᑐᒥᒃ	ᐱᒻᒪᕆᐅᓛᖑᒻᒪᖓᑦ	ᐃᓄᐃᑦ	
ᐊᕐᓇᖏᓐᓄᑦ	ᐊᒻᒪᓗ	ᐃᓚᖏᓐᓄᑦ.

ᑭᖑᓂᑦᑎᐊᖓᒍᑦ,	ᐊᑲᐅᙱᓕᐅᕈᑎᑦ	
ᐱᒻᒪᕆᐅᓂᖅᐹᖑᓱᕆᔭᐅᔪᑦ	ᐸᐅᒃᑑᑎᒃᑯᓐᓂᒃ	
ᓯᕗᓪᓕᐅᑎᒋᐊᖃᑐᓕᐊᖑᕗᑦ	ᐊᒻᒪᓗ	
ᓯᕗᓪᓕᖅᐹᖅᓯᐅᑎᓕᐊᖑᓪᓗᑎᒃ	
ᐱᖁᔨᕗᖔᕈᑎᓕᐊᖑᓪᓗᑎᒃ,	ᑕᒪᓐᓇᓗ	
ᐃᑲᔪᕐᒪᑦ	ᐊᑐᐊᖅᓯᑎᑕᐅᓂᖑᓄᑦ	
ᐃᖃᓇᐃᔭᖑᓂᖓ	ᐃᖃᓇᐃᔭᕐᕕᖁᑎᐅᒧᑦ.

ᑕᒪᐃᓐᓂ,	ᖁᓕᐅᖏᓱᖓᖅᑐᑦ	ᐱᖁᔨᕗᖔᕈᑎᑦ	
2020-2021−ᒧᑦ	ᓴᕿᑕᐅᓚᐅᕐᒪᑕ	ᑲᑎᒪᔨᕋᓛᓂᒃ	
ᑲᑎᒪᔨᖏᓐᓅᖅᑕᐅᓪᓗᑎᒃ	ᑐᑭᒧᐊᖅᑎᑦᑎᔨᓄᑦ	
ᑭᖑᓪᓕᖅᐹᒥ	ᐊᕐᕌᒍᑕᒪᑦ	ᑕᒪᐃᑎᒍᑦ	ᑲᑎᒪᓃᑦ	(AGM).	
ᐃᓘᓐᓇᑎᒃ	ᕿᒥᕐᕈᔭᐅᓚᐅᖅᑐᑦ,	ᓂᕈᐊᕐᕕᐅᓪᓗᑎᒃ	
ᐊᒻᒪᓗ	ᐊᖏᖅᑕᐅᓪᓗᑎᒃ	ᐊᑐᖅᑕᐅᓂᐊᓕᕐᓗᑎᒃ.	

ᐱᖁᔨᕗᖔᕈᑎᑦ	ᑕᐃᔭᐅᒍᓯᖏᑦ	ᑎᑎᖅᑕᐅᓯᒪᕗᑦ	
ᑕᐅᒃᑯᓇᓂ	ᐊᒻᒪᓗ	ᓇᓗᓇᐃᔭᖅᓯᒪᒃᑲᓐᓂᖅᑐᑦ  

ᐃᓗᓕᖏᑦ	ᐊᑐᓂ	ᐱᖁᔨᕗᖔᕈᑎᑦ	ᐱᔭᒃᓴᐅᑎᑕᐅᕗᑦ	  
ᖃᕋᑕᐅᔭᒃᑯᑦ	ᐅᑯᑎᒎᓇ	www.pauktuutit.ca/ 
about-us/resolutions/.  

ᐃᓄᐃᑦ ᐊᕐᓇᖏᑦ ᐊᒻᒪᓗ ᐊᑐᖅᑕᐅᓪᓗᐊᑕᓱ 
ᐃᓅᖃᑎᒋᑦ ᐱᒍᓐᓇᐅᑎᖏᑦ (2021-1) 

GBA+ ᐊᒻᒪᓗ ᐃᓄᐃᑦ – ᒐᕙᒪᒃᑯᓂᒃ 
ᐱᓕᕆᖃᑎᖃᓐᓂᕐᒧᑦ ᑲᑎᒪᔨᕋᓛᑦ (2021-2)

ᓄᓇᕐᔪᐊᓕᒪᒥ ᓇᓗᓇᖅᓯᓂᖅ ᐱᔪᓐᓇᐅᑎᖏᓐᓂᑦ 
ᓄᓇᖃᖅᑳᒃᓯᒪᔪᑦ ᐃᓄᖏᑕ C−15 ᒪᓕᒐᓕᐊᖑᓯᒪᔪᖅ 
ᐊᑐᓕᖅᑎᑕᐅᑎᓪᓗᒍ ᑎᓯᐱᕆ 3, 2020 (2021-3)

ᐱᖃᓯᐅᔾᔨᓂᖅᓴᐅᓕᖅᑎᒋᐊᕐᓗᒋᑦ ᐊᑐᐊᒐᐃᑦ/ᐱᓕᕆᔪᑎᑦ 
ᓄᓇᓕᕐᔪᓂᑦᑐᓄᑦ ᐃᓄᐃᑦ ᐊᕐᓇᖏᓐᓄᑦ ᐊᒻᒪᓗ 
ᓂᕕᐊᖅᓯᐊᓄᑦ ᑲᓇᑕᓕᒫᒥ (2021-4) 

ᐱᑦᑎᐊᖏᓐᓂᖅ−ᐅᕕᓂᖃᑎᒋᖏᑕᒥᒃ 
ᑲᓇᑕᐅᑉ ᐋᓐᓂᐊᖃᖏᑦᑐᓕᕆᓂᕐᒧᑦ−
ᐱᓯᒪᒃᓯᓂᕐᒧᑦ ᐱᓕᕆᔾᔪᑎᖓᓂ (2021-5)

ᓄᕙᒡᔪᐊᕐᓇᖅ-19/ᖃᓂᒪᓐᓇᐅᑉ ᓱᕋᐃᓂᖓ 
ᒥᑭᒡᓕᒋᐊᖅᑕᐅᔪᖅ (2021-6)

ᐊᔅᓲᓂᖅᓴᐅᓕᓪᓗᓂ ᒪᑭᒪᓇᓱᐊᓐᓂᒃᑯᑦ ᐃᒻᒥᓂᖅᓱᕐᓂᖅ 
ᐃᓄᐃᑦ ᐊᕐᓇᖏᓐᓄᑦ (2021-7)

ᐃᒻᒥᓂᖅᓱᖅᑐᑦ ᐱᒡᒐᕈᑎᓕᑦ – ᖃᐅᔨᒪᔪᑎᒃᓴᑦ ᐊᒻᒪᓗ 
ᖃᐅᔨᓇᓱᐊᕐᓂᖅ ᑐᓴᖅᑎᑕᐅᖁᓪᓗᒍ ᐊᑐᐊᒐᖅ (2021-8)

ᐃᓚᒋᓕᐅᔨᓂᖅ ᓇᓪᓕᐊᖑᓂᖓᓂᒃ ᐊᔾᔨᒌᖏᓐᓂᖏᓐᓂ 
(2SLGBTQQIA+ ᐅᖃᖃᑎᒌᒍᑎᖃᓐᓂᖅ) (2021-9)

2020-21	
ᑮᓇᐅᔭᖃᒃᑎᑦᑎᔩᑦ
ᐸᐅᒃᑑᑎᑦ	ᑮᓇᐅᔭᑎᒍ	
ᐃᑲᔪᖅᑕᐅᔭᕆᐊᖃᕐᒪᑕ	ᑲᔪᓯᖁᓪᓗᑕ	
ᐱᓕᕆᐊᕆᒍᒪᔭᑦᑎᓐᓂ.	ᑮᓇᐅᔭᓕᕆᓐᓇᐅᑉ	
ᐊᕐᕌᒍᖓ	2020-2021	ᖃᐅᔨᓚᐅᕐᒪᑦ	
ᐃᓚᒃᑲᓐᓂᖅᑕᐅᓂᖏᓐᓂᒃ	
ᑮᓇᐅᔭᖃᒃᑎᑦᑎᒍᑎᑦ	ᑕᒪᒃᑭᖏᓐᓂᒃ	
ᒐᕙᒪᒃᑯᓐᓂᑦ	ᐊᒻᒪᓗ	ᒐᕙᒪᐅᖏᑦᑑᒐᓗᐊᓂᒃ	
ᐱᕕᒃᓴᐅᔪᓂᒃ,	ᑕᐅᕗᖓᒃᑲᓂᖅ	
ᐱᕈᒃᑲᓐᓂᕈᓐᓇᖅᓯᑎᑦᑎᓪᓗᓂ	
ᐊᒻᒪᓗ	ᐊᖏᓂᖅᓴᐅᓕᕐᓗᓂ	
ᐃᖃᓇᐃᔭᕆᒍᓐᓇᑐᐃᓐᓇᕆᐊᓕᒃᐳᑦ.	

ᑕᒪᒃᑯᐊ	ᐱᔭᐅᒋᐊᖃᓪᓚᕆᒃᑐᑦ	
ᐊᑐᕈᒫᓐᓂᐊᖅᑐᓕᕈᑎᑦ	
ᑐᑭᖃᒻᒪᑕ	ᑲᔪᓯᒍᓐᓇᓐᓂᑦᑎᓂᒃ	
ᐃᑲᔪᓂᐊᓪᓗᒋᑦ	ᐃᓄᐃᑦ	ᐊᕐᓇᖏᑦ,	

ᐃᓚᖏᑦ	ᐊᒻᒪᓗ	ᓄᓇᓕᖏᑦ,	ᑕᒪᒻᒥᒃ	
ᐃᓄᐃᑦ	ᓄᓇᖓᑦ	ᐊᒻᒪᓗ	ᓂᒋᐊᓂᑦᑐᑦ.	

ᐸᐅᒃᑑᑎᒃᑯᑦ	ᑲᑎᒪᔨᖏᑦ	ᑐᑭᒧᐊᒃᑎᑦᑎᔨᑦ	
ᓱᓕᓪᓗᑎᒃ	ᓇᑯᒻᒦᖁᑦ	ᑮᓇᐅᔭᖃᒃᑎᑦᑎᔨᓂᒃ	
ᐅᒃᑯᓂᖓ	ᐊᒥᓱᓂᒃ	ᑮᓇᐅᔭᑎᒍ	
ᐃᑲᔪᕈᑎᖃᓂᖏᓐᓄᑦ	2020-2021−ᒥ	
ᐊᒻᒪᓗ	ᓂᕆᐅᑦᑎᐊᖁᒍᑦ	ᓯᕗᓂᒃᓴᒥ	
ᐃᖃᓇᐃᔭᖃᑎᒋᔭᐅᖃᑦᑕᓐᓂᐊᕋᔅᓯ.

•	 ᑲᓇᑕᒥ	ᐃᒡᓗᑖᕈᑎᓕᕆᔨᒃᑯᑦ	
ᐃᒡᓗᓕᕆᔨᕐᔪᐊᒃᑯᓪᓗ	(CMHC)

•	 ᑲᓇᑕᐅᑉ	ᐅᑭᐅᖅᑕᖅᑐᖓᓂ	 
ᐱᕙᓪᐊᑎᑦᑎᓂᕐᒥ	ᑭᒡᒐᖅᑕᐃᔨ	 
(CanNor)

•	 ᑲᓇᑕᒥ	ᐃᓕᓐᓂᐊᖅᑎᑦ
•	 ᑲᓇᑕᒥᐅᑕᐃᑦ	ᐊᕐᓇᐃᑦ	ᑐᙵᕕᖓ
•	 ᒐᕙᒪᒃᑯᑦ−ᓄᓇᖃᖅᑳᒃᓯᒪᔪᓂᑦ	

ᐱᓕᕆᖃᑎᖃᕐᓗᑎᒃ	
ᐊᒻᒪᓗ	ᐃᓄᓕᕆᔨᑐᖃᒃᑯᓐᓂᑦ	ᑲᓇᑕᒥ	 
(CIRNAC)

•	 ᐃᖃᓇᐃᔭᖅᑎᑦᑎᓂᖅ	 
ᐃᓄᓕᕆᓂᒻᒥᓪᓗ	
ᐱᕙᓪᓕᐊᑎᑦᑎᓂ	ᑲᓇᑕᒥ	(ESDC)

•	 ᐋᓐᓂᐊᖃᒃᑕᐃᓕᒪᔪᓕᕆᔨᒃᑯᑦ	ᑲᓇᑕ	
•	 ᓄᓇᖃᖅᑳᒃᓯᒪᔪᓂᒃ	ᐱᔨᔅᓯᕈᑎ	 

ᑲᓇᑕᒥ	(ISC)
•	 ᒪ	ᒪᐅᐃ	ᐅᐃ	ᔅᓯ	ᐃᑕᑕ	ᐅᐸᒐᖅ
•	 ᐋᓐᑎᐅᕆᔪᒥ	ᑲᑐᔾᔨᖃᑎᒌᖏᑦ	

ᓄᓇᖃᖅᑳᒃᓯᒪᔪᑦ	
ᐱᖃᓐᓇᕇᓄᑦ	ᐅᐸᒐᖅ	(OFFIFC)

•	 ᐅᑭᐅᖅᑕᖅᑐᕐᒥ	ᖃᐅᔨᒪᓂᖅ	 
ᑲᓇᑕ	(POLAR)

•	 ᐅᖁᒪᐃᓐᓂᕐᓂᐊᕐᕕᒻᒥ	ᑭᒡᒐᑦᑐᐃᔨ	 
ᑲᓇᑕᒥ	(PHAC)

•	 ᓯᓚᑦᑐᖅᓴᕐᕕᔾᔪᐊᖓ	ᓯᔅᑲᑦᑐᐋᓐ	 
(USask)

•	 ᐊᕐᓇᐃᑦ	ᐊᒻᒪᓗ	ᓇᓪᓕᐊᖑᓂᒻᒥ	
ᑕᐃᒫᓪᓗᐊᖃᑎᒋᑦ	ᑲᓇᑕᒥ	(WAGE)

•	 ᐃᓅᓱᒃᑐᑦ	ᐊᕐᓇᐃᑦ	
ᑲᓚᐃᔅᑐᓯᒥᐅᑕᖃᑎᒋᑦ	ᑲᑐᔾᔨᖃᑎᒋᑦ	 
(YWCA)

ᑮᓇᐅᔭᓕᕆᓯᒪᔪᑦ	ᐅᓂᒃᑳᓕᐊᑦ ᐊᕐᕋᒍᒥ	ᐃᓱᓕᕝᕕᖃᖅᑐᒥᒃ	ᒫᔾᔨ	31,	2021-ᒥ	
ᓴᓂᓕᕆᓪᓗᓂᒋᑦ	ᐊᔾᔨᒌᖏᓐᓂᖏᑦ	 
ᐊᕐᕋᒎᓚᐅᖅᑐᒥ	2020

ᑲᑎᑕᐅᓯᒪᔪᑦ ᐅᓂᒃᑳᕈᑎᑦ ᐊᐅᓚᑦᑕᓂᖏᓐᓂᒃ - ᑲᔪᓯᔾᔪᑎᒃᓴᐃᑦ ᑮᓇᐅᔭᒃᓴᓂᒃᑕᐅᓯᒪᔪᑦ ᑮᓇᐅᔭᓕᐊᖏᑦ
ᑲᔪᓯᔾᔪᑎᒃᓴᖏᓐᓄᑦ ᑮᓇᐅᔭᒃᓴᓂᒃᑕᐅᔪᑦ 2021 2020
ᑲᔪᓯᔾᔪᑎᒃᓴᖏᓐᓄᑦ	ᐱᐅᓯᒋᐊᖅᑕᐃᑦ	ᑮᓇᐅᔭᒃᓴᓂᒃᑕᐅᔪᑦ $ 488,024 $ 488,024 
ᑲᔪᓯᔾᔪᑎᒃᓴᐃᑦ	ᑮᓇᐅᔭᒃᓴᐃᑦ $ – $ –
ᑲᔪᓯᔾᔪᑎᒃᓴᐃᑦ	ᑮᓇᐅᔭᒃᓴᐃᑦ	–	ᐅᖓᕙᕆᐊᖅᑕᐅᓯᒪᔪᑦ $ – $ –
ᐊᓯᖏᑦ  37,067  39,964
ᐊᑭᓕᖅᑐᖅᐸᓪᓕᐊᔭᖏᑦ   525,091   527,988

ᐊᑭᓕᖅᑐᖅᐸᓪᓕᐊᔭᖏᑦ
ᐱᓕᕆᐊᖑᔪᑦ	ᐊᐅᓚᑕᐅᓂᖏᓐᓄᑦ  719,547  497,403
ᐊᑐᐊᒐᓕᕆᓂᖅ	ᐱᓕᕆᐊᓪᓗ	ᐱᕙᓪᓕᐊᓂᖏᑦ  214,424  220,778
ᑲᑎᒪᔨᑦ	ᑲᑎᒪᓂᖏᓐᓄᑦ	/ᐊᕐᕋᒍᑕᒪᖅᓯᐅᑎᖏᓐᓄᑦ  91,159  282,467
ᐊᑭᓕᖅᑐᐃᕙᓪᓕᐊᓂᖅ	ᐊᑯᓂ	ᐊᑭᓕᒃᓴᖃᕕᖕᒥᓄᑦ  15,161  17,779
ᐊᓯᖏᑦ		  200  
ᑲᑎᓪᓗᒋᑦ	ᐊᑭᓕᖅᑐᖅᑕᖏᑦ  1,040,491  1,018,427

ᐊᒥᒐᕐᓂᖏᑦ	ᑮᓇᐅᔭᖅᑖᕆᕙᒃᑕᖏᑦ	ᓴᓂᐊᓂ 
				ᐊᑭᓕᖅᑐᕆᐊᓕᖏᓐᓂᒃ	-	ᑲᔪᓯᔾᔪᑏᑦ	ᑮᓇᐅᔭᒃᓴᓂᑕᐅᓂᖏᑦ  (515,400)  (490,439)

ᐱᓕᕆᐊᖑᔪᑦ	ᑲᔪᓯᒋᐊᒃᑲᓐᓂᕐᓂᖏᑦ  582,755  488,921 

ᐅᖓᑕᐅᔾᔨᔪᑦ (ᐊᒥᒐᖅᑐᑦ) ᑮᓇᐅᔭᖅᑖᕆᕙᒃᑕᖏᑦ 
ᓴᓂᐊᓂ ᐊᑭᓕᖅᑐᕆᐊᓕᖏᓐᓂᒃ  (67,355)  (1,518)

ᐊᑕᐅᓯᕐᒦᓐᓂᖏᑦ ᐅᓂᒃᑳᕈᑏᑦ ᐊᐅᓚᑕᐅᔪᓂᒃ - ᐊᔾᔨᖃᖏᑦᑐᑦ ᐱᓕᕆᐊᒃᓴᓄᑦ ᑮᓇᐅᔭᒃᓴᓂᒃᑕᐅᔪᑦ
ᑮᓇᐅᔭᖅᑖᕆᔭᖏᑦ 2021 2020
ᐅᖓᕙᕆᐊᖅᑕᐅᓂᖏᑦ	ᑮᓇᐅᔭᒃᖏᑦ,	ᐊᕐᕋᒎᑉ	ᐱᒋᐊᓕᓴᕐᓂᖓᓄᑦ $  2,635,820 $ 1,305,683
ᐃᑲᔫᓯᐊᑦ  5,970,583  4,603,369
ᐲᕐᓗᒋᑦ:	ᐊᑭᓕᕆᐊᓖᑦ	ᑮᓇᐅᔭᒃᓴᓂᒃᓯᒪᓚᐅᖅᑐᓄᑦ  (40,153)  85,589
ᐃᓚᓗᒍ:	ᐊᑭᓕᖅᑕᐅᒍᓐᓇᖅᑐᖅ	ᑮᓇᐅᔭᖃᖅᑎᑦᑎᔪᓂᒃ	ᐅᑭᐅᓂᒃ	ᓯᕗᓂᐊᒍᑦ  103,658  
ᐲᕐᓗᒋᑦ:	ᐅᑎᖅᑎᑕᐅᓂᖏᑦ	ᐱᓕᕆᐊᒃᓴᓄᐃᑦ	ᑮᓇᐅᔭᒃᓴᓂᒃᑕᐅᓚᐅᕐᓂᖏ  (61,706)  (103,658)
ᐲᔭᕐᓗᒋᑦ:	ᓴᓂᕐᕙᐃᓯᓂᕐᒥᑦ	ᐊᓯᐊᓅᖔᖅᑎᑕᐅᔪᓂᒃ	ᐃᑲᔫᓯᐊᒃᓴᓂᑦ   5,204  –
ᐅᖓᕙᕆᐊᖅᑕᐅᓂᖏᑦ	ᑮᓇᐅᔭᒃᓴᖏᑦ,	ᐊᕐᕋᒎᑉ	ᐃᓱᐊᓄᑦ  (3,778,036)  (2,635,820)
ᑲᑎᓪᓗᒋᑦ	ᑮᓇᐅᔭᖅᑖᖏᑦ  4,835,370  3,255,163

ᐊᑭᓕᖅᑐᕆᐊᓖᑦ
ᑕᒪᕐᒥᒃ	ᖃᑎᓪᓗᒋᑦ	ᐊᑭᓕᓴᐃᑦ  4,835,370  3,255,163
ᑕᒪᕐᒥᒃ	ᐊᑭᓕᕆᐊᓕᑦ  4,835,370  3,255,163

ᐅᖓᑕᐅᔾᔨᔪᑦ	(ᐊᑭᒐᖅᑐᑦ)	ᑮᓇᐅᔭᖁᑎᖏᓂᒃ	ᓴᓂᐊᓂ	ᐊᑭᓕᖅᑐᕆᐊᓕᖏᓐᓂᒃ $ – $ –

ᑲᑎᑕᐅᓪᓗᑎᒃ ᑮᓇᐅᔭᑎᒍᑦ ᖃᓄᐃᓕᖓᓂᖏᑦ 
ᐱᖁᑎᖏᑦ 2021 2020
ᑮᓇᐅᔭᓪᓚᕇᑦ	ᐊᓯᖏᓪᓗ	ᐊᑭᑐᔫᑏᑦ	ᐱᖁᑎᖏᑦ $ 4,740,754 $ 3,362,618
ᐊᑭᑐᔫᑏᑦ	ᐊᓯᖏᓪᓗ  80,698  80,698
ᑕᒪᕐᒥᒃ	ᖃᑎᓪᓗᒋᑦ	ᐱᖁᑎᖏᑦ $ 4,821,452 $ 3,443,316

ᐊᑭᓕᖅᑐᕆᐊᓕᖕᑦ ᑖᒃᓯᔭᖅᑕᐅᓯᒪᔪᓪᓗ ᐱᖁᑎᖏᑦ
ᐊᑭᓕᒃᓴᕆᔭᖏᑦ	ᐊᒻᒪᓗ	ᑕᒪᕐᒥᒃ	ᐊᑭᓕᒃᓴᖃᕐᕕᖏᑦ $ 632,985 $ 431,881
ᐅᖓᕙᕆᐊᖅᑕᐅᓯᒪᓂᖏᑦ	ᑮᓇᐅᔭᖅᑖᕆᓂᐊᖅᑕᖏᑦ  3,876,193  2,779,439
  4,509,178  3,211,320

ᐊᑐᖅᑕᐅᕈᑎᑦ	ᖃᓄᐃᓕᐅᕈᑕᐅᓂᖏᑦ  5,894  8,337

ᑖᒃᓯᔭᖅᑕᐅᓯᒪᔪᑦ	ᐱᖁᑎᖏᑦ: 
 ᐃᓱᒪᖅᓱᑕᐅᔪᓐᓇᕐᓂᖏᑦ  239,694  157,771
 ᑮᓇᐅᔭᓂᒃ	ᐱᕈᖅᓯᐊᑦ	ᐊᑭᑐᔫᑎᓂᒃ	ᐱᖁᑎᓂᒃ  51,320  65,888
  291,014  223,659
ᑕᒪᕐᒥᒃ ᑲᑎᓪᓗᒋᑦ ᐊᑭᓕᕆᐊᓕᖏᑦ ᐊᒻᒪᓗ 
ᑕᒃᓯᔭᖅᑕᐅᓯᒪᓗᑎᒃ ᐱᖁᑎᖏᑦ $ 4,806,086 $ 3,443,316

ᑮᓇᐅᔭᖅᑖᕆᕙᓪ - ᓕᐊᓚᐅᖅᑕᖏᑦ

3.  ᐊᔾᔨᐅᖏᑦᑐᓂᒃ ᐱᓕᕆᐊᖃᕈᓐᓇᕐᓂᕐᒧᑦ ᑮᓇᐅᔭᒃᓴᓂᒃᑕᐅᓯᒪᔪᑦ
$4,835,370 90%

2. ᐊᓯᖏᓐᓂᒃ (ᐊᐅᓪᓚᑦᑎᔾᔪᑎᒃᓴᓪᓚᕇᑦ)
$37,067 1%

1.  ᓄᓇᖃᖄᖅᑐᓂᒃ ᐱᔨᑦᑎᕋᐃᔩᑦ ᑲᓇᑕᒥ (ᐊᐅᓪᓚᑦᑎᔾᔪᑎᒃᓴᓪᓚᕇᑦ)
$488,024 9%

ᐊᑭᓕᖅᑐᒐᒃᓴᐃᑦ

1.  ᐱᓕᕆᐊᖑᔪᓂᒃ ᐊᐅᓚᑦᑎᕙᓪᓕᐊᓂᕐᒧᑦ (ᐱᓕᕆᔩᑦ ᐊᑭᓕᐅᑎᖏᑦ, 
ᐱᓕᕆᕕᖓᓐᓂᒃ ᐊᑐᖅᑐᐊᕐᓂᕐᒧᑦ, ᑎᑎᕋᕐᕕᖏᓐᓂ ᐱᑕᖃᕆᐊᓖᑦ 
ᐊᑐᒐᒃᓴᐃᑦ ᐊᑭᓕᖅᑕᐅᓂᖏᑦ/ᐱᖁᑎᓂᒃ ᐊᑐᖅᑐᐊᕐᓂᕐᒧᑦ)

$719,547 12.246%

2.  ᐊᑐᐊᒍᓕᕆᓂᕐᒧᑦ ᐊᒻᒪᓗ ᐱᓕᕆᐊᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ
$214,424 3.649%

3.  ᑲᑎᒪᔨᖏᓐᓄᑦ ᑲᑎᒪᔾᔪᑎᒃᓴᓄᑦ/ᐊᕐᕋᒍᓕᒫᖅ ᑲᑎᒪᕐᔪᐊᕐᓂᖏᓐᓄᑦ
$91,159 1.551%

4.  ᐊᑯᓂᐅᔪᒥᒃ ᐊᑭᓕᒃᓴᕆᔭᐅᔪᓂᒃ ᐊᑭᓕᖅᑐᐃᕙᓪᓕᐊᓂᖅ 
ᐊᑭᑐᔫᑎᓂᒃ ᐱᖁᑎᖏᓐᓂᒃ

$15,161 .258%

5. ᐊᔾᔨᐅᖏᑦᑐᒥᒃ ᐱᓕᕆᐊᖑᔪᓄᑦ
$4,835,370 82.292%

6. ᐊᓯᖏᑦ
$200 .004%

5. ᐊᓯᖏᑦ
$1,589,990 33%

ᑲᑎᑕᐅᓯᒪᔪᑦ ᐊᕕᒃᑐᖅᑕᐅᓯᒪᓂᖏᓐᓂ ᐊᔾᔨᒋᖏᑦᑐᑏᑦ ᐱᓕᕆᐊᖑᓂᖏᑦ

3.  ᐃᓅᖃᑎᒋᒃᑐᓄᑦ-ᐃᓅᔾᔪᑎᒃᓴᓂᒃ ᑮᓇᔭᐅᓕᕈᑎᒃᓴᓂᒃ 
ᐱᕙᓪᓕᐊᔪᓕᕆᓂᖅ

$657,106 14%

2.  ᐋᓐᓂᐊᖃᖏᑦᑐᓕᕆᓂᕐᒧᑦ ᐊᑐᐊᒐᓕᕆᓂᖅ ᐊᒻᒪᓗ 
ᐱᓕᕆᐊᖑᓂᐊᖅᑐᓂᒃ ᑲᒪᒋᔭᐅᓂᖏᑦ

$789,214 16%

1.  ᐋᓐᓂᖅᑐᐃᓂᕐᒥᒃ ᐊᒻᒪᓗ ᐱᑦᑎᐊᖃᑦᑕᖏᓂᕐᒥᒃ 
ᐊᑐᕈᓐᓃᖅᑎᑦᑎᓇᓱᐊᕐᓂᖅ

$280,757 6%

4. ᐊᑐᐊᒐᐃᑦ ᐊᒻᒪᓗ ᖃᐅᔨᓴᕐᓂᖅ
$1,518,303 31%

ᐋᓐᓂᖅᓯᕆᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᒃᓴᑦ
ᑲᓇᑕᓕᒫᒥ ᐅᖃᖃᑎᒌᒍᑎᖃᓂᑦ ᒪᑯᓂᖓ ᓇᓕᐊᖑᓂᒥ ᑕᐃᒪᓗᐊᖃᑎᒋᓂᒥᒃ  .  .  .  .  .  .  .  .  .  .  .  .  .  .  .  . $ 46,703
ᒪᒃᑯᑦᑐᓄᑦ ᐊᖅᑯᑏᑦ ᐋᓐᓂᖅᑎᕆᑎᑦᑕᐃᓕᓂᕐᒥᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 479
ᐊᐃᑉᐸᕇᑉᐸᒃᑐᓄᑦ ᐋᓐᓂᖅᓯᕆᓂᖅ ᐊᒻᒪᓗ ᖁᐊᖅᓵᓗᐊᖅᓯᒪᔪᓄᑦ ᖃᕋᓴᒃᑯᑦ ᐋᓐᓂᖅᓯᒪᓂᖅ  .  .  .  .  .  .  .  . $ 3,677
ᐱᓕᕆᖃᑎᖃᓐᓂᖅ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ ᑕᐃᒪᐃᑦᑐᖃᙱᔾᔫᒥᖁᓪᓗᒍ ᐋᓐᓂᖅᓯᕆᓂᕐᒥᒃ  
  ᐊᕐᓇᓂᒃ ᐊᒻᒪᓗ ᓂᕕᐊᖅᓯᐊᓂᒃ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 229,898

  $ 280,757 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᒐᖅ ᐊᒻᒪᓗ ᐱᓕᕆᐊᖑᔪᓄᑦ ᐱᓕᕆᐊᒃᓴᑦ
ᐋᖅᑭᒋᐊᖅᓯᓂᕐᒥᑦ ᓄᓇᓕᐅᑉ ᐱᕙᒌᔭᖅᓯᒪᓂᖓᓄᑦ ᐆᒃᑑᑎᒥᑦ (CRM) ᐊᓐᓇᐅᒪᔾᔪᑎᑭᓗᐊᖅᑐᓄᑦ/ᐊᓴᐱᒥᑦ  
  ᐱᑖᖅᑕᐃᓕᒪᓂᕐᒥᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 5,044
ᕿᑐᕐᖏᐅᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᑦ ᐃᓄᓐᓄᑦ ᐊᕐᓇᓄᑦ  .  .  .  .  .  .  .  .  .  .  .  .  .  . $ 5,204
ᑲᒡᒍᑎᖅ ᐃᓄᐃᑦ ᑳᓐᓱ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 7,285
ᖃᐅᔨᒋᐊᖅᓯᓂᕐᒧᑦ ᓴᓇᔭᒃᓴᖅ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 109,800
ᑲᓇᑕᓕᒫᒥᑦ ᐃᓄᓐᓄᑦ ᓄᓕᐊᕐᓂᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᖃᑎᒌᑦ (ᑕᕝᕙ)   .  .  .  . $ 62,573
ᑲᓱᕐᕋᓇᖅᑐᖅ ᓄᓇᓕᑦᑎᓐᓃᓐᓂᖓ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 314,615
ᐃᒥᐊᓗᒻᒧᑦ ᐃᔅᓴᖅᓯᒪᔪᓄᑦ ᑲᓇᑕᓕᒫᒥᑦ ᐸᕐᓇᐅᑎ ᐱᓕᕆᐊᒃᓴᓄᑦ ᑮᓇᐅᔭᑦ   .  .  .  .  .  .  .  .  .  .  .  .  .  .  .  .  . $ 284,693

  $ 789,214 
ᐃᓅᓯᕐᒧᑦ−ᑮᓇᐅᔾᔭᓴᕐᓂᕐᒧᑦ ᐱᕙᓪᓕᐊᑎᑦᑎᓂᖅ
ᐱᐅᓂᖅᓴᐅᓕᖅᑎᑦᑎᓗᑎ ᐃᓄᐃᑦ ᐊᕐᓇᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ  .  .  .  .  .  .  .  .  .  .  .  .  .  .  .  .  .  .  .  . $ 523,264
ᐃᓕᓐᓂᐊᓵᓕᕐᓂᒥᑦ ᐊᒻᒪᓗ ᐸᐃᕆᔭᐅᓂᖏᑦ (ELCC)   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 22,836
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᐊᒻᒪᓗ ᖁᓄᔪᓐᓂᐊᖅᑕᐅᓂᖅ  .  .  .  .  .  .  .  .  .  .  .  .  .  .  .  .  .  .  .  .  .  .  . $ 111,006

  $ 657,106 
ᐊᑐᐊᒐᐃᑦ ᐊᒻᒪᓗ ᖃᐅᔨᓴᕐᓂᖅ
ᓄᓇᓕᐸᐅᔭᐅᓂᖅᓴᓂᒃ ᓇᔪᒐᖅᑕᖃᕆᐊᖃᕐᓂᖓᓄᑦ ᖃᐅᔨᓴᕐᓂᖅ  .  .  .  .  .  .  .  .  .  .  .  .  .  .  .  .  .  .  .  .  .  .  . $ 85,101
ᐊᕐᓇᐅᓂᕐᒥᓄᑦ ᐊᖑᑕᐅᓂᕐᒥᓄᓪᓘᓐᓃᑦ ᖃᐅᔨᓴᑦᑎᐊᕐᓂᕐᒥᑦ+ (GBA+)  
  ᑲᓇᑕᓕᒫᒥᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ (NAP)  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 40,000
ᐊᐅᓚᔾᔭᐃᓂᕐᒥᑦ ᐃᓄᐃᑦ ᐊᕐᓇᐃᑦ ᐊᐅᓚᑦᑎᓂᖏᓐᓂᒃ ᖃᐅᔨᓴᕐᓂᕐᒥᑦ .  .  .  .  .  .  .  .  .  .  .  .  .  .  .  .  .  .  .  .  . $ 46,551
ᓇᒻᒪᓈᖅᓯᓂᖅ ᐊᓂᒍᐃᓯᒪᔪᑉ ᐱᒋᐊᖃᒃᑕᖏᓐᓂᒃ ᐊᕐᓇᐅᓂᕐᒥᓄᑦ  
  ᐊᖑᑕᐅᓂᕐᒥᓄᓪᓘᓐᓃᑦ ᐋᓐᓂᖅᓱᖅᑕᐅᓂᕐᒥᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 233,694 
ᐊᓯᐊᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ  
  ᓂᕕᐊᖅᓵᑦ ᐃᖅᑲᐅᒪᑦᑎᓂᕐᒧᑦ ᑮᓇᐅᔭᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 29,927
ᑭᐅᓯᓂᕐᒥᑦ ᓱᒋᐊᖅᑕᐅᖁᔭᐅᓯᒪᔪᓂᒃ ᐃᖅᑲᖅᑐᐃᕕᑎᒍᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 103,431
ᐊᕐᓇᐅᓂᕐᒥᓄᑦ ᐊᖑᑕᐅᓂᕐᒥᓄᓪᓘᓐᓃᑦ ᖃᐅᔨᓴᑦᑎᐊᕐᓂᕐᒥᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $  50,000
ᐃᖅᑲᓇᐃᔭᕐᓂᕐᒧᑦ ᐱᖃᑕᐅᑎᑦᑎᓂᕐᒥᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 30,795
ᐱᖃᑕᐅᑎᑦᑎᓂᕐᒥᑦ ᒪᓕᒃᑕᐅᔭᕆᐊᓖᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $  135,409
ᓄᓇᓕᐸᐅᔭᕐᒥᐅᑕᐅᓂᖅᓴᓄᑦ ᐱᓕᕆᐊᒃᓴᑦ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ   .  .  .  .  .  .  .  .  .  .  .  .  .  .  .  .  . $  46,633
ᓄᕙᒡᔪᐊᕐᓇᖅ-19-ᒧᑦ ᐋᓐᓂᐊᕐᓇᕐᔪᐊᖅᑐᒧᑦ ᑮᓇᐅᔾᔭᕈᑕᐅᔪᓂᒃ ᐊᓯᐅᔨᔪᓄᑦ  
  ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᓄᑕᖅᑲᓄᓪᓗ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 249,297
ᐊᕐᓇᐃᑦ ᐊᖑᑏᓪᓗ ᓇᓕᒧᒌᑎᑕᐅᓂᖏᑦ ᐅᑭᐅᖅᑕᖅᑐᒥᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $  35,000
ᐊᓯᐊᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ  
  ᑲᓇᑕᓕᒫᒥᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 432,465

  $ 1,518,303  
ᐊᓯᖏᑦ
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐱᑕᖃᕆᐊᖃᕐᓂᖓᓂ ᐱᔭᐅᒋᐋᓕᑦ  .  .  .  .  . $ 25,256 
ᐱᑕᖃᕆᐊᖃᓪᓚᕆᓐᓂᖓᓄᑦ ᐱᖃᑕᐅᑎᑦᑎᓂᕐᒥᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 835,815
ᐃᓄᐃᑦ−ᒐᕙᒪᑐᖃᒃᑯᑦ ᑲᑐᔾᔨᖃᑎᒌᓂᕐᒧᑦ ᑲᑎᒪᔨᕋᓛᖏᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 36,294
ᓄᕙᒡᔪᐊᕐᓇᖅ-19-ᒧᑦ ᑐᓴᐅᒪᔪᓕᕆᓂᕐᒧᑦ ᑐᓴᖅᑎᑦᑎᓂᕐᒥᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 228,384
ᓂᕆᔭᒃᓴᖃᐃᓐᓇᐅᔭᖅᑎᑦᑎᓂᕐᒥᑦ ᐃᓄᓐᓄᑦ ᐊᕐᓇᓄᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 464,241

  $ 1,589,990

  $ 4,835,370

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᒐᖅ ᐊᒻᒪᓗ ᐱᓕᕆᐊᖑᔪᓄᑦ ᐱᓕᕆᐊᒃᓴᑦ

ᐋᓐᓂᖅᓯᕆᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᒃᓴᑦ

ᐃᓅᓯᕐᒧᑦ−ᑮᓇᐅᔾᔭᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᑦ

ᐊᑐᐊᒐᕐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᑦ

ᐊᓯᖏᑦ ᐱᓕᕆᐊᒃᓴᑦ
ᑲᑎᓪᓗᒋᑦ

ᐱᓕᕆᓇᓱᐊᑦᑎᐊᕈᒪᔪᒍᑦ 
ᑐᓴᐅᒪᖃᑎᒌᓐᓂᖅᓴᐅᒐᓱᐊᓪᓗᑕ 
ᐊᑑᑎᖃᑦᑎᐊᓐᓂᖅᓴᐅᔪᒥᒃ ᐃᓚᒋᓗᒋᑦ 
ᐃᓄᐃᑦ ᐃᓘᓐᓇᖓᓂ ᐃᓄᐃᑦ 
ᓄᓇᖓᑦ ᐊᒻᒪᓗ ᓄᓇᓕᕐᔪᐊᓂ 
ᓇᔪᖅᑕᐅᔪᓂ. ᑐᕌᑎᑦᑎᒍᒪᒻᒥᔪᒍᑦ 
ᐱᐅᓂᖅᓴᐅᓕᖁᓪᓗᒍ 
ᐃᓕᓯᒪᓂᖃᓕᖁᓪᓗᒋᑦ ᐃᓅᖃᑎᒌᓕᒪᑦ 
ᐊᒻᒪᓗ ᐊᓯᖏᑦ ᐱᖃᒃᑎᐅᖃᑕᐅᔪᑦ 
ᓇᔫᑎᔪᑦ ᐊᑐᓪᓚᕆᒃᑐᒥ ᐃᓄᐃᑦ 
ᐊᕐᓇᖏᓐᓂ ᐊᒻᒪᓗ ᕿᑐᙵᖏᓐᓂ, 
ᐃᓚᒋᔭᐅᓪᓗᓂ ᓴᙱᓂᕆᔭᑦᑎᓐᓃᑦᑐᑦ 
ᐊᒻᒪᓗ ᐊᓯᕈᒃᑕᐅᒍᒪᖏᓐᓂᑦᑎᓐᓂ.

–		ᕆᐱᒃᑲ	ᑯᑦᓘ 
ᐊᖓᔪᖄᒃ	ᐊᒻᒪᓗ	ᑲᑎᒪᔨᐅᖃᑕᐅᓪᓗᓂ	ᑭᕙᓪᓕᕐᒧᑦ



pauktuutit.ca

http://www.pauktuutit.ca

